
BAB PERTAMA

1.1 Pengenalan

Al-lbadiyyah merupakan salah sebuah mazhab Islam yang wujud selepas
kewafatan Nabi s.a.w. Kemunculannya dikatakan berlaku pada pertengahan kurun
ke-1H/ 7M . Nama al-lbadiyyah diambil berdasarkan nama salah seorang daripada

pendokongnya yang pertama, iaitu ‘Abd-Allah bin Ibad.

Kebanyakan penulisan sejarah menyifatkan al-lbadiyyah merupakan pecahan
daripada kumpulan al-Khawarij yang bersikap toleran dan sederhana. Pendokong
mazhab ini masih wujud lagi pada hari ini dan sentiasa berpegang teguh dengan
prinsip-prinsip yang telah digariskan oleh pengasas mazhab ini. Pada hari ini,
kebanyakan penganut mazhab ini tinggal di Oman, tenggara Semenanjung Tanah
Arab. Terdapat juga sebahagiannya yang tinggal di Zanzibar, Afrika Timur, Libya,
Tunisia dan Algeria. Tidak banyak maklumat yang diketahui tentang mazhab ini
secara amnya melainkan beberapa perkara antaranya, sejarah kemunculannya,

prinsip-prinsip utama dan perkembangannya.

Penulisan ilmiah ini bukanlah bertujuan untuk mengkaji dan mengupas
keseluruhan perkara yang melibatkan mazhab al-lIbadiyyah  ini. la hanya
membahaskan beberapa topik yang melibatkan persoalan Ilmu Kalam sahaja. Ini

adalah kerana definisi, konsep dan syarat penulisan ilmiah itu sendiri amat berat dan



mementingkan fakta-fakta yang bersifat primer. Maka, jika sekiranya penulis ingin
menghurai dan mengkaji keseluruhan persoalan mengenai mazhab ini adalah sesuatu

yang sukar untuk dilaksanakan.

Penulisan ilmiah adalah hasil sebuah penyelidikan yang telah dilakukan oleh
penyelidik dengan penuh kesungguhan dan kesabaran. la dilakukan dengan tujuan
mendedahkan maklumat berkaitan dengan idea dan pemikiran terhadap sesuatu
perkara atau isu yang terkadang menimbulkan polemik dalam kalangan masyarakat.
Persoalan tersebut harus dibicarakan dan dikupas secara adil dan objektif agar ia
tidak dilihat sebagai sebuah kajian yang berat sebelah atau menjurus kepada
anggapan serta tanggapan sesetengah pihak. Oleh kerana itu, ia memerlukan
pengenalan awal tentang konsep kajian yang cuba diketengahkan. Perkara ini juga
tidak dapat tidak dilaksanakan dalam penyelidikan yang telah dilakukan oleh penulis.
“Pemikiran al-lbadiyyah dalam limu Kalam” adalah kajian yang dilaksanakan oleh
penulis, bagi menghuraikan dan menjelaskan kedudukan mazhab ini dalam kalangan
masyarakat Islam seluruh dunia amnya, atau mungkin sebagai satu pengetahuan baru

bagi masyarakat Islam di Malaysia khususnya.



1.2 Latarbelakang masalah

Dewasa ini umat Islam sering diselubungi pelbagai persoalan dan juga
konflik yang jelas memperlihatkan kelemahan mereka di mata dunia. Isu
pertelingkahan antara mazhab Sunni dan Syi‘ah di Iraq misalnya, seringkali menjadi
juadah utama media bagi dipertontonkan kepada masyarakat dunia, betapa umat
Islam dengan kepelbagaian mazhab yang dianuti sebenarnya merupakan umat yang
gagal menangani masalah, lemah dalam berfikir, ekstrim terhadap mazhab dan bukan
terhadap kebenaran dan sebagainya. Paling jelas, apa yang dilihat oleh penulis,
berlakunya perbalahan antara penganut sesuatu mazhab tentang persoalan- persoalan
akidah, sehingga berlakunya serangan-serangan berbentuk maya, seperti pemikiran,

istilah, konsep dan sebagainya.

Persoalan ini jika dikaji dengan lebih mendalam, penulis merasakan bahawa
kekeliruan yang berlaku antara penganut mana-mana mazhab bukanlah disebabkan
oleh konsep dan pemikiran yang dibangunkan oleh sesebuah mazhab, tetapi ia lebih
merupakan kejahilan dan kurangnya pengetahuan individu muslim terhadap
persoalan utama tentang Islam itu sendiri. Begitu juga pengetahuan umat Islam
terhadap latar belakang sejarah sesebuah mazhab, sumber utama dan metodologi

yang diguna pakai dalam menghasilkan prinsip-prisip tertentu.

Umat Islam pada hari ini lebih senang menerima apa yang dibaca,
mempercayai segala bentuk penemuan dengan mudah, terutamanya yang

dihidangkan oleh barat. Bahkan umat Islam juga tidak peka dengan konsep



persaudaraan dalam Islam yang bertunjangkan kalimah Tauhid, sehingga berlaku
tuduh menuduh, caci mencaci, bermusuh-musuhan antara mereka, bahkan ada yang
sanggup berbunuh-bunuhan. Permasalahan ini sebenarnya boleh membawa
hilangnya kesatuan ummah, penyatuan ummah adalah tunggak harapan agar Islam

itu kembali menyinari penganutnya.

Berdasarkan persoalan ini, penulis mengambil inisiatif secara langsung
mengkaji mazhab al-lbadiyyah yang dianuti oleh sebahagian besar umat Islam di
Negara Oman. Pengkajian terhadap permasalahan dan konflik yang berlaku ke atas
umat Islam hari ini adalah tanggungjawab cendikiawan muslim, agar kesepaduan
ummah dapat dibangunkan semula, seterusnya mengembeleng tenaga umat Islam

dalam membantu saudara mereka yang tidak bernasib baik dan teraniaya.

1.3 Pernyataan masalah kajian.

Dalam menjalankan pengkajian ini, penulis merumuskan perkara sebenar
yang menjadi asas utama kajian. Berdasarkan kepada tajuk, penulis lebih memberi
perhatian terhadap prinsip-prinsip yang dianuti mazhab al-lbadiyyah. Persoalan
Ketuhanan, Kenabian dan Hari Akhirat misalnya, merupakan prinsip utama sesebuah
mazhab dalam Islam. Al-Ibadiyyah juga tidak lari daripada membahaskan persoalan-
persoalan tersebut. Individu muslim hari ini amat kurang inisiatif untuk mendalami

dan memahami permasalahan mazhab dan pemikiran Islam.



Tajuk kajian yang cuba diketengahkan ini, merupakan persoalan penting yang
perlu diketahui dan difahami oleh individu muslim keseluruhannya, terutamanya di
era globalisasi. Ini kerana segala maklumat boleh ditemui dan diakses dalam internet.
Selain daripada itu penulis juga akan mendalami dan mengenengahkan persoalan-
persoalan yang timbul daripada kajian yang dijalankan. Antara persoalan yang boleh
diketengahkan adalah:

I. Siapakah yang dimaksudkan dengan al-lbadiyyah ?

ii. Bagaimanakah sejarah kewujudan mazhab ini.?

iii. Apakah prinsip-prinsip utama mazhab al-Ibadiyyah dalam limu Kalam?

1.4 Objektif Kajian.

Setiap kajian yang dijalankan mempunyai objektif dan hala tuju yang
tersendiri. Bagi menghasilkan sebuah kajian yang baik dan mantap, objektifnya
perlulah jelas dan mampu dicapai. Penyelidikan yang baik adalah sebuah
penyelidikan yang diselarikan dengan tujuan dan objektif yang tersusun rapi. Untuk

tujuan tersebut, di sini penulis menyatakan beberapa objektif tersebut.

Pertama: la bertujuan untuk meneliti dan mengkaji aliran pemikiran al-lbadiyyah

dari segi sejarah dan perkembangannya.

Kedua: la bermatlamat untuk mengkaji persoalan sumber, metodologi dan

pemikiran al-Ibadiyyah dalam llmu Kalam.



Ketiga: la bertujuan menyelidiki dan meneliti prinsip-prinsip utama akidah al-

Ibadiyyah

Kenyataan dan keterangan ini penting untuk dilihat, perbezaan dan
persamaan dalam konteks akidah antara negara-negara umat Islam, kerana walaupun
semuanya mengamalkan perlakuan yang sama dalam bidang ibadah seperti solat,
puasa, zakat dan haji , namun mereka sebenarnya mempunyai perbezaan dalam cara
memahami persoalan-persoalan akidah disebabkan perbezaan dalam sumber dan

metodologi masing-masing.

Ini sudah tentu memberikan pengaruh, impak dan kesan yang berbeza kerana
sumber dan metodologi yang digunakan oleh negara-negara umat Islam ini agak
ketara berbeza walaupun pada realitinya menjelaskan persoalan atau isu yang sama,
jaitu konsep ketuhanan (al-Tawhid), konsep kenabian (al-Nubuwwah) dan Hari
Akhirat (al-Ma’ad). Aspek metodologi pengajaran dan pembelajaran akidah Islam
juga akan dikaji untuk melihat dan memahami fokus utama pengajaran dan
pembelajaran akidah Islam yang mungkin dapat dibuat kajian perbandingan dengan
situasi pengajaran dan pembelajaran di negara-negara lain amnya dan Malaysia

khususnya.



1.5  Kepentingan Kajian:

Dewasa ini, bidang Akidah dan bahkan juga bidang Pemikiran Islam menjadi
sangat penting kerana tuntutan, kehendak dan keperluan diperingkat Internasional
dan juga nasional terutama dalam era globalisasi dan dunia tanpa sempadan yang
memerlukan keampuhan dan kekuatan dalaman individu mahupun kelompok yang
ramai untuk menghadapi cabaran dunia masa kini. Kekuatan dalaman khususnya
akidah akan memperkukuhkan jatidiri umat Islam dan Islam sebagai ‘way of life’
yang sempurna. Sebaliknya, kelemahan dalaman akan menggugat dan meruntuhkan

umat Islam dan Islam itu secara keseluruhan.

Kajian ini pada dasarnya sangat penting kepada universiti kerana ia dapat
membantu mempertingkatkan dan memperbaiki kekurangan dan kelemahan dalam
pengajaran Akidah Islam, di samping memperkukuhkan akidah yang sedia mantap.
Bidang akidah pada umumnya kurang digemari oleh orang awam khususnya
mahasiswa dan mahasiswi di universiti sendiri kerana dikatakan sukar dan sulit untuk
difahami. Kesukaran dan kesulitan itulah yang menjadi salah satu faktor yang
menghendaki sebuah kajian yang lebih terperinci dijalankan untuk mengetahui punca
masalahnya. Kemungkinan besar, ia berhubungan dan berkesinambungan dengan
fenomena-fenomena yang berlaku di kebanyakan negara-negara majoriti umat Islam
di seluruh dunia, dan merupakan persoalan yang memerlukan penelitian yang agak

mendalam.

Kajian ini juga boleh melengkapkan kajian-kajian lain yang bersangkutan
dengan mazhab akidah dan menambah koleksi maklumat berkenaan lImu Kalam
untuk masyarakat Islam di Malaysia mengenai sumber dan metodologi pengajaran

dan pembelajaran Akidah Islam di Malaysia.

Era globalisasi dan dunia tanpa sempadan juga memperlihatkan sesuatu
maklumat dan pemikiran yang pelbagai boleh didapati dan diakses dengan begitu
mudah, masyarakat Islam yang sudah sekian lama menganuti pelbagai jenis mazhab
dalam agama mereka akan menilai dan membuat perbandingan melalui teknologi
yang serba canggih ini. Kajian ini amat penting bagi menyediakan maklumat asas
bagi badan-badan dan institusi yang ditugaskan untuk memelihara dan mengawasi
sebarang unsur-unsur luaran yang boleh merumitkan lagi kefahaman sedia ada umat

Islam terhadap agama mereka khususnya di Malaysia.

Kajian ini juga sangat relevan dengan subjek-subjek yang diajar di Jabatan
Akidah dan Pemikiran Islam khususnya kepada para pelajar sama ada di peringkat
ljazah Dasar mahupun ljazah Tinggi dalam bidang Pemikiran Islam, Akidah,
Usuluddin dan seumpamanya. Kajian ini diharap dapat memantapkan maklumat
yang sedia ada di samping mengukuhkan dapatan kajian sebelumnya dan juga kajian-
kajian yang akan mengikutinya selepas ini. Maklumat-maklumat yang diperolehi
nanti akan dapat membantu mempermudahkan proses pemahaman, penganalisisan
persoalan, polemik dan kontroversi yang mungkin wujud berkaitan Akidah Islam dan
senarionya di Malaysia dan mungkin di Asia Tenggara pada peringkat yang lebih

global

1.6 Pengertian tajuk

Sebelum penulisan ilmiah ini diteliti dengan lebih terperinci dan mendalam,
penulis terlebih dahulu akan menjelaskan definisi mengenai tajuk kajian, “Pemikiran
al-lbadiyyah  dalam Ilmu Kalam”. Definisi ini akan dijelaskan berdasarkan
etimologi dan terminologi. Pemikiran, menurut kamus dewan ditafsirkan sebagai

perihal berfikir atau memikir tentang sesuatu perkara.*

Al-lbadiyyah, merujuk kepada seorang dalam kalangan tabi‘in yang bernama
‘Abd-Allah bin Ibad. Beliau merupakan seorang pejuang yang memperjuangkan
prinsip-prinsip Islam menurut kefahaman gurunya. Daripada nama beliaulah lahirnya
mazhab al-lbadiyyah . Mazhab ini dinamakan dengan al-lbadiyyah bersempena
dengan nama pendokong yang memperjuangkan prinsip dan ajarannya. Beliau adalah
‘Abd Allah bin Ibad bin Murra al-Tamimi. Mazhab ini dinamakan bersempena
dengan nama bapa beliau iaitu Ibad, kerana tradisi masyarakat Arab itu sendiri sering

meletakkan kemasyhuran itu pada nama bapa mereka. >

‘IIm al-Kalam juga dikenali dengan nama ‘llm al-Tawhid, Usal al-Din,
Teologi dan lain lain. Menurut lbn Khaldan, ‘/lm al-Kalam ialah, ilmu yang
mengandungi hujah-hujah tentang prinsip-prinsip keimanan dengan menggunakan
kekuatan akal untuk menolak kesesatan, penyelewengan dan kesamaran dalam

akidah-akidah iman.® Menurut al-Salimi, 7/m al-Kalam ialah Ilmu yang

! Hasan Hamzah (ed), kamus Insiklopedia, j.1, Selangor: Anzagain Sdn Bhd . h.253
2 Dr. ‘Amr Khalifa In’ami (.t.t.p) Studies in Ibadhisme c. 1, h.15
* Ibn Khaldin, al-Mugaddimah. Beirut, Maktabah Dar al-‘Iimiyyah. h.821.

memungkinkan dengannya menetapkan akidah-akidah iman yang dihasilkan

menggunakan dalil-dalil yang meyakinkan.*

Menurut al-Asyari ‘Ilm al-Kalam adalah limu yang merujuk kepada dhat,
sifat dan af"al Allah S.W.T. dari sudut wajib , mustahil dan harus dengan tumpuan
utama kepada sifat-sifat Allah.> Muhammad Tayyib al-Bukhari dan Dawid al-Fatani
berpendapat, ‘7Im al-Kalam bermaksud, beberapa kepercayaan daripada segi akidah
daripada dalil-dalil yang meyakinkan. °Muhammad ‘Abduh berpendapat, fim al-
Kalam ialah ilmu mengenai kewujudan Allah s.w.t,sifat wajib, harus dan juga
mustahil serta kerasulan.” Kesimpulannya tajuk ini bermaksud persoalan-persoalan
ketuhanan, kenabian, dan hari akhirat mengikut gaya pemikiran, kefahaman,
keyakinan, kepercayaan dan akidah penganut mazhab al-lbadiyyah berdasarkan

pendapat-pendapat ulama’ mazhab tersebut.

1.7 Skop Kajian

Melalui penulisan ini, penulis telah menumpukan perbincangan kepada
beberapa aspek dalam ‘7lm al-Kalam. Sesungguhnya perbahasan mengenai ‘7lm al-
Kalam mencakupi berbagai bagai aspek disiplin ilmu. Pernyataan ini adalah

disebabkan keseluruhan ilmu itu pada asasnya menuntut manusia itu bertakwa pada

* <Alamah Abii Muhammad ‘Abd-Allah bin Hamid al-Salimi. Masyariq al-anwar li al-Ugal Ulasan
oleh Ahmad bin Hamd al-Khalili, Mufti Besar Oman c. 2. Maktabah al-Istigamah, Raiwi. h.205.

® Wan Zailan Kamarudin Dr. (2001)Ali bin Abi Talib dan pemikirannya dalam llmu Kalam(Tesis
PHD) . Akademi Pengajian Islam. U. Malaya. h. 11.

®1bid h. 11.

" Kamarul Bakri bin Abd Aziz,(1999) Konsep llmu Tauhid Dalam Kitab Jawi (Tesis Sarjana)
Akademi Pengajian Islam U. Malaya. h. 64.

Allah SW.T, taat kepadaNya, memohon rahmatNya, masuk ke dalam syurgaNya
serta dijauhi daripada nerakaNya dan sebagainya. Walaupun begitu luasnya
perbahasan ‘7lm al-Kalam, penulis hanya menumpukan perhatian kepada aspek-
aspek tertentu yang dilihat mempunyai hubungan yang jelas dan terus terhadap ‘7im
al-Kalam. Aspek yang diberi tumpuan dalam penulisan ini adalah merupakan intisari

utama ‘IIm al-Kalam, iaitu Ketuhanan, Kenabian dan Hari Akhirat.

Perbincangan mengenai aspek ini merupakan perbincangan yang amat
penting kerana bertitik tolak daripada persoalan inilah, timbulnya perbincangan
tentang perkara-perkara yang lain. Di samping itu penulisan ini akan
mengenengahkan persoalan-persoalan tersebut mengikut perspektif mazhab al-
Ibadiyyah secara keseluruhan. Walaupun terdapat pertembungan yang amat ketara
antara Mazhab al-lbadiyyah dan Asya‘irah serta mazhab-mazhab lain yang
digolongkan sebagai Ahl al-Sunnah Wa al-Jama ‘ah, namun penulis berharap agar
perbezaan yang ditemui nanti, bukanlah merupakan alasan utama penolakan terhadap
mazhab ini. Mentaliti masyarakat Islam Malaysia lebih cenderung melihat kelainan
sebagai satu kesalahan. Dengan kata lain, mazhab yang berlainan dengan mazhab-
mazhab yang dikategorikan sebagai Ahl al-Sunnah wa al-Jama ‘ah adalah salah dan

menyimpang daripada kebenaran.

Seterusnya penulis juga berpeluang untuk mengetahui persoalan-persoalan

kecil yang lain tentang ‘7/m al-Kalam menurut perspektif yang berbeza. Ini kerana

memang demikian sifatnya penyelidikan ilmiah itu turut membincangkan tidak hanya

tertumpu kepada persoalan utama sahaja, bahkan keseluruhan persoalan akan

mendapat perhatian yang sewajarnya.

1.8 Metodologi Penyelidikan.

Metodologi merupakan satu kaedah atau sistem yang digunapakai dalam
melakukan aktiviti-aktiviti penyelidikan ilmiah. Metodologi mengandungi beberapa
kaedah dan prinsip yang menjadi pilihan pengkaji berdasarkan kesesuaian sesuatu
bidang kajian. Pada asasnya metodologi penyelidikan ini mempunyai beberapa asas
kaedah yang penting. Pada peringkat awalnya, penulis menggunakan dua kaedah
penyelidikan, iaitu penyelidikan lapangan dan penyelidikan perpustakaan. Namun
begitu disebabkan kesukaran untuk menemui penganut mazhab al-lIbadiyyah di
negara ini, penulis akhirnya terpaksa menggunakan satu kaedah sahaja dalam proses
pengumpulan data kajian ilmiah ini. Metode yang didapati sesuai dengan kajian

ilmiah penulis ialah;

1.8.1 Penyelidikan Perpustakaan (Library Research)

Penyelidikan perpustakaan yang juga dikenali sebagai library research ini

adalah kajian yang dilakukan dengan meneliti fakta, kandungan atau maklumat yang

terdapat dalam sesebuah perpustakaan. Selain daripada itu penulis juga dapat

berhubung dengan beberapa saluran utama dalam proses mengumpulkan maklumat

tentang kenyataan yang dikaji. la berkait rapat dengan dokumen penting termasuklah

buku-buku, pita rakaman, penulisan ilmiah, kertas persidangan dan sebagainya.

Oleh kerana kesukaran menjejaki penganut mazhab al-1badiyyah di Malaysia,
serta kesukaran mendapatkan maklumat berkenaan mazhab tersebut di perpustakaan-
perpustakaan di Malaysia, penulis telah berkunjung ke Kedutaan Oman di Kuala
Lumpur. Pihak kedutaan menyarankan agar penulis berkunjung ke Negara Oman

bagi mendapatkan maklumat maklumat yang diinginkan.

Lantaran daripada itu penulis telah mengunjungi beberapa perpustakaan di
Malaysia, sebelum berangkat ke Oman. Perpustakaan perpustakaan di Malaysia
ialah;

i Perpustakaan Utama, Universiti Malaya.
ii. Perpustakaan Akademi Pengajian Islam, Universiti Malaya.
iii. Perpustakaan Utama Universiti Kebangsaan Malaysia.
iv. Perpustakaan Negara Malaysia.
Perpustakaan di Negara Oman pula ialah;
i. Maktabah al-Istigamah, Rtwi.
Ii. Maktabah Kementerian Agama dan Wakaf, Muscat.
iii. Maktabah Universiti of Sultan Qabus.
iv. Maktabah Masjid Jami’ Sultan Qabts ( Sultan Qaboos Grand
Mosque)
v. Pusat Penulisan semula manuskrip asal. Kementerian Agama dan

Wakaf Oman.

vi. Pengedar dan penterjemah buku ‘Awwad. Muscat.
vii. Maktabah Damri, Sib, Oman.
viii.Maktabah Jil al-Wa‘id. Ruwi.

Xi Maktabah Kaukab al-Saghir. Nizwa.

Dalam proses mengumpulkan maklumat dan data berkaitan dengan kajian

yang hendak dikaji. Penulis menggunakan Metode Historis dan Metode Dokumentasi

Metode Historis

Metode Historis merupakan metode yang amat dititik beratkan oleh setiap
penulisan ilmiah. Untuk menyediakan maklumat kajian ilmiah, seorang penulis tidak
mungkin lupa daripada menggunakan metode ini. Dalam penulisan ini, penulis akan
dapat meninjau perkara yang berkaitan dengan sejarah dan asal usul pengasas
mazhab ini dengan lebih jelas dan terperinci. Di samping itu penulis menghuraikan

latar belakang sejarah penubuhan mazhab al-1badiyyah

Metode dokumentasi.

Metode dokumentasi merupakan metode yang terpenting dalam proses
pengumpulan data penyelidikan. Metode ini berbentuk teks yang berupa buku,
makalah, tulisan ilmiah, manuskrip dan seumpamanya. Penulis menggunakan metode
ini dalam kajian ilmiah, kerana melalui kaedah ini, penulis akan dapat mengeluarkan
bahan-bahan yang diperlukan. Persoalan utama berkenaan dengan mazhab al-

Ibadiyyah ini akan dapat dikumpulkan dengan lebih mudah apabila didokumenkan.

Penulis juga menggunakan beberapa kaedah dalam menganalisis data-data yang

telah diperlolehi dan didokumenkan daripada penyelidikan perpustakaan, antaranya;

i Metode Induktif.
ii. Metode Deduktif.

iii. Metode Komparatif.

Metode Induktif- generatif.

Metode ini merupakan satu cara menganalisis data yang telah diperolehi
secara khusus dan terhad dengan menghuraikannya agar jelas dan kelihatan umum®.
Secara generatif pula adalah merujuk kepada hubungan antara fakta atau keterangan
yang terkumpul akan dicari untuk mengenali bentuk atau merumuskan sesuatu
gagasan fikiran. Penulis akan cuba menghuraikan pemikiran al-Ibadiyyah terhadap
IImu Kalam daripada konsepnya yang asal, dan memperlihatkannya menjadi mazhab

utama dalam kalangan masyarakat Islam.

Metode Deduktif

Metode deduktif pula merupakan pendekatan yang digunakan penulis dalam
membentuk gagasan pemikirannya sendiri dan menjelaskan dengan khusus persoalan
yang dikaji. Penulis akan membina satu idea tentang mazhab al-Ibadiyyah yang
merupakan bahan kajian dan menghuraikannya dengan lebih jelas agar satu

kesimpulan dapat dikeluarkan dan difahami tentang pemikiran mazhab ini.

® |dris Awang(prof Madya) (2001), Kaedah Penyelidikan: Suatu Sorotan, Kuala Lumpur: Akademi
Pengajian Islam, Universiti Malaya, h.28.

Metode Komparatif.

Metode perbandingan juga digunapakai dalam kajian ilmiah ini. Apabila
merujuk kepada metode ini, penulis cuba mencari fakta perbandingan terhadap
persoalan yang diperbincangkan. Seperti yang telah dijelaskan, mazhab al-lIbadiyyah
merupakan satu mazhab yang jarang didengari dalam kalangan masyarakat Islam di
Malaysia. Bahkan ketika pengajian perbandingan dilaksanakan dalam bidang figh,
al-lbadiyyah bukanlah merupakan mazhab yang sering dilibatkan dalam pengajian
tersebut. Dalam penulisan llmiah ini penulis akan cuba melihat mazhab ini daripada
segi perbezaan atau persamaan dengan mazhab-mazhab lain. Penulis akan meneliti

perkara tersebut terhadap persoalan-persoalan prinsip utama mazhab ini.

1.9 Aturan Penulisan

Sebelum penulisan ilmiah ini diperincikan, penulis telah mengklasifikasikan
kajian ini kepada enam bab utama. Bahagian pertama adalah pendahuluan kajian.
Secara amnya bahagian ini menceritakan mukaddimah dan pengenalan terhadap
penyelidikan ilmiah yang dijalankan ini. Melalui mukaddimah dan pengenalan,
perbincangan ditumpukan terhadap latarbelakang masalah kajian, tujuan, objektif
dan kepentingan kajian. Elemen berkaitan skop kajian, pentakrifan tajuk, metodologi

dan juga tinjauan kajian lepas disertakan dengan lebih terperinci.

Maklumat tentang kajian ini diteruskan lagi dengan memperbincangkan tentang

sejarah kemunculan Mazhab al-Ibadiyyah secara halus dan terperinci. Di sini

penelitian dilakukan terhadap beberapa peristiwa penting yang berlaku selepas
kewafatan Rasul s.a.w. . Perkara utama yang ditumpukan di bahagian ini adalah
beberapa peristiwa yang berlaku setelah kewafatan ‘Uthman bin ‘Affan r.a..
Perlantikan ‘Ali bin Abi Talib r.a., peperangan al-Jamal, peperangan al-Siffin,
Peristiwa al-Takkim, peperangan Nahrawan dan kemunculan al-lbadiyyah.
Kronologi perjalanan sejarah ini akan dijelaskan oleh penulis sehingga dapat
difahami sejarah kemunculan mazhab ini dalam Islam. Dalam bahagian ini juga
penulis akan membincangkan beberapa prinsip utama mazhab al-lIbadiyyah,
khususnya di lapangan ‘IIm al-Kalam. Secara amnya bahagian kedua ini
membincangkan mazhab al-lbadiyyah daripada sudut sejarah kemunculan dan

prinsip prinsip-utama mereka dalam ‘lim al-Kalam.

Tumpuan utama penulis adalah di bahagian ketiga, keempat dan kelima .
Ketiga tiga bahagian ini merupakan data-data penting yang akan memperlihat
kedudukan mazhab ini daripada sudut kesamaan dan ketidaksamaannya dengan
mazhab-mazhab yang lain. Umumnya bahagian bahagian ini tertumpu kepada tiga

konsep utama lIm al-Kalam iaitu, Ketuhanan, Kenabian, dan Hari Akhirat.

Perbincangan mengenai ketuhanan akan ditumpukan kepada persoalan Sifat
Wajib, Mustahil dan Harus bagi Allah S.W.T menurut kerangka pemikiran al-
Ibadiyyah. Begitu juga persoalan Kenabian dan Hari Akhirat, penulis akan

membincangkan persoalan-persoalan ini menurut kerangka pemikiran al-1badiyyah

1.10. Kajian semula hasil-hasil penulisan.

Dalam melaksanakan penyelidikan ini, penulis telah meninjau beberapa
bahan bagi digunakan untuk merangka teori. Tinjauan ini telah dilakukan terhadap
tulisan-tulisan ilmiah dan tesis yang telah dikaji oleh penyelidik tahun-tahun sebelum
ini. Perkara ini boleh membantu penulis dalam pengumpulan bahan dan merangka

gambaran awal terhadap kajian yang dilakukan

Secara amnya tiada sebarang kajian khusus yang membincang dan mengkaji
pemikiran al-lbadiyyah. Terdapat juga beberapa tulisan yang menyentuh aliran ini
tetapi ia hanya sebagai satu maklumat yang ringkas dan sebagai tajuk-tajuk kecil

sahaja.

Kajian ini adalah merupakan pengembangan daripadapada kajian yang telah
pun dibuat oleh beberapa orang pengkaji, antaranya Mahayudin bin Hj Yahya. The
origin of Khawarij. Namun begitu kajian ini tidak menjurus kepada membincangkan
persoalan aliran al-lIbadiyyah secara khusus, tetapi meletakkan aliran ini sebagai

pecahan daripada Khawarij.

Begitu juga dengan kajian yang dihasilkan oleh Harun Nasution dalam
bukunya yang bertajuk Teologi Islam, aliran-aliran sejarah analisa perbandingan.
Beliau telah menjelaskan bahawa al-lIbadiyyah adalah golongan yang paling moderat

daripada seluruh golongan Khawarij, namanya diambil daripada ‘Abd-Allah bin

Ibad. Pada tahun 686 H, mereka telah memisahkan diri dengan al-Azarigah.’
Kebanyakan tulisan yang membicarakan persoalan al-lbadiyyah, lebih kepada
persoalan sejarah. Tidak banyak terdapat tulisan atau kajian yang menumpukan

persoalan prinsip-prinsip utama mazhab ini.

Kajian ini juga mempunyai hubungan secara langsung dan tidak langsung
dengan beberapa kajian yang telah sedia ada sebelum ini. Contohnya, pengajaran
IImu Tawhid di institusi-institusi pengajian agama di seluruh Malaysia . la
diharapkan dapat melengkapkan maklumat dan menghubungjalinkan semua
maklumat berkaitan dalam suatu kesatuan maklumat yang berpadu mengenai
masalah-masalah berhubungan dengan akidah dan pemikiran Islam di Malaysia dan

bahkan di dunia Islam.

Selain daripada itu, kesinambungan ini penting untuk melihat fenomena yang
berlaku pada masa kini yang membabitkan perbezaan pendapat dan pandangan
aliran-aliran pemikiran yang begitu banyak dalam Islam, seperti yang ketara dapat
dilihat selepas perang di Irag dan implikasinya kepada masa hadapan Islam dan umat

Islam itu sendiri.

Pada masa yang sama, ia bertujuan untuk mengetahui samada terdapat
sebarang perbezaan, persamaan dan perubahan dalam sumber dan metodologi

pengajaran dan pembelajarannya, kesan daripadapada perkembangan dan perubahan

% Harun Nasution, .(2002) Teologi Islam, aliran-aliran sejarah analisa perbandingan Ul Press Jakarta
h. 23.

pemikiran umat Islam di dunia Islam masa kini akibat era globalisasi dan faktor-

faktor lain yang relevan dengannya.

Kajian tentang mazhab al-lIbadiyyah ini dilihat penting kerana keunikan
keadaan dan fenomena di negara itu sendiri. Walaupun terdapat beberapa buah
tulisan tentang aliran ini. Namun aspek yang akan ditinjau nanti dalam kajian ini
diharap dapat melengkapkan dan memperkemaskinikan maklumat tersebut untuk
keperluan di Jabatan Akidah dan Pemikiran Islam samada di peringkat ijazah dasar

dan bahkan ijazah tinggi khususnya pelajar dalam bidang Pemikiran Islam.

BAB KEDUA

2.0 Sejarah Kemunculan Mazhab al-1badiyyah.

Kemunculan Mazhab al-lIbadiyyah berkait rapat dengan kemunculan al-

Mukakkimah. Kerana pengikut mazhab ini pada asalnya merupakan penyokong

kepada gerakan al-Mu/kakkimah, tetapi akhirnya mereka memutuskan untuk tidak

lagi bersekongkol dengan al-Mukakkimah, kesan daripada beberapa prinsip yang

tidak dipersetujui oleh mereka. Terdapat beberapa faktor peristiwa yang perlu

dibincangkan di sini bagi menjelaskan kemunculan Mazhab al-Ibadiyyah, antaranya:

Vi.

Vii.

Peristiwa sebelum berlakunya peperangan Siffin.

Peperangan Jamal.

Peperangan Siffin.

Majlis Tahkim dan kemunculan al-Muhakkimah.

Al-Haruriyyah.
Peperangan Nahrawan

Perpecahan al-Mu/akkimah .

I. Peristiwa Sebelum Berlakunya Peperangan Siffin.

Sesungguhnya masyarakat Islam telah merasakan kebahagiaan hidup dengan

penuh keadilan dan kemuliaan serta semangat persaudaraan yang tinggi nilainya

semasa hayat Baginda S.A.W. Setelah kewafatan Baginda S.A.W. berlakulah ujian

pertama terhadap masyarakat Islam pada masa itu dalam menentukan kepimpinan
Negara Islam, dan kriteria utama dalam menerajui kepimpinan. Namun begitu, ujian
ini ditempuhi dengan pertolongan Allah S.W.T, maka kaum muslimin bersetuju
dengan perlantikan Abu Bakr al-Siddig sebagai khalifah bagi menggantikan Nabi
s.aw.” Pada zaman pemerintahannya, Abu Bakr telah menyelesaikan masalah
kemurtadan sebilangan orang Islam, beliau bertindak memelihara Islam dengan
memerangi mereka.’* Selepas kewafatan Abu Bakr, tampuk pemerintahan diterajui
oleh ‘Umar bin al- Khattab, beliau juga telah melaksanakan amanahnya dengan
penuh keadilan dan kebijaksanaan, sehingga tidak terdapat sebarang perpecahan

dalam kalangan umat Islam pada waktu itu.*?

Selepas kewafatan ‘Umar r.a., umat Islam pada waktu itu telah melantik ‘Uthman
bin ‘Affan sebagai Khalifah yang ketiga. Begitu juga ‘Uthman, beliau telah
memimpin umat Islam dengan sebaiknya. Namun begitu terdapat juga beberapa
tindakan pentadbiran ‘Uthman yang tidak dipersetujui oleh sesetengah pihak.™* Rasa
tidak puas hati ini akhirnya membawa kepada pembunuhan ‘Uthman, pada hari

Jumaat 8 Dhul-Hijjah 35 H.** bersamaan 7 hb Jun 656 M.

Selepas kewafatan ‘Uthman, sebahagian daripada sahabat telah melantik ‘Ali bin
Abi Talib sebagai pengganti khalifah. Namun ‘Ali mendapat tentangan, terutama

daripada al-Zubayr bin al-‘Awwam dan Talhah bin Ubaydillah di Mekah yang

10 Al-Tabari, Muhammad bin Jarir, (1988) Tarikh al-Umam wa al-Mamlik c. 2 j.2 Beirut Dar al-
Kutub al-Alamiyyah,. h. 233-234. Lihat juga Ibn Kathir, Ismail bin ‘Umar; al-Bidayah wa al-
Nihayah. Beirut; maktabah al-Ma’rif 1990 j.5 h. 244-248.

" bid h. 247-306.

2 1bid h. 355-560.

2 Ibid h. 589-689.

14 Bakir bin Sa‘iid ‘Akwash.(t.t) Adwa, al- Islamiah ‘ala al-Ma ‘alim al- Ibadiyyah, Masqat; Dar al-
‘Ummaniyyabh li al-Nasyr.h.7

mendapat sokongan daripada ‘A’isyah r.a. Tentangan daripada ‘A’isyah, Talhah dan
al-Zubayr ini dapat dipatahkan oleh ‘Ali dalam peperangan yang dinamakan perang
Jamal dengan Talhah dan al-Zubayr telah wafat dan ‘A’isyah dihantar pulang ke

Madinah.*®

Tentangan kedua pula datangnya daripada Mu‘awiyah bin Abi Sufyan yang telah
membentuk tenteranya dalam kalangan penduduk Syam. Pertempuran berlaku antara
tentera pimpinan Mu’awiyah dan ‘Ali di tempat yang dinamakan Siffin.®® Dalam
pertempuran ini, tentera pimpinan ‘Ali telah hampir mencapai kemenangan, namun
helah yang digunakan oleh ‘Amr ibn al-‘As dalam pertempuran ini dengan
mengangkat al-Qur’an di hujung pedangnya, hingga menyebabkan kedua-dua
pasukan tentera berhenti menyerang antara satu sama lain, sebahagian daripada

mereka bersetuju untuk menerima cadangan perdamaian yang ditawarkan.

‘Ali yang terkenal dengan sifat cerdiknya amat memahami helah yang cuba
dimainkan oleh pihak lawan. Beliau menyeru tenteranya agar meneruskan
perjuangan sehingga mencapai kemenangan yang sudah hampir berpihak kepadanya.
Namun beberapa orang dalam kalangan tenteranya telah menyanggah beliau.
Mereka, al-Asy‘ath bin Qays, Mus‘ar bin Fadaki al-Tamimi dan Zain bin Hashan al-
Ta’i. Kata mereka “kaum tersebut (kumpulan Mu‘awiyyah) mengajak kita agar
kembali kepada al-Qur’an, sementara kamu mengajak kami agar terus menghunus

senjata”? “sebaiknya kamu menerima ajakan mereka, atau kamu menerima nasib

!> Harun Nasution (2002).Teologi Islam, aliran aliran sejarah analisa perbandingan, Jakarta; Ul-
Press.h. 6
® Ibid h. 3

yang sama sebagaimana yang telah kami lakukan terhadap ‘Uthman™’. Desakan
yang dikenakan ke atas ‘Ali menyebabkan beliau terpaksa menerima tawaran

tersebut. Inilah peristiwa yang dinamakan sebagai Majlis al-Tazkim

ii. Majlis al-Takkim dan kemunculan al-Mukakkimah.

Maijlis al-Tazkim ialah majlis perdamaian yang ditawarkan oleh Mu’awiyah
bin Abi Sufyyan melalui tenteranya yang bernama ‘Amr bin al-‘As, ketika tentera
pimpinan Mu’awiyah hampir menemui kekalahan dalam peperangan Siffin. Sejarah
mengatakan dalam peristiwa tersebut, ‘Ali pada peringkat awalnya telah melantik
‘Abd-Allah ibn ‘Abbas sebagai wakil beliau, namun pilihan ‘Ali tidak dipersetujui
oleh sebahagian tenteranya, terutamanya mereka yang memaksa beliau menerima
tawaran perdamaian daripada Mu’awiyah. Mereka berkata kepada ‘Ali tentang Ibnu
‘Abbas “ dia pun jenis orang macam kamu, suka menghunus pedang”. Lalu mereka

mempertanggungjawabkan perkara tersebut kepada Aba Misa al- Asy‘ari.'®

Dalam majlis tersebut terdapat pemuafakatan antara wakil ‘Ali dan wakil
Mu‘awiyah untuk melepaskan jawatan kedua-dua mereka. Tradisi menyebut bahawa
Abu Musa al-Asy‘ari, sebagai yang lebih tua telah berdiri terlebih dahulu dan
mengumumkan kepada orang ramai bahawa kedua-dua pemimpin yang bertentangan
telah bersetuju meletakkan jawatan. Namun ‘Amr Ibn al-‘As mengumumkan
sebaliknya, beliau hanya bersetuju dengan perletakan jawatan ‘Ali sahaja dan

menolak perletakan jawatan Mu‘awiyah

Y Muhammad bin ‘Abd al-Karim al-Syahrastani, (1990)al-Milal wa al- Nihal, j.1 c. 1. Beirut, Dar al-
Kutub al-‘Timiyyah. h. 106.
'8 |bid h. 106

Peristiwa ini telah merugikan °Ali, sebaliknya memberi kelebihan kepada
Mu‘awiyah. Sekiranya diteliti dengan lebih mendalam, dalam kes ini, kedudukan
khalifah yang sah hanyalah ‘Ali, sedangkan Mu’awiyah kedudukannya tidak lebih
daripada Gabenor daerah yang tidak mahu tunduk kepada ‘Ali sebagai khalifah
Dengan adanya al-tazkim kedudukan Mu‘awiyah secara tidak langsung telah naik
menjadi khalifah.* Sikap Ali yang menerima al-taskim, sungguhpun dalam keadaan
terpaksa tidak dipersetujui oleh sebahagian tenteranya. Lalu mereka bertindak
meninggalkan ‘Ali. Mereka juga menganggap ‘Ali telah melakukan kesalahan dan
dosa kerana menerima Majlis al-Takkim, lantas mereka menentang ‘Ali atas
kesalahan tersebut, begitu juga anggapan mereka terhadap Mu‘awiyah, bahkan lebih

lagi. Kumpulan inilah dalam sejarah dipanggil kumpulan al-Khawarij.?°

iii. Al-Haruriyyah / al-Khawarij

Seperti yang telah diperbincangkan bahawa al-Khawarij terdiri daripadap bekas
penyokong ‘Ali bin Abi Talib. Mereka juga telah beranggapan bahawa sesiapa sahaja
yang bersetuju dengan al-taZzkim itu telah melakukan kesalahan dan dihukum sebagai
kafir.*’Nama al-Khawarij berasal dari perkataan Arab kharaja yang membawa
maksud keluar. Nama ini diberikan kerana mereka keluar dari barisan ‘Ali bin Abi
Talib. Terdapat juga pendapat yang mengatakan bahwa penamaan ini berdasarkan

daripada ayat yang ke 100, surah al-Nisa’

¥ Harun Nasution (2002) teologi Islam aliran-aliran sejarah analisa perbandingan Jakarta; Ul-Press
c.5h7
20 Bakir bin Sa’iid ‘Akwash.(t.t) Adwa, al- Islamiah ‘ala al-Ma’alim al- Ibadiyyah Dar al-
‘Ummaniyyah li al-Nasyr Oman.h. 8
2 Harun Nasution (2002) op.cit h. 13

Barangsiapa berhijrah di jalan Allah, niscaya mereka mendapati di
muka bumi Ini tempat hijrah yang luas dan rezki yang banyak.
barangsiapa keluar daripada rumahnya dengan maksud berhijrah
kepada Allah dan Rasul-Nya, Kemudian kematian menimpanya
(sebelum sampai ke tempat yang dituju), Maka sungguh Telah tetap
pahalanya di sisi Allah. dan adalah Allah Maha Pengampun lagi Maha
Penyayang.
(Surah al-Nisa’ ayat 100)

Nama lain yang diberikan kepada mereka ialah al-Haruriyyah, daripada
perkataan Harura, iaituv satu kawasan perkampungan yang terletak dekat Kufah di
Irag. Di tempat inilah mereka telah berkumpul seramai dua belas ribu orang, setelah
memisahkan diri daripada ‘Ali bin Abi Talib. Di sini mereka telah memilih <Abd-

Allah 1bn Abi Wahb al-Rasibi menjadi ketua, pengganti kepada ‘Al bin Abi Talib.??

iv.Peperangan al-Nahrawan 37 H/658 M

Setelah ‘Abd-Allah ibn Wahb al-Rasibi dilantik sebagai pemimpin al-
Mu/kakkimah, mereka telah bersepakat untuk bekerjasama dengan penduduk Basrah
yang menyokong mereka dengan mengadakan pertemuan di al-Nahrawan. Dalam
perjalanan daripada Kufah menuju ke Nahrawan, mereka telah bertemu dengan

sebahagian lagi tentera yang bertindak meninggalkan ‘Ali bin Abi Talib, lalu

2 |pid h.14

pasukan tentera ini memberi ketaatan kepada beliau. Mereka pun berkata “Kami

menyokong sesiapa yang kamu sokong dan memusuhi sesiapa yang kamu musuhi.”?

‘Ali bin Abi Talib yang kecewa dengan maijlis al-tazkim telah pulang ke Kufah
dan menghimpunkan tenteranya untuk menentang tentera Mu ‘awiyah yang berpusat

di Syam. Maka beliau berdiri di hadapan tenteranya dengan berkhutbah.:

G raas Lal Al gy Jaana (gl g ) W1 Al Y () 2gil cpallal) oy it sl
o2 Ay cola Nl 5ada oSS yal CUS 0B g il Caiai g B yueal) Gy 55 Dpuanll
[HEER PR R I TN PRSWERSTOR- B L PRp IR N PP WR PR

10 s sl JU LS Sl
3l s V) il | gt ol * 5l 2 ey 5 el agi sl
Siga & ()5 aghl & T s )) M5 agie TS guac Lald

Al de Mg * G ol A 0 YU L

Setelah itu ‘Ali bin Abi Talib mengutus surat kepada kumpulan al-Mu/kakkimah,
mengajak mereka bersama-sama memerangi penyokong Mu‘awiyah di Syam.
Namun ajakan ‘Ali bin Abi Talib dibalas dengan sepucuk surat yang berbunyi
Sesungguhnya segala puji bagi Allah yang tiada tuhan melainkan Dia. Maka
sesungguhnya kami telah menerima suratmu yang menyatakan bahawa Majlis al-

Takkim tersebut nyata telah membelakangi al-Quran. Hukuman yang telah

dilaksanakan juga tidak menepati dengan apa yang disyari‘atkan oleh Allah SW.T..

2% Al-Tabari, Muhammad bin Jarir, Tar7kh al-Umam wa al-Mamliik j.3 h 116.Lihat juga Ibn Athir, al-
Kamil fi al-Tarikh.j 3 h215. Lihat juga Dr. Mubarak Hassan Hussin, (1982) ‘Ilm al-Tawhid fi daw,
al-Agl wa al-Nagl Syubra ;Maktabah Amanah,. h 89.

Maka sesungguhnya kami telah mengetahui bahawa urusan kedua mereka menyalahi
kebenaran. Maka kamu telah melakukan kesalahan yang amat besar daripada kedua-
duanya kerana bersetuju terhadap majlis tersebut. Bukanlah kami orang yang
sepatutnya merima taubatmu. Sekiranya kamu seorang yang benar, maka hendaklah
kamu menyertai orang-orang Islam yang mentaati Allah dan rasulnya, serta mentaati
pemimpin umat Islam, iaitu ‘Abd-Allah bin Wahb al-Rasibi. Sesungguhnya kami
telah memberikan taat setia kami kepadanya selepas kami melucutkan taat setia kami

kepadamu. Itulah sahaja pilihan yang kami ada.”?*

Setelah membaca surat tersebut, ‘Ali bin Abi Talib mengutuskan al-Harith bin
Murrah sebagai utusan untuk memastikan kebenaran berita, malangnya al-Harith bin
Murrah telah menjadi mangsa kekejaman al-Mukakkimah. Perkara ini telah
menyebabkan tentera ‘Ali bin Abi Talib lebih berang terhadap al-Muhakkimah
berbanding tentera Muawiyah di Syam. Lantas mereka menuntut memerangi al-

Mu/kakkimah terlebih dahulu sebelum berhadapan tentera Mu‘awiyah di Syam.

Al-Asy‘ath bin Qais merupakan salah seorang daripada tentera ‘Ali bin Abi Talib
yang beriya-iya mahukan pembalasan terhadap al-Mukakkimah. Beliau telah berkata

(13

kepada para tentera “ adakah kita akan meneruskan perjalanan ke Syam dengan
membiarkan ahl al-Nakrawan di belakang kita”. ® Walaupun ‘Ali bin Abi Talib
begitu berhasrat meneruskan perjalanan ke Syam, namun tenteranya sentiasa

berkeinginan dan mendesak agar al-Mu/Zakkimah menerima pembalasan lalu beliau

24 Ziyanah bint Khalfan al-Harithiyyah (2006), al- Imam Jabir bin Zaid. Masqat: maktabah Jil al-
Wa’iid h. 32.
2 Al-Tabari, Muhammad bin Jarir(t.t), Tarikh al-Umam wa al-Mamliik j.3. Mesir;Dar al-Ma’arif h.
119

menunaikan keinginan mereka dengan bergerak menuju ke Nahrawan terlebih
dahulu.?® Berlakulah peperangan al-Nahrawan pada tahun 37H/657M membabitkan
‘Ali (r.‘a) dan tenteranya dengan puak al-Mukakkimah " yang dikatakan dalam
hadith-hadith Nabi(s.‘a.w) sebagai golongan al-Marigin yang turut diperintahkan

kepada umat Islam untuk diperangi bersama-sama dengan Al (r.¢a).?

Puak al-Muhakkimah ini telah mendiami sebuah perkampungan iaitu al-
Harara’ berdekatan Kufah dan dengan sebab itu, mereka dinamakan juga al-
Harariyyah.2® Mereka mulai berkembang menjadi suatu kumpulan yang bersifat

fanatik dan membentuk kepercayaan-kepercayaan mereka yang tersendiri dan
ekstrim. Mereka menganggap semua orang mukmin adalah sama dan tiada sesiapa
yang boleh mengenakan paksaan ke atas orang lain. Mereka membentuk kepercayaan

“ tiada keputusan kecuali hukum Allah “ (La hukm illa li-llah) dan menurut al-
Mas‘iidi, al-Asy‘ath bin Qays adalah orang pertama yang menyebutkan perkataan
tersebut.®Mereka mempersalahkan “Ali (r.‘a) dan menganggapkannya bersalah

kerana menerima keputusan manusia yang dikatakan sebenarnya menjadi milik Allah
S.A.W. Justeru, mereka membacakan ayat al-Qur‘an:

2 2~ - ~ - 2 Z ~ P o

%6 7iyanah bin Khalfan al-Harithiyyah (2006), al-Imam Jabir bin Zaid h.33

T Al-Mas‘udi, ibid, 11, h.392; al-Tabari, op.cit, V, h.92.

% Al-Kanji al-Syafi‘i, Kifayah al-Talib, h.176; al-Khwarizmi, al-Managib, h.194; Ibn ‘Asakir, Tarikh,
I11, h.202; al-Baladhuri, Ansab al-Asyraf, 11, h.318; Sulaym, al-Sagifah, h.126; Muhibb al-Din al-
Tabari, Dhakha'ir al- ‘Ugba, h.110; al-Mas‘@di, ibid, 11, h.394; al-Ya‘qiibi, Tarikh, 11, h.193.

2 Al-Ya‘qabi, ibid, 11, h.191; Sulaym, ibid, h.109; lbn al-Athir, Usd al-Ghabah, 1V, h.33; al-Muttaqi
al-Hind, Kanz al- ‘Ummal, VI, h.154. Lihat sama: Mahayuddin Yahya, The Origins of Khawarij,
h.117.

%0 Al-Mas‘adi, op.cit, 11, h.393.

32



“ Dan sesungguhnya telah diwahyukan kepadamu dan
kepada  (nabi-nabi) yang  sebelummu, Jika  kamu
mempersekutukan (Tuhan), nescaya akan hapuslah amalmu dan
tentulah kamu termasuk orang-orang yang rugi, ”

(Surah al-Zumar ayat 65)

Kemudian mereka meminta ‘Ali (r.‘a) bertaubat kerana kufur dan
menjelaskan bahawa ‘Ali (r.‘a) tidak wajar memberikan peluang kepada musuh

untuk hidup. “Ali (r.‘a) membalasnya dengan membacakan ayat berikut:

“ Maka bersabarlah kamu, sesungguhnya janji Allah adalah benar
dan sekali-kali janganlah orang-orang yang tidak menyakini
(kebenaran ayat-ayat Allah) itu menggelisahkan kamu”

(Surah al-Rizm ayat 60)

‘Ali  (r.‘a) memberikan amaran dan mencela mereka kerana
menyalahtafsirkan La Aukm illa li-l/ah,*> menerima keputusan al-Takkim dan
memintanya bertaubat. Beliau menjelaskan bahawa kesalahan itu adalah angkara
perbuatan mereka kerana keengganan mereka berperang, sebaliknya memberontak
dan memaksanya menerima al-Tazkim dan pembuat keputusan dalam majlis itu.
Beliau menyimpulkan bahawa mereka tidak berhak memaksanya untuk mengingkari
keputusan gencatan senjata yang mereka sendiri paksakan ke atasnya. Puak Khawarij
mengakui kesalahan mereka dan bertaubat dan pada masa yang sama meminta ‘Ali
(r.‘a) berbuat demikian. Beliau menolaknya dan bahkan mengakui kedudukannya

sebagai mukmin yang sejati dengan mengatakan: “ Adakah selepas keimananku

31 Al-Khwarizmi, al-Managib, h.261.

kepada Rasulullah s.a.w, penghijrahanku bersamanya dan perjuangan jihadku pada
jalan Allah, aku memberikan penyaksian dan pengakuan kufur terhadap diriku

sendiri.”*

Di al-Nahrawan yang terletak tidak jauh dari kota Baghdad, mereka mulai
bergerak secara rahsia dan berkumpul di sana. ‘Ali (r.‘a) pada masa ini, belum
memberikan perhatian terhadap mereka kerana tumpuannya adalah kepada golongan
al-Qasirin yang diketuai Mu‘awiyah dan penyusunan tentera untuk digerakkan ke
Syria. Apabila diberitahu tentang puak tersebut, ‘Ali (r.‘a) menuliskan perutusan
meminta mereka menyertainya dalam ekspedisi ke Syria menentang Mu‘awiyah.
Sebaliknya mereka membalasnya dengan celaan dan menganggapnya sebagai kafir.
Mereka dikatakan hanya akan mempertimbangkan tawaran itu selepas beliau

mengakui kufur dan bersedia bertaubat.*

Cubaan puak al-MuZakkimah menyerang al-Mada’in dan kawasan-kawasan
lain serta pembunuhan ‘Abd-Allah bin Khabbab,® seorang sahabat Nabi(s.‘a.w)
yang mereka lakukan kerana keengganannya untuk menerima kepercayaan mereka
serta anggapan Khawarij bahawa semua orang adalah kafir kerana tidak menyertai
mereka telah memaksa ‘Ali (r.‘a) mengubahkan perhatiannya. Sikap mereka yang
semakin melampau mendesaknya bertindak cepat. Untuk itu, beliau (r.‘a)
menghalakan sasarannya ke al-Nahrawan dengan menghantarkan utusannya, al-

Harith bin Murrah al-‘Abdi meminta mereka menyerah diri tetapi telah dibunuh. ‘Ali

%2 |bn al-Athir, al-Kamil, j.3, h.344.
% Al-Mas‘adi, Murizj al-Dhahab, j.2., h.404.
¥ Al-Mas‘adi, ibid, j.2,h. 404; al-Ya‘qbi, Tarikh, j.2., h.191; Ibn al-Athir, al-Kamil, j.3, h.342.

(r.‘a) yang berusaha mengelakkan peperangan telah cuba dengan sebaiknya untuk

menyelesaikannya.

Beliau dikatakan menyerahkan bendera lambang keamanan (rayah al-amn)
untuk dipancangkan di luar kawasannya dan memberikan jaminan keselamatan
kepada orang-orang yang berada di bawah naungannya, dan pada masa yang sama
turut meminta mereka supaya kembali ke al-Kafah atau al-Mada’in. Bagi mercka
yang berbuat demikian, akan terselamat daripada serangan. Dengan tindakan
tersebut, sebahagian daripada mereka bersurai dan yang tinggal hanyalah ‘Abd-Allah
bin Wahb dengan pengikutnya seramai 1800 orang yang tetap ingin memerangi ‘Ali

(r.‘a).35

Selepas kepastian dibuat bahawa mereka sebenarnya puak Khawarij yang
menentang Islam, barulah ‘Ali (r.‘a) menghadapkan serangan kepada mereka. Dalam
keadaan yang gawat, ‘Ali masih cuba memujuk mereka kembali dan bertaubat
sebanyak tiga (3) kali, tetapi keengganan dan serangan yang mereka lakukan tidak
lagi memungkinkan perdamaian dapat dicapai. Dalam penentangan dan
pemberontakan puak Khawarij ini dikatakan hanya 9 atau 10 orang sahaja yang
terselamat dan berjaya melarikan diri ke Bahrayn dan Ahsa’ manakala yang lain,
tewas dalam pertempuran tersebut, sedangkan di pihak ‘Ali (r.‘a) pula, hanya 7 orang

yang terbunuh.®

% Al-Tabari, Tarikh, j.5., h.86; Ibn al-Athir, al-Kamil, j.3, h.346. Lihat: Mahayuddin Yahya, The
Origins of the Khawarij, h.125.
% Al-Mas‘adi, Murij al-Dhahab,j.2, h.406; Ibn al-Athir, al-Kamil, ibid, j.3, h.348; Sulaym, al-
Saqifah, h.130; al-Ya‘qiibi, Tarikh, j.2, h.191; al-Tabari, ibid, j.5, h.89.

2.1 Perpecahan kumpulan al-Muhakkimah

Walaupun al-Mu/akkimah telah mengalami kekalahan, ini tidaklah bermakna
mereka terus lenyap daripada pentas politik Islam. Sesungguhnya mereka telah
menyusun kembali gerakan mereka serta meneruskan semula perjuangan dan
penentangan mereka terhadap Dinasti Bani Umaiyyah yang telah menggelarkan
mereka sebagai Khawarij.>" Begitu juga tentangan ini mereka teruskan terhadap
Dinasti Bani Abbasiyyah. Bagi mereka pemimpin pada waktu itu melakukan
penyelewengan dan perlu dijatuhkan. Ini adalah disebabkan prinsip yang dipegang
oleh mereka, bahawa khalifah atau imam mestilah dipilih secara bebas oleh seluruh

umat Islam.

Hak menjadi khalifah bukan untuk bangsa Quraisy sahaja, bukan juga untuk
bangsa Arab semata-mata, tetapi ia merupakan hak sesiapa yang sanggup berlaku
adil dan menjalankan syari‘at Islam, sekalipun dia seorang hamba sahaya daripada
Afrika. Tetapi kalau dia menyeleweng daripada segala ajaran Islam, dia mesti

dijatuhkan dan diganti dengan orang lain yang layak.*®

Jika dikaji pemikiran mereka terhadap permasalahan kenegaraan, mereka dilihat
lebih demokratik, kerana bagi mereka kedudukan Khalifah adalah hak semua umat
Islam, tidak tertentu kepada mana-mana bangsa atau keturunan. Sesiapa yang

memilki ciri-ciri yang melayakkannya menjawat jawatan tersebut, maka dialah yang

% Harun Nasution(2002), teologi Islam aliran-aliran sejarah analisa perbandingan, Jakarta; Ul-Press
h.13
% Ibid h.14. lihat juga Ali Yahya Mu’ammar (2004), al-Ibadiyyah Mazhab al-Islami al-Mu 'tadil
h.27, Ziyanah bint Khalfan al-Harithiyyah (2006).al Imam jabir bin Zaid h. 48

berhak dipilih menjadi khalifah. Jawatan tersebut akan terus disandang selama dia

bersikap adil dan menjalankan syari‘at Islam.

Sehubungan dengan itu, mereka berpendapat pemerintahan Abu Bakr dan ‘Umar
al-Khattab adalah merupakan pemerintahan yang adil dan diterima. Kedua-dua
khalifah ini dilantik berdasarkan kelayakan dan mereka tidak menyeleweng daripada
ajaran Islam. Namun begitu, ‘Uthman bin ‘Affan telah menyeleweng selepas tujuh
tahun pemerintahannya. Begitu juga dengan ‘Ali bin Abi Talib, telah menyeleweng,
apabila beliau bersetuju dengan Majlis al-Takkim.*® Bermula daripada pendapat
inilah mereka menganggap bahawa ‘Ali bin Abi Talib dan ‘Uthman bin’ Affan telah
menjadi kafir, begitu juga halnya dengan Mu’awiyah, ‘Amr bin al-‘As, Abu Misa al-

Asy‘ari serta sesiapa sahaja yang telah melanggar ajaran-ajaran Islam.*

Pada peringkat inilah, al-Mukakkimah telah mula membincangkan persoalan al-
Iman dan al-Kufr. Siapakah yang disebut kafir dan keluar daripadapada Islam ?
Siapakah pula yang dianggap Mu’min, tetap dalam Islam? Persoalan ini tidak lagi
dilihat sebagai persoalan politik dan kekuasaan, bahkan ia merupakan persoalan

utama dalam akidah Islam.

Pendapat tentang al-Iman dan al-Kufr serta perkara yang bersangkutan dengan
keduanya, tidaklah selamanya sama. Terdapat percanggahan pendapat dalam

kalangan mereka sendiri ketika membicarakan persoalan teologi ini, sehinggalah

% Harun Nasution(2002), teologi Islam aliran-aliran sejarah analisa perbandingan, Jakarta Ul-Press
h.14
“ 1bib h 14.

timbulnya berbagai-bagai golongan dalam kumpulan al-Muhakkimah. Menurut al-

Syahrastani, mereka berpecah menjadi lapan belas kumpulan.**

Al-Muhakkimah secara umumnya terdiri daripada kalangan orang-orang Arab
Badwi. Kehidupan di padang pasir yang serba tandus membuatkan mereka bersifat
sederhana dalam cara hidup dan pemikiran , tetapi bersikap keras hati dan berani
serta berjiwa merdeka, tidak bergantung pada orang lain. Perubahan anutan agama,
tidak banyak membawa perubahan kepada sifat-sifat kebadawian mereka. Mereka
tetap bersifat garang, sukakan kekerasan dan tidak takut mati. Sebagai orang badawi
mereka jauh daripada ilmu pengetahuan. Ajaran al-Qur’an dan al-Hadith diertikan
menurut lafaznya dan perlu dilaksanakan sepenuhnya. Oleh itu iman dan kefahaman
mereka merupakan kefahaman dan iman orang sederhana, sempit akal dan fanatik.
Persoalan ini menyebabkan mereka sukar bertolak ansur terhadap kefahaman dan
pemikiran yang tidak selari dengan prinsip mereka, walaupun perbezaan berlaku
terhadap masalah masalah kecil. Faktor ini dengan jelas menunjukkan bagaimana
mudahnya Khawarij berpecah menjadi golongan-golongan kecil. Dengan sikap ini
jugalah penentangan diteruskan terhadap penguasa-penguasa Islam yang ada pada

zaman mereka.*?

* Muhammad bin ‘Abd al-Karim al-Syahrastani,(1961) al-Milal wa al- Nihal, j.1 c. 1. Beirut, Dar al-
Kutub al-‘Tlmiyyah. h.107.
*2 Harun Nasution(2002), teologi Islam aliran-aliran sejarah analisa perbandingan, Jakarta; Ul-Press
h.15

2.1.1 Golongan al-Muhakkimah.

Selepas berakhirnya peperangan al-Nahrawan, pengikut-pengikut al-
Mukakkimah yang masih selamat telah lari menyelamatkan diri mereka kebeberapa
wilayah yang berhampiran dengan Nahrawan, antara wilayah tersebut ialah Kufah
dan Basrah. Melihat kepada jumlah mereka yang sedikit dan lemah untuk menentang
kekuatan pemerintah Bani Umayyah pada masa itu, mereka mengambil keputusan
untuk menggerakkan pertubuhan mereka dalam keadaan diam dan berjaga-jaga. Pada
waktu itu juga kerajaan Bani Umayyah telah mengerahkan tenteranya agar
membunuh sesiapa sahaja yang didapati melakukan sebarang penentangan terhadap
pemerintah, atau tidak menunjukkan taat setia terhadap pemerintah. Maka demi
menyelamatkan diri dan kumpulan mereka daripada dimusnahkan oleh pemerintah
pada waktu itu, kumpulan Khawarij telah berpura-pura menyatakan kesetiaan

mereka terhadap pemerintahan Bani Umaiyyah. +*

Tokoh utama yang merancang kaedah penyamaran ini pada peringkat
permulaannya ialah Abi Bilal Mardas bin Hudayr al-Tamimi. Selama menyatakan
taat setianya kepada pemerintah Bani Umayyah, Abi Bilal menyaksikan berbagai-
bagai perkara yang terjadi dalam kalangan masyarakat Islam pada waktu itu. Beliau
mula merasakan bahawa penganiayaan, pengusiran dan pembunuhan yang berlaku
terhadap kaum kerabatnya kerana menganut aliran yang berbeza tetapi seagama

adalah salah berdasarkan hadith Nabi s.a.w. yang bermaksud, “ Apabila bertikaman

3 Muslim bin Salim bin ‘Ali al-Wahibi, (2001), Al-Fikr al-‘4¢di ‘ind al-Ibadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar Kaherah)
h.47

dua orang Islam dengan pedang mereka, maka pembunuh dan terbunuh keduanya

berada dalam neraka ***

Abi Bilal mula menarik diri bersama beberapa orang sahabatnya daripada
berpegang kepada prinsip-prinsip al-Mukakkimah, secara rahsia beliau mula
mengajak ahli keluarga dan kerabatnya dari kalangan Bani Tamim agar
meninggalkan fahaman sempit al-Mukakkimah. Bani Tamim pada waktu itu
merupakan kabilah yang amat berpengaruh dalam kalangan penduduk Basrah. Abi
Bilal telah menjadikan Basrah sebagai markas dakwahnya®. Apabila bertemu sahaja
ahli al-Mukakkimah, tanpa segan silu beliaua menyatakan pendiriannya dan
mengajak mereka agar bertolak ansur dalam mempertahankan pendirian al-
Mukakkimah. Beliau menyeru mereka agar tidak memerangi dan membunuh sesiapa
yang tidak sependapat dengan al-Mu/kakkimah. Beliau juga mengajak pengikutnya
agar tidak dengan mudah menghunus senjata dan membunuh manusia lain melainkan
apabila mereka terdedah kepada persengketaan yang menyebabkan pembunuhan

merupakan satu perkara yang tepaksa dilakukan.*®

Kesungguhan Abi Bilal dalam misi menyampaikan dakwahnya membuahkan
hasil yang amat memberangsangkan. Beliau telah mengadakan majlis-majlis
perbincangan dan perbahasan bagi menerangkan pendapat beliau agar diterima oleh

ahli-ahli al-Mukakkimah yang lain. Ramai kalangan penyokong al-Mu/kakkimah

“Ibid h. 47.
** 1bn Jarir al-Tabari,(t.t) Tarikh al-Umam j.5 Kaherah: Dar al-Ma’arif, h. 566
* Muslim bin Salim bin “Ali al-Wahibi, (2001), al-Fikr al- ‘4¢di ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah). op. cit., h. 47. Lihat juga Dr ‘Iwad Muhammad Khalifat,(2000)Usul al-Tarikh li Firgah
Ibadiyyah, c. 4. Masqgat: Kementerian Kebudayaan Dan Wakaf.. h.6

menerima pemikiran Abi Bilal. Hari demi hari pengikut Abi Bilal semakin
bertambah ramai, begitu juga dengan mereka yang menyokong perjuangan beliau.
Sehinggakan mereka makin membesar dan mampu membina masjid yang khusus

untuk mereka di Basrah.*’

Orang-orang yang menyertai Abi Bilal bukanlah kalangan ahli al-
Mufkakkimah semata-mata, terdapat juga kalangan mereka yang menyertai Abi Bilal
merupakan para ilmuan dalam pelbagai bidang agama. Antara tokoh ulama’ yang
fagih dan dikenali menyertai Abi Bilal ialah Jabir bin Zaid al-Azidi, yang akhirnya
merupakan pengasas dan pemimpin sebenar gerakan ini. Abi Bilal sendiri
menjadikan beliau guru dan pemimpin gerakan serta menerima perintah beliau.
Namun para pengikut gerakan ini digesa agar tidak mendedahkan nama Jabir dan
pembabitan beliau dengan gerakan ini secara langsung untuk mengelak ancaman

pemerintah.*®

Namun begitu usaha yang dilakukan oleh Abi Bilal tidak bertahan
sebagaimana yang diharapkan. Sebaik sahaja pemerintahan Bani Umayyah bertukar
tangan, polisi politik juga menerima perubahan. Ketika ‘Abd-Allah bin Ziyad
mengambil alih pemerintahan daripada bapanya pada tahun 55 H/675M. Beliau
terus memerintahkan agar penentang-penentang beliau diperangi, diusir dan dibunuh
tanpa belas kasihan. al-Mukakkimah dilihat sebagai musuh utama yang perlu

dihapuskan.*

“"1bid h.48.
8 Ibid h. 48.
49 Ibid h.48

Abi Bilal yang melihat senario ini merasakan tiada ruang lagi bagi dirinya
untuk berhadapan dengan ‘Abd-Allah bin Ziyad. Sebaik mengetahui nama beliau
berada dalam senarai orang yang paling dikehendaki oleh pemerintah pada waktu itu,
tiada tempat baginya untuk menyembunyikan diri, lalu beliau bersama tiga puluh
orang sahabatnya, ada pendapat yang mengatakan seramai empat puluh orang,
bertindak keluar meninggalkan Basrah untuk menyelamatkan diri. Kata beliau
kepada para sahabatnya: “Sesungguhnya demi Allah, kita tidak berdaya untuk tinggal
bersama orang-orang yang zalim, yang mengenakan hukuman mereka kepada Kkita,
lari kita untuk keadilan perpisahan kita untuk kebaikan. Demi Allah bersabar di atas

ujian ini amat besar pahalanya”. Peristiwa ini telah berlaku pada tahun 61 H/680M

Walaupun beliau berusaha untuk menyelamatkan diri bersama para
sahabatnya, beliau masih dapat ditemui oleh tentera-tentera ‘Abd-Allah bin Ziyad.
Mereka telah ditawan di sebuah perkampungan yang bernama Asak ketika hendak
menunaikan fardhu Jumaat. Setelah berlaku sedikit pertempuran antara mereka, Abi
Bilal memerintahkan sahabatnya agar berhenti berbunuhan. Beliau merayu kepada
tentera Bani Umayyah seraya berkata, “ Sesungguhnya kamu berada pada hari yang
besar dan mulia (jumaat) lepaskanlah kami untuk bersolat, dan kamu juga perlu
bersolat” para tentera itupun membenarkan mereka bersolat. Pada ketika mereka
melakukan solat itulah para tentera lbn Ziyad bertindak membunuh mereka dalam

keadaan ruku’ sujud, duduk dan berdiri.>

Setelah terbunuhnya Abi Bilal, ‘Abd-Allah bin Ziyad semakin menggandakan

usahanya untuk menghapuskan para penentangnya dengan menggunakan berbagai-

% Ibid h.49

bagai bentuk ancamanan seksaan. Semua bentuk tekanan ini amat membebankan
para pengikut al-Mu/akkimah. Perkara ini mendorong mereka untuk bertindak keluar
daripada penyamaran, seterusnya menentang kerajaan Bani Umayyah pimpinan
‘Abd-Allah bin Ziyad dengan kekerasan yang lebih hebat daripada yang diterima
oleh mereka. Namun begitu tidak semua ahli al-Khawarij bersetuju untuk bertindak
sedemikian rupa. Hinggalah akhirnya berlaku perpecahan kalangan mereka pada
tahun 64 H./683M>*  Para pengkaji sejarah telah membahagikan perpecahan

Khawarij ini kepada dua kumpulan utama:®

i Kumpulan al-Muhakkimah Fanatik.

Kumpulan ini mempunyai prinsip yang tegas terhadap orang orang yang tidak
sependapat dengan mereka. Bagi mereka, adalah wajib meninggalkan
kawasan yang mana penduduknya tidak bersetuju dengan mereka. Begitu
juga tidak boleh seorang Khawarij itu tinggal bersama orang-orang yang tidak
sependapat dengan mereka. Mereka juga tidak akan bersekongkol terhadap
orang-orang yang menyalahi pendirian mereka. Mereka juga cenderung untuk
memerangi manusia yang tidak sama pendirian dengan mereka. Kumpulan

ini ialah,>

*L Ibid
%2 Ziyanah bint Khalfan al-Harithiyyah (2006).al- Imam Jabir bin Zaid. Masqat: maktabah Jil al-
Wa’iid., h. 82.
> bid h. 51.
Harun Nasution Dr (2002), teologi Islam aliran-aliran sejarah analisa perbandingan, Ul-Press
Jakarta h. 16

a. Al-Muhakkimah
Golongan al-Mufkakkimah asal daripada pengikut ‘Ali bin Abi Talib. Bagi
mereka ‘Ali dan Mu‘awiyyah dan kedua-dua wakil mereka serta semua

orang yang bersetuju dengan al-Ta/kim adalah bersalah dan menjadi kafir.

b. Al-Azariqgah.
Golongan yang membentuk semula kumpulan baru lebih kuat daripada
kumpulan al-Muhakkimah setelah peperangan al-Nahrawan. Nama ini
sempena pemimpin mereka yang bernama Nafi‘ bin al-Azrag. Pengikutnya

berjumlah 20 ribu orang. Nafi‘ mati dalam satu pertempuran di Irag.

c. Al-Najdat.
Kumpulan yang diketuai oleh Najdah bin ‘Amir al-Hanafi daripada
Yamamah. Pada asalnya kumpulan ini ingin menyertai kumpulan al-
Azarigah. Bagaimanapun kerana terdapat percanggahan antara prinsip,

mereka membentuk kumpulan sendiri.

d. Al-‘Ajaridah
Mereka pengikut ‘Abd al-Karim ibn ‘Ajrad. Menurut al- Syahrastani,
beliau merupakan salah seorang teman ‘Atiyyah al-Hanafi. Golongan ini
tidak mengakui surah Yusuf merupakan sebahagian daripada surah-surah
al-Qur’an. kerana bagi mereka tidak mungkin al-Qur’an akan

membicarakan persoalan cinta sesama manusia .>*

% Ibid h. 20

e. Al-Sufriyyah.
Golongan ini dipimpin oleh Ziyad Ibn al-Asfar, Fahaman mereka hampir
menyamai fahaman golongan al-Azarigah. Oleh itu mereka juga dilihat

ekstrim dan fanatik.

Kumpulan al-Muhakkimah Sederhana.

Sebahagian daripada kumpulan ini merupakan ahli al-Mukakkimah dan
mereka yang terselamat dalam peperangan al-Nahrawan termasuk mereka
yang menyokong perjuangan Abi Bilal al-Tamimi. Kumpulan ini tidak
mengkafirkan selain daripada mereka, sebagai mana kata mercka “ Kami
tidak menghukum sesiapa yang menyalahi kami adalah musyrik, kerana
mereka masih berpegang dengan Tawhid, mengakui Kitab dan para rasul.
Mewarisi harta mereka, menikahi mereka, serta tinggal bersama mereka

adalah harus. Sesungguhnya Islam telah menyatukan mereka”>°

Kumpulan ini juga digelar sebagai al-Qa ‘idah. Gelaran ini diberikan
oleh kumpulan al-Muhakkimah fanatik kepada mereka, kerana keengganan
mereka untuk berhijrah daripada wilayah yang bukan dihuni oleh al-
Muhakkimah, keengganan mereka melakukan pemberontakan dan jihad
menentang orang-orang yang tidak sealiran dengan mereka. Mereka digelar
al-Qa ‘idah, yang bermaksud orang yang duduk dan tidak melakukan apa-apa

tindakan. Daripada kumpulan inilah timbulnya mazhab al-Ibadiyyah.

> Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-1badiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah). Lihat juga Harun Nasution Dr (2002), teologi Islam aliran-aliran sejarah analisa
perbandingan, Jakarta: Ul-Press, h. 51

Berdasarkan kepada perpecahan yang telah berlaku terhadap golongan al-
Mu/kakkimah ini, dapatlah disimpulkan secara ringkasnya, perpecahan kumpulan al-
Mu/kakkimah ini hanya kepada dua kumpulan daripada sudut prinsip yang diamalkan
berbeza antara satu sama lain. Pada akhirnya dua kumpulan ini dilihat bermusuhan
antara satu dengan yang lain. Perkara ini jelas daripada sepucuk surat yang dihantar
oleh ‘Abd-Allah bin Ibad kepada pemerintah Bani Umayyah iaitu ‘Abd al-Malik
yang berbunyi “ Sesungguhnya kami membebaskan diri kami kepada Allah s.w.t
daripada Ibn al-Azrag (Nafi‘ bin Azraq) serta pengikutnya dan perbuatannya.
Sesungguhnya jelas bagi kami ketika beliau keluar atas nama Islam, namun dia telah
melakukan kesesatan, berpaling serta kufur selepas menjadi muslim, maka dengan
ini kami membebaskan diri kepada Allah s.w.t daripada mereka”® Berdasarkan asas
inilah, dapat disimpulkan alasan al-lbadiyyah enggan diri mereka dikaitkan dengan
al-Mukakkimah. Kerana bagi mereka al-Mukakkimah bukan lagi sebuah mazhab

Islam, bahkan telah murtad dan terkeluar daripada Islam.

2.2 Al- Ibadiyyah.

Selepas berlakunya perpecahan terhadap kumpulan al-Muhakkimah, muncul
seorang individu yang bernama ‘Abd-Allah bin Ibad yang mengepalai gerakan al-
Muhakkimah Sederhana(juga dikenali sebagai al-Qa’idah) di Basrah. Keinginan
beliau untuk tinggal di Basrah telah memungkinkan pemikiran gerakan ini

disebarkan tanpa sebarang pertelingkahan. Ini adalah disebabkan kumpulan Khawarij

* Dr. Farhat al-Ja’biri (1987) al-bu‘d al-Hadari li-Aqidah al-Ibadiyyah .c. 2, Ruwi: Maktabah al-
Istigamah. h. 54.

fanatik telah bertindak keluar meninggalkan Basrah kesan daripada prinsip yang
dianuti oleh mereka, antaranya tidak boleh tinggal dalam satu wilayah bersama orang
orang yang tidak bersetuju dengan mereka, bahkan ada yang menghukumkan selain

daripada Khawarij adalah kafir dan boleh diperangi.

Mazhab ini dinamakan dengan al-lIbadiyyah, adalah bersempena dengan
nama pendokong yang memperjuangkan prinsip dan ajaran-ajarannya. Beliau adalah
‘Abd-Allah bin Ibad bin Murrah al-Tamimi.>’ Mazhab ini dinamakan bersempena
dengan nama bapa beliau iaitu Ibad, kerana tradisi masyarakat Arab itu sendiri sering

meletakkan kemasyhuran itu pada nama bapa mereka.

Latarbelakang ‘Abd-Allah bin Ibad tidak banyak terdedah dalam tulisan
sejarah. Sama ada sumber tersebut daripada Ibadi atau lain daripada mereka. Beliau
ialah ‘Abd-Allah bin Ibad daripada Bani Sharim bin al-Harith bin Mugqa‘is daripada
Bani Tamim, salah sebuah kabilah utama Mudar.>® Tidak banyak perkara yang dapat
dikaji tentang kehidupan awal beliau, Muhammad bin Yusuf ‘Atfayish, salah seorang
ulama’ al-lbadiyyah berpendapat Ibn Ibad berpindah daripada Najd, tempat asal
kabilahnya menuju ke Basrah.>*Terdapat juga pendapat yang mengatakan beliau
ialah seorang daripada kalangan sahabat yang terakhir, tetapi kebanyakan penganut
mazhab al-1badiyyah berpendapat beliau adalah salah seorang dalam kalangan para
tabi’in yang hidup pada pertengahan kedua, kurun hijrah yang pertama. Tidak dapat

dipastikan melalui tulisan sejarah beliau terlibat dengan pergolakan yang berlaku

" Dr ‘Amru Khalifa ‘Inami (1993) Studies in Ibadhisme, Beirut: Dar al-Gharb al-Islami c. 1, h.15
*% 1bid .15
* |bid 16

dalam masyarakat Islam®® Namun apa yang jelas beliau tidak bersetuju dengan
pemerintahan Mu‘awiyah. Menurut Dr Harun Nasution, al-lbadiyyah merupakan
golongan yang paling sederhana daripada kalangan al-Muhakkimah. Kesederhanaan
mereka boleh dilihat dalam beberapa prinsip berikut.®* ;

I. Orang Islam yang tidak berfahaman seperti mereka tidaklah kafir,
boleh dikahwini,dan mewarisi. Membunuh mereka adalah haram.

ii. Wilayah Orang Islam yang tidak sealiran dengan mereka masih lagi
wilayah tauhid, iaitu wilayah orang-orang yang mengesakan tuhan,
tidak boleh diperangi.

iii. Orang Islam yang melakukan dosa besar bukan Mu’min dan bukan
juga kafir. Maksudnya melakukan dosa besar tidak menyebabkan
seseorang itu keluar daripada Islam.

iv. Semasa peperangan, harta yang boleh dirampas hanyalah kuda dan

senjata. Emas dan perak mesti dikembalikan kepada yang empunya.

Berdasarkan beberapa prinsip sederhana inilah ‘Abd-Allah bin Ibad tidak
mahu menyertai kumpulan al-Azarigah untuk menentang pemerintahan Bani
Umayyah. Bahkan beliau mempunyai hubungan yang baik dengan Khalifah ‘Abd al-
Malik bin Marwan. Begitu juga dengan Jabir bin Zaid yang membina hubungan yang
baik dengan al-Hajjaj bin Yasuf, yang pada waktu itu merupakan panglima perang
Bani Umayyah yang amat keras dan bersungguh-sungguh memerangi golongan

Khawarij yang bersikap ekstrim®

% lbid h. 16
% Harun Nasution(2002), teologi Islam aliran-aliran sejarah perbandingan,Ul-Press Jakarta h. 22
%2 |pid h 23

2.2.1 Nama al-Ibadiyyah.

Nama al-Ibadiyyah telah diberikan kepada mereka oleh penguasa-penguasa
kerajaan Bani Umayyah kepada pengikut-pengikut ‘Abd-Allah bin Ibad. Nama ini
dinisbahkan kepada bapa beliau, iaitu Ibad bin Tamim bin Tha’labah al-Tamimi.
Namun begitu pengikut-pengikut mazhab ini tidak menganggap ‘Abd-Allah bin Ibad
sebagai ketua dan pemimpin mereka, dan tidak pernah meletakkan beliau pada
martabat yang sama dengan Jabir bin Zaid al-Azidi daripada sudut keilmuan dan
kefakihan. Bagi mereka ‘Abd-Allah bin Ibad bukanlah ketua mereka yang perlu

ditaati.

Perkara ini terbukti dalam kitab-kitab yang dikarang oleh ulama’ mereka
yang terdahulu seperti Hattat bin Katib, Salim al-Hilali, Abi ‘Ubaidah Muslim Abi
Karimah al-Tamimi, Rabi‘ bin Habib dan mereka yang lain. Kitab-kitab  karangan
mereka tidak pernah menyatakan perkataan al-lbadiyyah. Bahkan mereka
meletakkan nama Jama’ah Muslimin, kerana mereka berpendapat sebaiknya
seseorang itu disifatkan kepada Islam. Mereka sendiri tidak mahu meletakkan nama
mereka berbeza dengan nama umat Islam. Namun begitu, bagaimana sekalipun
penamaan ini telah berlaku dan berkembang juga dalam kalangan pengarang-
pengarang yang lain. Perkara ini telah mula terjadi pada kurun ke 3H/9M. Bahkan

penamaannya digunapakai dalam kalangan pengikut mazhab al-lbadiyyah sendiri.®®

%3 “Umar bin al-Haj Muhammad Saleh Ba(1992) Dirasat fi al-Fikr al-lbagi, Ruwi: Maktabah al-
Istigamah. h. 92

Faktor-faktor yang membawa kepada penamaan mazhab ini bersempena
dengan nama ‘Abd-Allah bin Ibad adalah disebabkan beliau merupakan orang yang
mempunyai pengaruh dalam kalangan masyarakat pada waktu itu berdasarkan beliau
keturunan Bani Tamim. Pengaruh ini digunakan oleh ‘Abd-Allah bin Ibad bagi
memperpanjangkan urusan pengikut mazhab dengan penguasa pada waktu
itu.**Dengan kata lain ‘Abd-Allah bin Ibad merupakan jurucakap atau sendi yang
mampu menjadi penghubung antara pemerintah dengan pengikut Jabir bin Zaid.
Beliaulah yang akan diwakilkan oleh pengikut Jabir bin Zaid untuk berhujjah dengan
musuh. Beliau juga dilihat sebagai jurucakap bagi pihak Jabir bin Zaid. Kekerapan
beliau muncul di khalayak menjadikan ‘Abd-Allah bin Ibad lebih dikenali
berbanding pemimpin tertinggi yang sebenar. Kekerapan nama beliau disebut
membawa sangkaan bahawa beliaulah pemimpin utama mazhab al-Ibadiyyah. Begitu
juga dengan perutusan-perutusan beliau kepada Khalifah ‘Abd al-Malik bin Marwan
yang berupa surat-surat penjelasan terhadap sesuatu perkara, lebih meyakinkan
masyarakat pada waktu itu beliaulah pemimpin tertinggi mazhab al-lIbadiyyah dan
pengasasnya.”® Tambahan pula pada waktu itu keadaan memerlukan gerakan ini

dikembangkan secara rahsia.

Nama al-1badiyyah bukanlah nama pilihan para pengikut mazhab ini, bahkan
nama ini digelarkan kepada mereka oleh orang-orang yang tidak bersetuju dengan

mereka.®®Para pengikut mazhab ini pada asalnya sering menolak penggunaan nama

% Muslim bin Salim bin “Ali al-Wahibi, (2001), Al-Fikr al- ‘4¢di ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah). h. 55
® Ihid.
% < Ali Yahya Mu’ammar(1989), al-lbadiyyah fi Maukib al-Tarikh, c.2. Ruwi, maktabah al-Istigamah,
h. 6.

al-lbadiyyah terhadap mereka. Namun begitu tindakan musuh yang masih terus
menggunakan nama ini dan perjalanan masa yang panjang, mereka akhirnya
menerima penamaan ini tanpa rela. Tambahan pula mereka mendapati, tiada
kecelaan terhadap nama yang diberikan bahkan ‘Abd-Allah bin Ibad sendiri adalah
sebahagian daripada mereka. Perkara ini disahkan oleh salah seorang daripada
ulama’ mereka iaitu Salim bin Hamd bin Syamis al-Siyabi, kata beliau “nama ini

diberikan kepada kami oleh mereka yang tidak bersama kami”®".

Nama al-lbadiyyah mula muncul dalam artikel-artikel dan buku-buku
penulisan buat pertama kalinya pada suku akhir kurun ke-3H/9M.%Para pengikut al-
Ibadiyyah pada asalnya telah memilih beberapa nama untuk mereka antaranya, Ahl
al- Istigamah, Ahl al-Da ‘wah, Jama ‘ah al-Muslimin dan Ahl al-Istigagmah wa al-
Hag.*® Nama-nama ini cuba diperkenalkan kepada masyarakat bagi mengelakkan
sebarang bentuk prasangka, terutama daripada para pemerintah yang cuba
mengaitkan mereka dengan kumpulan pemisah dan pemberontak.” Perkara ini juga
dilihat sebagai salah satu strategi politik. Pemerintah pada waktu itu akan mencari
jalan untuk menangkap sesiapa sahaja yang ada sebarang kaitan dengan unsur-unsur
pemberontakan, mereka akan ditangkap dan dibunuh, sebagaimana yang telah
berlaku kepada Abi Bilal al-Murdas dan tiga puluh orang sahabatnya yang telah

dibunuh di Asak. Perpecahan yang berlaku terhadap kumpulan al-Mukakkimah telah

¢ Muslim bin Salim bin “Ali al-Wahibi, (2001), Al-Fikr al- ‘4¢di ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).h. 57.
% < Amrus bin Fattah,(2000) al-Daininah al-Safiyyah, c.1.Masqat; Kementerian Kebudayaan dan
Warisan Oman. h. 56
% Dr. Farhat al-Ja’biri (1987)al-bu’d al-Hadari li-Aqidah al-Ibadiyyah.c. 2, Ruwi: Maktabah al-
Istigamah h. 56
" Muslim bin Salim bin ‘Ali al-Wahibi, (2001), Al-Fikr al- ‘4¢di ‘ind al-Ibadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah)h. 57

mendorong al-lbadiyyah memilih nama sebagai Ahl al-Da ‘wah wa al-Istigamah

atau Jama ‘ah al-Muslimin berdasarkan dua perkara iaitu,”*

Penamaan sesebuah kumpulan berdasarkan kepada nama seseorang
individu adalah tidak perlu. Ini kerana perkara asas kepada sesebuah
kumpulan mestilah berdasarkan agama, yang merupakan penyatuan
ummah. Maka kesatuan mestilah diasas berdasarkan Islam. Para pengikut
mazhab ini melihat penamaan al-Ibadiyyah ini satu kesalahan, jadi nhama
yang diberikan kepada mereka sebagaimana nama yang diberikan kepada
kumpulan Islam yang lain, tidaklah membawa maksud mereka itu
menuruti pemimpin semata-mata dan mentaati segala perintahnya, kerana
bagi mereka pemimpin mutlak yang layak diberi ketaatan dan dijadikan

tauladan hanyalah NabiMuhammad s.a.w.

Nama Ahl al-Istigamah pula menunjukkan keistimewaan mereka kekal
memelihara prinsip-prinsip syari’at yang tidak boleh dijual beli dan kental
berpegang dengan akidah Islam. Sekiranya perkara ini hanya disifatkan
kepada al-Ibadiyyah, ini bermaksud ada kumpulan lain kalangan mereka
yang tidak bergerak atas jalan yang diredhai oleh Allah SW.T., atau
setidak tidaknya berlainan dengan al-lIbadiyyah dalam masalah usul
apatah lagi dalam perkara cabang. Al-Ibadiyyah masih dilihat sebahagian

daripada Khawarij yang tidak menyalahi akidah dan syari‘at.

™ Ibid 58. Lihat, ‘Ali Yahya Mu‘ammar(1989), al-lbadiyyah /i Maukib al-Tarkh, c.2.h. 6

Walau bagaimana sekalipun perkara ini diperbincangkan, persoalan utama yang
perlu dibahaskan adalah sejauh mana manusia itu berpegang dengan akidah dan
beramal dengan ikhlas menepati kehendak Allah S.W.T., kerana iman bukan

persoalan nisbah atau harapan seseorang.

2.2.2 Pengasas Mazhab al-lbadiyyah.

Menelusuri sejarah kemunculan mazhab al-Ibadiyyah berdasarkan kronologi
sejarahnya, merupakan satu perkara yang rumit untuk menentukan pengasas sebenar
mazhab ini. Perkara ini disebabkan strategi yang digunakan oleh mereka untuk
melindungi gerakan ini daripada dihidu oleh pemerintah pada waktu itu. Terdapat
beberapa individu yang memainkan peranan yang amat penting dalam sejarah
kemunculan mazhab ini. Begitu juga dengan faktor-faktor yang membantu dalam
kelahiran mazhab al-Ibadiyyah. Terdapat dua faktor utama yang boleh dijadikan asas
kemunculan mazhab ini, seterusnya akan kelihatan individu-individu yang
mempelopori kedua-dua faktor tersebut atau salah satu daripada kedua-duanya.

Faktor yang cuba penulis ketengahkan di sini ialah;

I. Faktor politik.

Dari sudut politiknya boleh dikatakan kelahiran mazhab ini adalah berpunca
daripada perasaan tidak puas hati pengikut-pengikutnya terhadap pemerintahan

Bani Umayyah pada masa itu. Mereka juga enggan menerima sistem monarki

sebagai satu kaedah pemerintahan. Bagi mereka kuasa pemerintahan bukanlah
milik keturunan, tetapi milik setiap orang yang memiliki  syarat-syarat
kepemimpinan. Oleh sebab kerajaan Bani Umayyah pada masa itu mengamalkan
sistem monarki dalam pemerintahan mereka, maka al-lbadiyyah melahirkan
penentangan mereka terhadap sistem tersebut dalam ajaran-ajaran mereka. Maka

individu yang muncul dalam perjuangan ini ialah ‘Abd-Allah bin Ibad.

ii. Faktor Akidah.

Persoalan akidah merupakan faktor kedua yang muncul selepas persoalan
politik. Al-lIbadiyyah pada asalnya merupakan sebuah gerakan politik berhaluan
Kiri yang menentang pemerintahan Bani Umayyah pada masa itu, namun tanpa
disedari persoalan politik telah berubah menjadi persoalan akidah. Perkara ini
disebabkan berlaku perselisihan pendapat dalam kalangan mereka tentang
beberapa isu penting yang menjadi tunjang perjuangan. Isu kafir-mengkafir yang
berleluasa tanpa batasan dalam kalangan mereka memungkinkan lahirnya
beberapa pendapat dalam kalangan para ilmuan mereka hingga menimbulkan
polemik dalam kalangan mereka sendiri. Tambahan pula terdapat dalam
kalangan mereka para ilmuan yang hidup sezaman dengan sahabat, bahkan
pernah berguru dengan mereka. Maka individu yang menonjol dalam lapangan

ini ialah Jabir bin Zaid al-Azidi.

2.2.3 “Abd-Allah bin Ibad.

Beliau ialah ‘Abd-Allah bin Ibad daripada Bani Murrah bin ‘Ubaid bin Qais
al Tamimi. Beliau muncul pada zaman Mu’awiyyah bin Abi Sufiyan dan hidup
sehingga zaman pemerintahan Abd al-Malik bin Marwan. Tidak banyak maklumat
yang dapat dikumpulkan tentang kelahirannya, begitu juga tahun kewafatannya.
Menurut pendapat Syeikh Ahmad al-Khalili (Mufti Besar Negara Oman), ‘Abd-
Allah bin Ibad telah lahir sebelum kelahiran Jabir bin Zaid, pendapat ini adalah
berasaskan pengetahuannya yang jelas tentang zaman pemerintahan Mu‘awiyyah."
Ada juga pendapat yang menyatakan beliau dilahirkan pada penggal pertama
pemerintahan Mu‘awiyyah bin Abi Sufiyan.(40H/660M — 69H/688M ). Sewaktu
‘Abd-Allah bin al-Zubayr mempertahankan kota Mekah daripada kerakusan al-
Hajjaj, beliau telah berjuang bersama-sama. Ketika itu beliau berumur tidak melebihi
24 tahun.” Pendapat lain pula menyatakan beliau daripada keturunan Bani Syarim
bin al- Harith bin Maqga’is daripada Bani Tamim.”* Beliau berpindah daripada Najd,
menuju ke Basrah. Ada pendapat mengatakan beliau adalah daripada golongan
sahabat. Namun sumber daripada mazhab al-lbadiyyah sendiri mengaku bahawa
beliau daripada golongan Tabi‘in. Tidak diketahui dengan jelas samada beliau
terlibat dengan peperangan saudara yang telah melanda ketenteraman hidup. Namun
apa yang jelas, beliau tidak begitu bersetuju dengan perlakuan pemimpin Bani

Umayyah.”

72 Ziyanah bint Khalfan al-Harithiyyah (2006)..al- Imam Jabir bin Zaid maktabah al-Jil al-Wa’iid
Masqat, h.84
" 1bid h.84.
" Dr ‘Amr Khalifa al-‘In>ami,(1993) Studies in Ibadhism, h. 15
™ Ibid h. 44

Terdapat juga pendapat daripada sumber al-lbadiyyah yang menyatakan
bahawa ‘Abd-Allah bin Ibad memainkan peranan yang kedua penting dalam proses
pembentukan gerakan al-lbadiyyah yang dipimpin oleh Jabir bin Zaid. Beliau dilihat
sebagai orang yang mengembang dan menyebarkan pendapat-pendapat Jabir. Begitu
juga beliau dikatakan memiliki kekuatan ilmu dalam bidang figh selepas Jabir.
Beliau juga merupakan seorang individu yang berani dengan terang-terangan
menolak pendapat-pendapat mazhab semasa seperti, al-Qadariyyah, al-Mu ‘tazilah,
al- Murji’ah, al-Syi‘ah dan kumpulan al-Muhakkimah yang ekstrim. Tuntasnya,
‘Abd-Allah bin Ibad merupakan orang yang mengetengahkan pendapat mazhabnya
secara terang-terangan pada ketika pergerakan mereka bergerak secara rahsia, kerana

beliau memiliki pengaruh yang kuat dalam kabilahnya.®

‘Abd-Allah bin Ibad telah muncul dalam pentas sejarah selepas kewujudan
al-Muhakkimah. Beliau menyertai gerakan al-Muhakkimah dengan melakukan
penentangan terhadap Bani Umayyah di zaman pemerintahan Yazid bin M ‘awiyyah
pada tahun 64H/683M. Banyak peristiwa yang menyayat hati berlaku di Madinah
sewaktu pemerintahan Yazid. Begitu juga di Mekah, sehingga Baitullah hampir
musnah akibat daripada serangan tentera Yazid yang ingin menahan dan memusnah
gerakan penentang yang diketuai oleh ‘Abd-Allah bin al-Zubayr.”” Pada tahun
64H/683M, ‘Abd-Allah bin Ibad dianggap sebagai salah seorang individu yang
lantang menentang kerajaan Bani Umayyah bersama para pemimpin al-Muhakkimah

yang lain. Penentangan yang dilakukan oleh beliau terhadap pemerintah pada waktu

" Ibid h.45
" Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-1badiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar Kaherah)
h 102.

itu menyebabkan beliau merupakan antara penentang yang paling dikehendaki oleh
kerajaan, sehinggalah akhirnya beliau ditangkap dan disumbat ke dalam penjara pada
tahun tersebut. Beliau telah meringkuk dalam penjara sehinggalah kewafatan Yazid

pada tahun yang sama.’

Setelah dibebaskan daripada tahanan, beliau tidak lagi menyertai kumpulan
al-Muhakkimah yang dipimpin oleh Nafi’ bin Azraq. Beliau bertindak menyendiri
dan enggan menerima pendapat al-Muhakkimah yang mahukan orang ramai yang
tidak bersetuju dengan mereka harus diperangi, tidak boleh dikahwini, tidak boleh
mewarisi dan sebagainya daripada prinsip-prinsip al-Muhakkimah. Beliau juga
bertindak menetang prinsip-prinsip tersebut secara perdebatan dan sebagainya,
termasuk satu risalah yang ditulis oleh beliau kepada pemerintah Bani Umayyah
pada ketika itu. Risalah ini dianggap sebagai titik permulaan pemisahan diri dan

pendapat antara al- Ibadiyyah dan al-Muhakkimah."

2.2.4 Kewafatan ‘Abd-Allah bin Ibad.

Sumber-sumber sejarah baik daripada al-l1badiyyah sendiri mahupun dalam
kalangan pengkaji sejarah yang lain tidak ada yang menjelaskan secara jelas tentang
kewafatan Abd-Allah bin Ibad. Ramai yang beranggapan, kemungkinan beliau telah

wafat pada zaman pemerintahan ‘Abd al-Malik bin Marwan. Al-Ibadiyyah sendiri

™ 1bid h.102
" Ibid h. 103

mengakui beliau hidup pada pertengahan kedua kurun yang pertama hijrah dan wafat

sebelum tahun ke 100 H/718M.

2.3 Jabir bin Zaid al Azidi.

Beliau ialah Aba Sya‘tha’.®® Jabir bin Zzaid al Azidial-Jaufi al-Basri
daripada suku kabilah al-Yahmid al-Aziyyah di Oman®. Beliau dilahirkan di
perkampungan yang bernama al-Farag di wilayah Nizwa, Oman antara tahun 18-22
H/639-643M, ada kemungkinan bapa beliau merupakan sahabat Nabis.a.w. Beliau
digelar dengan nama Abtu Sya‘tha’, adalah nisbah kepada anak perempuan sulung
beliau. Ini adalah disebabkan masyarakat Arab dahulu dan sekarang begitu
berbangga dengan gelaran seperti ini sebagai gambaran hubungan yang amat baik

antara seorang bapa dan anak.®®

Ahmad al-Khalili®* berpendapat Jabir bin Zaid al-Azidi telah lahir pada dua
tahun terakhir pemerintahan ‘Umar bin al-Khattab r.a.8°Beliau dibesarkan di Nizwa,

Oman. Namun begitu tidak banyak sumber yang menyatakan sejarah awal kehidupan

8 |bn Kathir, Ismail bin ‘Umar(1990); al-Bidayah wa al-Nihayah. j. 9 Beirut: Maktabah al Ma’arif,
h.94

81 Al Bukhari, Muhmmad bin Ismail,(1986) Tarikh Kabir. Beirut: Dar al-Kutub al-limiyyah,. j1, h
204.

82 Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-Ibadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).h 84

83 Ziyanah bint Khalfan al-Harithiyyah (2006)..al- Imam Jabir bin Zaid. Masgat: maktabah al-Jil al-
Wa’iid, h. 97

8 Syeikh Ahmad al-Khalili adalah Mufti Besar Negara Oman.

8 Ziyanah bint Khalfan al-Harithiyyah (2006) Op.Cit., h 98

beliau di Nizwa sehinggalah beliau berhijrah ke Basrah.®*Begitu juga dengan sebab
penghijrahan beliau ke Basrah. Para pengkaji sejarah telah beselisih pendapat tentang
sebab penghijrahan beliau ke sana. Adakah penghijrahan tersebut kerana keinginan
beliau untuk menuntut ilmu atau kerana ingin tinggal dengan keluarga beliau yang
telah dahulu meninggalkan Nizwa dan menetap di Basrah.®” Syeikh al-Qaniibi
berpendapat, Jabir bin Zaid al-Azidi telah menerima pendidikan peringkat
pertamanya Kketika beliau di Oman, kemudian beliau berhijrah ke Basrah menuruti
keluarganya di sana. Pada waktu yang sama, Basrah merupakan pusat penyebaran
ilmu yang penting. Lalu beliau terus tinggal bersama keluarganya dan saudara-
maranya di salah sebuah perkampungan di sana.®Namun begitu ada juga pendapat
yang mengatakan beliau berhijrah ke Basrah adalah semata-mata kerana ingin

menuntut ilmu. Perdapat ini dipegang oleh syeikh al-Siyabi®®

Basrah pada waktu itu merupakan pusat pengembangan ilmu. Peluang ini di
gunakan oleh Jabir bin Zaid al-Azidi sepenuhnya bagi menambah ilmu daripada para
ulama’ dalam kalangan sahabat r.a. Antara para sahabat yang dikunjungi oleh Jabir
bin Zaid al-Azidi dalam perjalanan menuntut ilmu adalah ‘Abd-Allah bin ‘Abbas,
‘Aisyah Umm al-Mu’minin, ‘Abd-Allah bin ‘Umar, ‘Abd-Allah bin Mas‘ad, Jabir
bin Abd-Allah dan lain-lain. Terdapat satu riwayat daripada Jabir bin Zaid al-Azidi
sendiri yang menyatakan tentang perjalanannya menuntut ilmu kata beliau “Aku
telah belajar daripada tujuh puluh orang yang menyertai al-Badr, aku telah

mengumpulkan ilmu daripada mereka, termasuklah yang digelarkan lautan ilmu

% Ibid h.99.
8 Ibid h.99
8 1bid h.100
8 1bid h.100

faitu, ‘Abd-Allah bin Mas‘ad”® Jabir bin Zaid al-Azidi menambah lagi bilangan
sahabat kepada. Abii Hurairah, Anas bin Malik, al-Hakim bin ‘Amr, al-Ghifari,

Usamah bin Zaid, al-Barra’ bin ‘Azib dan Zaid bin Thabit.**

Daripada pernyataan ini jelas menunjukkan Jabir bin Zaid merupakan salah
seorang dalam kalangan para tabi‘in. Begitu juga dengan riwayat beliau
mengumpulkan menunjukkan beliau betul-betul bertemu dengan para sahabat dan
mengumpul sebanyak mungkin mutiara ilmu daripada mereka. Terdapat juga
ungkapan daripada kalangan sahabat yang menyatakan keterlibatan Jabir bin Zaid al-
Azidi dengan mereka, sebagaimana kata Ibn ‘Abbas tentang beliau “ sekiranya
penduduk Basrah belajar daripada Jabir, nescaya akan luaslah pengetahuan

"% Tyas bin Mu‘awiyyah, gadi Basrah pada ketika itu telah berkata

mereka
“penduduk Basrah telah ‘alim, yang mana mufti mereka adalah Jabir bin Zaid orang
Oman™® Seorang sahabat, Jabir bin ‘Abd-Allah berkata “ Wahai ibn Zaid,
sesungguhnya kamu merupakan salah seorang ahli figh di Basrah dan sesungguhnya

kamu akan memberikan fatwa, maka befatwalah kamu dengan al-Qur’an atau dengan

al-Hadith”**

Berdasarkan daripada penyaksian para sahabat tentang keilmuan Jabir bin

Zaid inilah, para ulama’ ‘llm al-Hadith terutamanya mereka yang pakar dalam

% Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-Ibadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).h 85.

% Ziyanah bint Khalfan al-Harithiyyah (2006)..al- Imam Jabir bin Zaid . Masgat; maktabah al-Jil al-
Wa’iid h. 106.

% Op.cit. h. 85

% Ibn Kathir, Ismail bin ‘Umar,(2001) al-Bidayah wa al-Nihayah. Beirut: maktabah al-Ma’rif , j.9 h.
94

* 1bid h.94

bidang al-Jars wa al-Ta‘dil, telah menganggap beliau merupakan salah seorang
ulama’ yang terbilang pada kurun yang pertama hijrah. Selain daripada itu, Jabir bin
Zaid al-Azidi merupakan antara mereka yang mula-mula membukukan al-Hadzth dan
al-Sunnah dalam kalangan tabi‘in. Beliau juga dilihat telah mendahului imam-imam
mazhab yang berempat (al-Hanafi, al-Maliki, al-Syafi 7 dan al-Hanbali).,**kerana
semua imam mazhab ini terkemudian daripada beliau, bahkan mereka juga
meriwayatkan hadith dan hukum dari beliau. Mereka juga telah bersepakat tentang
al-‘adil, al-dabit dan al-amanah Jabir bin Zaid al-Azidi dalam periwayatan hadith.
Bahkan mereka telah mengiktiraf beliau sebagai salah seorang dalam kalangan ahli
hadith yang dipercayai dan ahli figh yang terbilang, lebih-lebih lagi beliau telah
dikategorikan sebagai rijal asakhu al-asanid, disebabkan beliau merupakan orang

yang terawal.

Penelitian berkenaan hubungan Jabir bin Zaid al-Azidi dengan al-lbadiyyah
merupakan satu usaha yang amat memerlukan pengorbanan masa dan tenaga. Hal ini
adalah disebabkan terdapat beberapa riwayat yang menafikan hubungan beliau
dengan gerakan al-Ibadiyyah. Namun disebabkan al-lbadiyyah mengamalkan konsep
al-Tagiyyah, maka keraguan hubungan beliau dengan al-lbadiyyah hanyalah

merupakan satu helah bagi menjaga keselamatan Jabir bin Zaid sendiri.

Ibn Abi Hadid meriwayatkan bahawa sesungguhnya pengikut mazhab al-
Ibadiyyah telah mengaku bahawa Jabir bin Zaid adalah merupakan salah seorang

pemimpin mereka. Pendapat ini tidak pula dibantah oleh mana-mana ulama’ mazhab

% Tahun kelahiran Abu Hanifah ialah 80 H/639M, Malik bin Anas 95 H/713M, Muhammad bin Idris
al-Syafi’e 150 H/767M dan Ahmad bin Hambal 164 H/780M.

al-lbadiyyah yang lain. Ini menunjukkan bahawa sememangnya Jabir bin Zaid al-
Azidi salah seorang daripada penganut mazhab ini.*Al-Syahrastani pula telah
meletakkan beliau antara salah seorang ulama’ al-Muhakkimah dan pendokong

utama al-lbadiyyah.®’

Begitu juga dengan risalah-risalah yang ditulis oleh Jabir bin Zaid kepada
para pendakwah, menunjukkan wujudnya satu jalinan hubungan yang baik dan
tersusun antara beliau dan para pendakwah. Perkara ini jelas terdapat pada tulisan di
akhir risalah beliau kepada mereka. Beliau meminta agar pengikutnya memadam
tulisannya dan tidak menyebut nama beliau, “Lihatlah nikmat Allah kepadamu,
keampunannya untuk kami dan kamu, apa-apa yang aku tulis kepada mu daripada
beberapa risalah, padamkanlah ia”. Ketahuilah Allah memperbaiki untukmu di bumi
yang tidak mahu namaku disebut, maka janganlah terlihat sesuatu pun apa yang aku

tuliskan kepadamu.*®

2.3.1 Kewafatan Jabir bin Zaid al-Azidi.

Terdapat beberapa pendapat yang saling bertentangan dalam membicarakan
persoalan kewafatan Jabir bin Zaid al-Azidi.. Sesetengah pendapat menyatakan

bahawa beliau telah wafat pada minggu yang sama wafatnya sahabat Nabis.a.w.,

% Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-Ibadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).h 89

% Muhammad bin ‘Abd al-Karim al-Syahrastani(1961), al-Milal wa al-Nihal , j. 1 Beirut, Dar al-
Kutub al-‘Tlmiyyah. h. 137

% Ibid h. 90

jaitu Anas bin Malik pada tahun 93H/ 711M. Sebahagiannya pula berpendapat
beliau telah wafat pada tahun 103H/ 721M. Al-Syamakhi dan ‘Ali Yahya Mu‘ammar
mengatakan beliau wafat pada tahun 96H/ 714M *°. Al-Bakusyi mengatakan bahawa
beliau wafat pada tahun 93H/ 711M. Fakta ini disokong dengan satu peristiwa
dimana Jabir bin Zaid al-Azidi telah mengundang sahabat beliau iaitu Hassan al-
Basri, agar datang bertemu beliau yang sedang menanggung kesakitan. Sementara
Hassan al-Basri pada waktu itu menyembunyikan diri daripada ditemui al-Hajjaj bin
Yasuf yang telah wafat pada tahun 95H/ 713M. Berdasarkan kepada keterangan ini
jelaslah bahawa Jabir bin Zaid al-Azidi telah wafat pada tahun 93H/ 711M.%° 1bn
Kathir juga mengatakan bahawa beliau telah wafat pada tahun tersebut.’* Ada
pendapat yang mengatakan bahawa beliau telah wafat pada tahun 104H/722M.

Pendapat ini telah disokong oleh Ibn Hajar.'%?

Walau bagaimanapun para pengkaji sejarah cenderung mengatakan beliau
wafat pada tahun 103H/ 721M. Ini adalah disebabkan riwayat ini datangnya daripada
Imam al-Rabi’ bin Hubayb menyatakan dalam musnadnya yang diriwayatkan
daripada anak murid yang paling akrab dengan Jabir bin Zaid al-Azidi iaitu Abi
‘Ubaidah. Abi ‘Ubaidah merupakan orang yang paling banyak mendampingi Jabir

bin Zaid al-Azidi untuk menuntut ilmu dan meriwayat hadith daripada Baginda

% <Ali Yahya Mu’ammar (1989). al-Ibadiyyah fi-Maukib al-Tarikh j.1 Ruwi: Maktabah al-Istigamah.
h. 143

1% Jbid h. 92

101 1pn al-Kathir, Ismail bin ‘Umar(1990); al-Bidayah wa al-Nihayah. j. 9 Beirut: maktabah al-Ma'’rif,
h.99.

192 Ziyanah bint Khalfan al-Harithiyyah (2006)..al- Imam Jabir bin Zaid c.1 Masgat: maktabah al-Jil
al-Wa’iid, h.209

103

s.a.w.”° Mufti Oman, Syeikh Ahmad al-Khalili juga mengatakan bahawa pendapat

ini diakui oleh ramai pengkaji.**

Peristiwa kewafatan beliau telah dinukilkan dalam satu riwayat yang
menceritakan, pada malam kewafatannya, Jabir bin Zaid al-Azidi telah menjemput
Hassan al-Basri bertemu beliau. Hassan al-Basri pada waktu itu sedang
menyembunyikan diri daripada al-Hajjaj yang telah wafat pada tahun 95 H. Fakta ini
juga menunjukkan bahawa Jabir bin Zaid al-Azidi telah wafat dahulu daripada al-
Hajjaj. Ringkasan daripada kisah ini, sesungguhnya Jabir bin Zaid amat berharap
agar dapat bertemu Hassan al-Basri sebelum kewafatannya. Tatkala ajal telah
hampir, Thabit al-Bannani datang kepadanya lalu berkata: “Wahai Jabir, adakah
kamu berhajat kepada sesuatu perkara’? Kata Jabir: “ Sesungguhnya aku tiada
keinginan melainkan untuk bertemu Hassan al-Basri sebelum sampai ajalku”.
Mendengar kata- kata tersebut Thabit pun segera pergi menemui Hassan al-Basri lalu
menceritakan permintaan Jabir bin Zaid kepadanya. Hassan al-Basri pada waktu itu
sedang menyembunyikan diri berkata; “bagaimanakah harus aku lakukan”? Jawab
Thabit al Bannani: “Tungganglah baghalku, tutuplah mukamu, aku mengekori
belakangmu, aku berharap agar tiada siapa yang menyangka”. Hassan al-Basri lalu
menuruti cadangan Thabit hinggalah beliau sampai bertemu Jabir bin Zaid sedang
terlantar. Hassan al-Basri terus memangkunya seraya berkata: “wahai Jabir sebutlah
“la ilaha illa Allah” Jabir lalu membuka matanya dan berkata: “Aku berlindung

kepada Allah daripada masuk kedalam neraka” Hassan al-Basri berkata lagi: “wahai

193 1bid h.209
194 1bid h. 211

Jabir, sebutlah  “la ilaha illa Allah”. Kata Jabir: “Wahai Hassan, Allah SW.T.

berfirman:

s, - & "
T

st O Tyl 5 135 G
Yang mereka nanti-nanti tidak lain hanyalah kedatangan malaikat
kepada mereka atau kedatangan (siksa) Tuhanmu atau kedatangan
beberapa ayat Tuhanmu.. pada hari datangnya ayat daripada
Tuhanmu, tidaklah bermanfaat lagi iman seseorang kepada dirinya
sendiri yang belum beriman sebelum itu, atau dia (belum)
mengusahakan kebaikan dalam masa imannya. Katakanlah:
"Tunggulah olehmuSesungguhnya kamipun menunggu (pula)"
(Surah al-An’am ayat 158)
Kata Hassan al-Basri: “Demi Allah inilah orang yang amat fagih dan ‘alim”.
Kemudian Jabir berkata: “Wahai Hassan, beritakanlah kepadaku satu hadith
Nabis.a.w tentang seorang Mu’min, apabila ia didatangi oleh kematian” Kata
Hassan: “Nabis.a.w. telah bersabda “sesungguhnya seseorang Mu’min itu, apabila
maut datang kepadanya, hatinya akan menjadi sejuk” Kata Jabir: “ Allah Akbar!

Sesungguhnya aku telah merasakan kesejukkan pada hatiku”. Lalu beliau wafat.*®

Sebagaimana wasiatnya, beliau telah dimandikan oleh isterinya dan di

sembahyangkan oleh Qutni bin Mudrak al-Kilabi. Ketika pengkebumiannya,

195 |pid h. 212.

Qatadah yang telah buta datang menziarahinya, beliau lalu meminta ditunjukkan
kubur Jabir bin Zaid padanya. Setelah sampai ke kubur Jabir, Qatadah melekapkan
kedua tapak tangannya ke atas kubur Jabir seraya berkata: “pada hari ini telah wafat
seorang Arab yang alim”. Terdapat riwayat menyatakan “pada hari ini, telah

dikebumikan seorang penduduk Iraq yang paling alim.” *®°

2.4 Kesimpulan

Mazhab al-lbadiyyah yang telah muncul pada akhir kurun pertama hijrah
merupakan salah sebuah mazhab yang paling awal muncul dengan prinsip-prinsip
akidah Islam. Mazhab ini juga memiliki susur galur yang amat kuat dalam sejarah
Islam. Perkara ini dapat dimengertikan dengan mudah ketika membandingkan

sejarah pengasas mazhab ini.

Individu seperti Abd-Allah bin Ibad, Jabir bin Zaid merupakan golongan
tabi ‘in. Mazhab ini telah dinisbahkan kepada ‘Abd-Allah bin Ibad sebagaimana yang
telah dijelaskan, merupakan seorang daripada kalangan fabi‘in yang mempunyai
keistimewaan dalam sejarah Islam. Namun begitu para penganut mazhab ini sendiri
telah menisbahkan mazhab ini kepada Jabir bin Zaid, seorang ulama’ yang alim,
amat dikenali dan masyhur. Bagi mereka nama al-lbadiyyah diberikan oleh al-

khawarij, musuh mereka.

196 |pid h. 213

Pada asalnya ‘Abd-Allah bin Ibad merupakan salah seorang daripada individu
yang terlibat dalam pergolakan yang dahsyat antara ‘Ali dan Mu‘awiyah hingga
membawa peperangan. Beliau kemudiannya bertindak meninggalkan pergolakan
tersebut dengan menyertai gerakan yang dipimpin oleh ‘Abd-Allah bin Wahb al-
Rasibi, gerakan yang menentang keputusan al-tazkim yang dilihat oleh mereka
sebagai menyeleweng daripada al-Qur’an dan al-Sunnah. Gerakan ini dinamakan
sebagai al-Mukakkimah. Namun begitu musuh mereka telah menggelarkan mereka
dengan nama al-Khawarij. Setelah gerakan ini dipatahkan oleh ‘Ali r.a. dalam
perang al-Nakrawan beliau bersama-sama beberapa orang yang terselamat telah
melarikan diri ke Basrah bersama Abi Bilal al-Mardas yang juga terselamat dalam
peristiwa al-Nairawan, mereka telah mengatur gerakan secara sulit mengajak
manusia kembali kepada al-Qur’an dan al-Sunnah. Gerakan ini pada awalnya
tertumpu kepada kumpulan al-Mukakkimah yang terselamat dalam peperangan al-
Nairawan. Usaha murni yang mereka lakukan telah berjaya menarik ramai pengikut

al-Muhakkimah kembali kepada kefahaman sebenar tentang Islam.

Basrah pada waktu itu merupakan kota ilmu telah memperlihatkan kelahiran
ulama’ dalam berbagai-bagai bidang dan cabang ilmu, diantaranya ialah Jabir bin
Zaid al-Azidi. Abi Bilal bersama ‘Abd-Allah bin Ibad juga tidak melepaskan peluang
menuntut ilmu dengan beliau. Kelaziman mereka mengunjungi Jabir bin Zaid
mewujudkan hubungan yang baik, antara mereka saling bertukar pandangan dan

perbincangan. Sehingga Jabir sanggup pergi bersama Abi Bilal menemui A‘isyah r.a.

untuk menyatakan pendirian mereka tentang keterlibatan beliau dalam perang al-

Jamal, lalu menyarankan A‘isyah r.a agar segera bertaubat kepada Allah S.W.T.*”

Jabir bin Zaid dilihat sebagai penasihat Abi Bilal dan ‘Abd-Allah bin Ibad.
Hampir segala tindakan yang bakal dilaksanakan, pendapat Jabir menjadi keutamaan
kepada mereka. Namun begitu gerakan sulit ini dapat dihidu oleh pemerintah Bani
Umayyah pada waktu itu. Abi Bilal antara individu yang paling dikehendaki oleh
pemimpin kerajaan Bani Umayyah. Abi Bilal cuba menyembunyikan diri daripada
ditemui tentera yang dipimpin oleh al-Hajjaj, ketika beliau cuba melarikan diri
bersama-sama beberapa orang sahabatnya, beliau telah ditangkap di perkampungan

Asak dan dibunuh.

Peristiva yang menimpa Abi Bilal telah menimbulkan kemarahan dalam
kalangan sahabatnya, lalu mereka menyeru kepada semua pengikut al- Mu/akkimah
agar segera menzahirkan diri dan menentang kerajaan Bani Umyyah. Namun seruan
ini tidak mendapat sokongan yang padu daripada pengikut al-Mukakkimah, kerana
sudah ada dalam kalangan mereka yang tidak lagi berpegang dengan prinsip-prinsip
al-Muhakkimah sebagaimana ketika perang al-Nahrawan dahulu. Di sinilah
berlakunya perpecahan al-Muhakkimah. Nafi’ bin Azrag, Najdah bin ‘Amir al-
Hanafi, Ziyad bin al-Asfar dan ‘Abd al-Karim Ajrad yang mengetuai beberapa
kumpulan al-Muhakkimah telah menyahut seruan ini. Mereka telah keluar
meninggalkan Basrah menuju ke wilayah lain. Ini kerana menurut mereka tidak

harus tinggal dalam satu wilayah bersama orang-orang yang tidak sefahaman dengan

197 Ziyanah bint Khalfan al-Harithiyyah (2006)..al- Imam Jabir bin Zaid maktabah al-Jil al-Wa’iid
Masqgat, c.1, h184

mereka. Bahkan mereka harus diperangi. Namun begitu Jabir bin Zaid dan ‘Abd-
Allah bin Ibad tetap tinggal di Basrah bersama pengikutnya dan sesiapa yang
menyokongnya. Sehingga mereka digelar sebagai al-Qa‘idah oleh kumpulan Nafi’
dan lainnya. Pada waktu yang sama juga ‘Abd-Allah bin Ibad telah mengadakan
hubungan yang baik dengan pemerintah Bani Umayyah dengan mengutus surat
kepada Khalifah ‘Abd al-Malik bin Marwan, menyatakan beliau dan pengikutnya
bukanlah sebahagian daripada al-Muhakkimah. Bahkan Jabir sendiri memiliki
hubungan yang baik dengan panglima al-Hajjaj bin Yusoff. Bermula dari sinilah

munculnya al-Ibadiyyah.

BAB KETIGA

3.0 Akidah al-l1badiyyah

Maksud kalimah 4/ %/ 4 ¥ adalah penetapan perihal ketuhanan bagi Allah
Tuhan Maha Esa tiada sekutu baginya. Kalimah ini juga membawa kepada
pentauhidan bagi Dhat, Sifat dan Af‘al Allah SW.T. kalimah ini merupakan satu
pengakuan yang membawa maksud keabadian Allah, tempat bergantung segala
kehidupan yang ada di langit dan di bumi. Sebagaimana firmanNya.

//;}} 1}// -7 < = . < /{444 _ ,.4/ ’:ﬂ.

Katakanlah: "Dia-lah Allah, yang Maha Esa..Allah adalah Tuhan
yang bergantung kepada-Nya segala sesuatu..Dia tiada beranak dan
tidak pula diperanakkan,. Dan tidak ada seorangpun yang setara

dengan Dia."

(Surah al-lkhlas ayat 1-4)

Allah, Sebagaimana yang ditakrifkan oleh Imam al-Salimi, ilmu tentang
dhat yang mesti wujud kerana dhatNya yang berhak terhadap segala pujian'®® Allah

adalah tuhan yang berhak dipuji, ditakuti, dipohon keampunan, yang tidak terhitung

1% Nar al-Din al-Salimi, (2003). masyariq anwar al- ‘ugil, ¢.2. Ruwi: maktabah al-Istigamah, h.58

pujiannya, tidak diragui kemuliaannya. Walaupun dikaji secara mendalam oleh
sesiapa pun, tidak mungkin manusia itu dapat memahami dan membentuk dhat

ketuhanan dengan apa yang dinyatakan Allah tentang diriNya dalam al-Quran.

Manusia, semenjak awal kejadian sehinggalah pengakhiran riwayatnya, andai
mereka melupakan Allah S.W.T. dan bertindak kufur, semua perbuatan mereka tidak
menjejas kemuliaanNya dan tidak terusik kekuasaanNya walau sebesar zarah.
Beriman kepada Allah SW.T adalah merupakan asas kepada perjalanan syari’at
Islam, juga merupakan intipati ajaran al-Quran dan juga tujuan utama manusia ini
dicipta oleh Allah SW.T. Bermula daripada asas inilah berdirinya berbagai-bagai
perkara furu’ yang menjadi perbincangan dan pencarian manusia keseluruhannya.
Begitu juga dengan prinsip-prinsip kehidupan, semuanya bermula daripada persoalan

keimanan manusia kepada Allah S.W.T.

Bagi tujuan membenarkan akidah inilah, Allah S.W.T. mengutuskan para
nabidan rasul dan diperturunkan bersama mereka pertunjuk yang berupa kitab-kitab
suci. Para nabidan rasul telah berusaha bersungguh-sungguh bersama pengikut
mereka dalam menyebarkan risalah tauhid. Persoalan akidah amat banyak
diperbincangkan dalam al-Quran sebagai satu penegasan terhadap kepentingannya,
bahkan terdapat ayat-ayat yang menyanggah sesiapa yang menidakkan persoalan ini

dengan dijanjikan balasan yang amat dasyat. Firman Allah SW.T.;

wm&m’éﬁi@iucdd—ew 2 ) ¥ sG d

(yang memiliki sifat-sifat yang) demikian itu ialah Allah Tuhan kamu;
tidak ada Tuhan selain Dia; Pencipta segala sesuatu, Maka sembahlah
Dia; dan dia adalah pemelihara segala sesuatu.

(Surah al-An ‘am ayat 102)

Sesungguhnya persoalan ketuhanan telah tertanam dalam jiwa manusia

semenjak awal kejadia mereka, sebagaimana firman Allah;

Maka hadapkanlah wajahmu dengan lurus kepada agama Allah;
(tetaplah atas) fitrah Allah yang Telah menciptakan manusia
menurut fitrah itu. tidak ada perubahan pada fitrah Allah. (Itulah)
agama yang lurus; tetapi kebanyakan manusia tidak mengetahui

(Surah al-Rizm ayat 30)

Fifrah Allah dalam ayat ini bermaksud, ciptaan Allah. Manusia diciptakan
oleh Allah mempunyai naluri beragama, iaitu agama tauhid. Sekiranya ada manusia
yang tidak beragama tauhid, itu hanyalah disebabkan pengaruh persekitaran yang
didiami dan pengaruh didikan yang diterima daripada kedua ibu-bapa mereka.
Pengaruh ini akhirnya menyebabkan persoalan tauhid ini makin terkubur di hati
mereka. Persoalan ini bukan merupakan fokus utama penulis, cuma persoalan ini
tidak mungkin dapat kita ketepikan apabila membicarakan persoalan ketuhanan.

Begitu juga sebagai sebuah mazhab akidah, al-lbadiyyah memiliki definisi dan

prinsip-prinsip mereka tersendiri tetang hakikat ketuhanan. Sebelum kita
membicarakan secara lebih mendalam persoalan ketuhanan menurut pemikiran al-
Ibadiyyah, adalah lebih baik sekiranya kita meneliti beberapa persoalan utama yang

menjadi pegangan mazhab ini.

Prinsip akidah al-Ibadiyyah pada asasnya adalah sama dengan prinsip akidah
seperti yang terdapat dalam al-Qur’an dan al-Hadith . Penganut mazhab al-1badiyyah
hanya berpegang kepada dalil-dalil yang bersifat gat‘ie sahaja. Mereka meletakkan
al-Quran sebagai sumber rujukan yang pertama dalam penetapan akidah dan hanya
memilih hadith-hadith yang bersifat al-mutawatir sahaja. Walau bagaimanapun
mereka tidak menolak semua hadith yang berstatus al-azad, bahkan mereka
menerima hadith tersebut daripada sudut pengamalan, tidak dalam pegangan akidah.
Kerana akidah memerlukan perkara yang mendatangkan keyakinan, yakin tidak
boleh didapati daripada hadith yang berstatus al-akad disebabkan terdapat banyak
komplikasi dalam periwayatan hadith tersebut, sama ada daripada sudut perawinya
atau lafaz hadith itu sendiri. Sedangkan hadith al-mutawatir lebih jelas tidak

mengandungi sebarang permasalahan yang kompleks.

Keseluruhan prinsip-prinsip akidah al-lbadiyyah adalah berpaksikan kepada
kalimah syahadah. Namun begitu kalimah syahadah yang diucapkan oleh penganut
mazhab ini adalah sedikit berbeza daripada kalimah syahadah yang sudah lama

dimaklumi oleh masyarakat Islam. Perbezaan ini adalah daripada segi zahir

73



pengucapan sahaja. Jika dikaji secara teliti, maksud dan tuntutannya adalah sama dari

sudut mafhum. Ucapan syahadah ini ialah;*®

AV A Y o e

Sesungguhnya seorang insan itu apabila telah mengucapkan syahadah ini,
maka dia dihukum sebagai seorang mu’min dan muslim lalu dia terikat dengan
segala peraturan yang telah ditetapkan oleh Allah S.W.T. Melainkan apabila dia telah
melakukan perkara-perkara yang bertentangan dengan perihal agama yang telah

ditetapkan keatasnya.

3.1 Definisi Akidah.

Perkataan akidah daripada segi bahasa diambil daripada perkataan Arab, iaitu
‘agada yang bermaksud simpulan, seperti dikatakan disimpul tali. Perkataan ini lama
kelamaan digunakan dengan meluas dalam bidang perniagaan dan sebagainya.*
Daripada sudut ini perkataan ‘agada mula digunakan bagi menunjukkan makna yang

lebih luas daripada simpulan. Perkataan ikatan boleh diterima sebagai salah satu

199 “Umar bin al-Haj Muhammad Saleh Ba (1993) Dirasat 1 al-Fikr al-Ibadi c. 2. Ruwi, Maktabah al-
Istigamah. h.88
19 |hn Manzar, Lisan al-‘4rab, j. 3 Qaherah, Darul Hadith h. 296.
74



maksud perkataan ‘agada. Perkataan ini juga boleh diterima penggunaannya

terhadap sesuatu yang sifatnya fizikal atau spiritual seperti hati dan perasaan.***

Perkataan akidah dari sudut istilah ‘i/m al-kalam ialah:

I. Kejituan hati dan iktikad yang putus yang tidak ada sebarang keraguan
terhadap perkara-perkara keyakinan seperti al-lIlahiyyah, al-Nubuwwabh,
al-Sam ‘iyyah dan sebagainya daripada perkara-perkara yang wajib
beriman dengannya.*2

ii. Himpunan perkara-perkara asas tentang keimanan yang di utuskan
melalui para rasul daripada Allah S.W.T. pada bila-bila masa dan di mana
sahaja.’®

iii. Himpunan perkara-perkara yang di fahami dengan akal dan hati,diterima

oleh manusia akan tetap wujud dan berlakunya.™*

Daripada tiga definisi yang telah dikemukakan maksud akidah ialah, himpunan
daripada pengetahuan perhadap persoalan-persoalan usul yang boleh dibuktikan
wujudnya melalui akal, fitrah dan wahyu. Beriktikad seorang muslim dengan hatinya

sebagai satu iktikad putus dan tetap.™*®

11 Muslim bin Salim bin ‘Ali al-Wahibi, (2001), Al-Fikr al-‘4gdi ‘ind al-Ibadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah). h 160

"2 Ipid h. 160

13 Al-Kindi dan ‘Asyar (1998), Akidah 1 c.1.j.1. Masqat: Kementerian hal Ehwal Ugama dan
Wakaf, h.11

" 1hid h. 160

15 Muslim bin Salim bin ‘Ali al-Wahibi, (2001), Al-Fikr al- ‘A¢di ‘ind al-1badiyyah Hatta Nihayah
al-Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).h 160

3.1.1 Kepentingan akidah

Allah SW.T sewaktu menciptakan makhluknya di alam ini, Dia juga telah
memilih manusia dalam kalangan makhlukNya untuk menguruskan alam ini.

Sebagaimana firmanNya:

Ingatlah ketika Tuhanmu berfirman kepada para malaikat:
"Sesungguhnya Aku hendak menjadikan seorang khalifah di muka
bumi." mereka berkata: "Mengapa Engkau hendak menjadikan
(khalifah) di bumi itu orang yang akan membuat kerusakan padanya
dan menumpahkan darah, padahal kami senantiasa bertasbih dengan
memuji Engkau dan mensucikan Engkau?" Tuhan berfirman:

"Sesungguhnya Aku mengetahui apa yang tidak kamu ketahui."

(Surah al-Bagarah ayat 39)

Allah SW.T. juga telah menciptakan akal kepada manusia. Dengan akal
inilah manusia itu terbebas daripada persamaanya dengan haiwan-haiwan yang lain
Sekiranya akal itu mampu menjinakkan nafsu dan sebagainya daripada tuntutan
duniawi maka pemiliknya sudah memiliki kemuliaan yang tinggi dan amat dekat
dengan tuhannya. Namun begitu sekiranya akal gagal menguasai nafsu serta menurut
segala kemahuannya, jadilah manusia itu lebih rendah kedudukannya daripada

haiwan ternak. Firman Allah;

Dan Sesungguhnya kami jadikan untuk (isi neraka Jahannam)
kebanyakan daripada jin dan manusia, mereka mempunyai hati, tetapi
tidak dipergunakannya untuk memahami (ayat-ayat Allah) dan
mereka mempunyai mata (tetapi) tidak dipergunakannya untuk
melihat (tanda-tanda kekuasaan Allah), dan mereka mempunyai
telinga (tetapi) tidak dipergunakannya untuk mendengar (ayat-ayat
Allah). mereka itu sebagai binatang ternak, bahkan mereka lebih
sesat lagi. mereka Itulah orang-orang yang lalai.

( Surah al-A ‘araf ayat 179)

Melalui kemampuan akal manusia dapat mencapai kebaikan dan ketenangan.
Namun begitu walau sehebat mana pun kemampuan akal, ianya pasti terbatas untuk
menembusi persoalan-persoalan metafizik. Maka manusia memerlukan kekuatan
yang lebih hebat daripada akal bagi mencapai tujuan yang lebih tinggi. Kekuatan ini
dinamakan sebagai wahyu Allah. Wahyu yang diutuskan melalui para rasul,
dengannya terhasil satu akidah yang betul dan benar yang memungkinkan manusia
mengenali dunia dan mengetahui kewujudan di sebalik kehidupan yang sedia ada.
Secara amnya akidah yang benar amat penting kepada manusia, kerana akidah ini

akan melahirkan perbuatan dan tingkah laku manusia. Akidah yang betul dan benar

akan menghasilkan perbuatan yang baik dan benar. Sebagaimana yang dinyatakan

oleh Allah SW.T.

z
z

Tidakkah kamu perhatikan bagaimana Allah Telah membuat

w
.»
-

perumpamaan kalimat yang baik**® seperti pohon yang baik, akarnya

teguh dan cabangnya (menjulang) ke langit,

3.2 Mafhum al-Jumlah. (Kalimah Syahadah)

Akidah al-lbadiyyah adalah merupakan akidah yang benar sebagaimana
yang terdapat dalam al-Quran , menepati kehendak al- Sunnah daripada
NabiMuhammad s.a.w. Akidah mereka bersandarkan kepada nas-nas yang bersifat
gat’ie. Oleh itu mereka hanya menerima sumber daripada al-Quran dan al-Hadith al-
mutawatir sahaja. Al-Hadith al-akad hanya diterima untuk beramal sahaja, tidak
diguna pakai dalam persoalan akidah. Ini adalah disebab akidah adalah merupakan
asas utama dalam menghayati agama serta menuntut bukti-bukti yang bersifat yakin,
sedangkan hadith akad sendiri merupakan hadith yang banyak mengandungi

permasalahan. Samada permasalahan tersebut timbul daripada sudut periwayatan,

118 Termasuk dalam Kalimah yang baik ialah kalimat tauhid, segala ucapan yang menyeru kepada
kebajikan dan mencegah daripada kemungkaran serta perbuatan yang baik. kalimat tauhid seperti
Lailahailla allah

perkataan dan sebagainya. Berbeza dengan hadith mutawatir. **’ Secara asasnya
akidah al-lbadiyyah bermula daripada ucapan kalimah syahadah™*®.

I. Penyaksian bahawa tiada tuhan yang disembah melainkan Allah.
ii. Penyaksian bahawa Muhammad itu Rasulullah.

iii. Penyaksian bahawa segala apa yang dibawa dengannya adalah benar

daripada Allah.

AW A Y o Balgd i

Rangkuman tiga kalimah ini diistilahkan oleh ulama’ al-lbadiyyah dengan
nama al-Jumlah. Adapun baki daripada akidah Islam yang lain dianggap sebagai
tafsiran kepada al-Jumlah. Syeikh Ahmad bin Hamd al-Khalili, telah mendatangkan

matan-matan yang jelas tentang perkataan al- jumlah.

Mafhumnya, Sesungguhnya perkara pertama yang difardhukan oleh Allah
S.W.T. keatas hambanya adalah jumlah yang tiga. Perkara inilah yng dikenali
sebagai al-Jumlah. Al-Jumlah ini bukanlah sama dengan istilah ilmu Nahu, tetapi

janya merupakan istilah khusus, ianya merangkumi beberapa makna yang

Y7 “Umar bin al-Haj Muhammad Saleh Ba (1993) Dirasat /i al-Fikr al-Ibadi c. 2 Ruwi: Maktabah al-
Istigamah. h.88

18 Ahmad bin Sulaiman al-Kindi, ‘Asyir bin Yusuf Kaskas(1998), al-Agidah 1,Zanzibar: Istigamah
Muslim community of Tanzania. h 75.

memperjelaskan tafsirannya. Semuanya merujuk kepada perkara yang wajib diimani

dan dibangunkan hujjah padanya.'*®

Istilah al-jumlah adalah merupakan istilah yang khusus bagi mazhab al-
Ibadiyyah. Mazhab-mazhab Islam yang lain tidak memahaminya, oleh sebab itu
apabila istilah ini diperkenalkan kepada umum, terdapat satu kejanggalan pada
permulaan mendengarnya. Begitu juga apabila dikatakan Kalimah Syahadah bagi al-
Ibadiyyah ada tiga. Namun begitu setelah diperjelaskan, barulah ada ruang untuk Kita
cuba memahami dan menerimanya. Perkara ini dinamakan dengan al-Jumlah adalah
kerana kandungannya yang merangkumi beberapa perkara utama. Sekiranya
dipecahkan ianya akan menjadi pentafsiran. Dengan sebab itu ianya dipanggil
dengan lafaz al-Jumlah penerangan kepada maksud al-Jumlah dinamakan sebagai

tafsir al-Jumlah.

3.2.1 Tafsir al-Jumlah.
Tafsir al-Jumlah telah dibahagikan kepada dua bahagian, iaitu:**°
I. Tafsir al-Imani.
Tafsir al-Imani terhadap al-jumlah adalah merupakan pengakuan hati

yang sebenar-benarnya terhadap apa yang diucapkan tanpa sebarang

119 Ahmad bin Hamd bin sulaiman al-Khalili(2004), Syarh Ghayat al-Murad fi Nazm al- ‘Zktigad, c.1
Ruwi: Maktabah Jil al-Wa’id. h.18..Lihat juga Nir al-Din Abi Muhammad Abd-Allah bin Hamid
al-Salimi,(t.t) Masyariq Anwar li al- ‘Ugiil Ruwi: Maktabah al- Istigamah, h.183.

120 Ahmad bin Hamd al-Khalili(1993), al-Jumlah wa Tafsiratuha, Ruwi: Maktabah al-Istigamah, h.3.
Lihat juga‘Umar bin al-Haj Muhammad Saleh Ba (1993) Dirasat #7 al-Fikr al-lbadi c. 2. Ruwi:
Maktabah al- Istigamah. h.88

keraguan terhadap apa yang telah didatangkan dan diserukan oleh

Nabis.a.w. daripada Allah S.W.T., perkara ini merangkumi;

a. Beriman dengan apa yang disampaikan oleh Nabitentang Dat Allah,

Asma’ Allah, Sifat Allah dan 4fal Allah.

b. Beriman dengan Kenabian NabiMuhammad s.a.w.

c. Beriman dengan kesahihan semua perkara yang disampaikan oleh
NabiMuhammad s.a.w, antaranya persoalan hukum, peristiwa dalam

al-Quran dan Hadith Nabis.a.w sebagai wahyu daripada Allah S.W.T.

Islam terbentuk dengan jumlah ini. Daripada persoalan ini jugalah timbulnya
semua syari‘at dan peraturan. Maka perkara utama yang harus dilakukan oleh
seseorang manusia terhadap perkara ini adalah menerimanya dengan penuh yakin.
Keyakinan ini akan memberi ketenangan kepada jiwa, akal tidak sekali-kali akan
memikirkan lain daripada persoalan ketuhanan. Keyakinan seperti ini diistilahkan
sebagai tasdiq bi al-jumlah**Iman kepada Allah S.W.T. adalah merupakan bahagian
pertama al-Jumlah dan paling utama. Allah jualah tuhan yang mengutus
NabiMuhammad s.a.w. dengan Risalah al-Islamiyyah. Maka para rasul itu adalah

benar pada segala apa yang diajarkannya daripada Tuhannya.

121 Ahmad bin Sulaiman al-Kindi, ‘Asyir bin Yusuf Kaskas(1998), al- ‘4gidah 1, Zanzibar: Istigama
Muslim community of Tanzania. h 77.

ii. Tafsir al- ‘Amali.
Keyakinan terhadap al-Jumlah dengan hati serta pengakuan dengan lisan
menuntut kepada perlakuan yang membuktikan pengakuan tersebut. Kerana
amal soleh adalah merupakan gambaran sebenar terhadap iktikad yang
sejahtera. Maka tafsir amali bagi al-Jumlah adalah beriltizam dengan segala
apa yang diperintahkan oleh Allah S.W.T. dan meninggalkan segala apa yang
ditegah daripada dilakukan.’?> Maka kalimah /Y4y adalah satu
penetapan pengabdian hanyalah untuk Allah s.w.t semata-mata. Tiada tuhan
sebenar yang berhak disembah melainkan Allah. Pengabdian diri kepada
tuhan adalah merupakan tujuan utama makhluk di jadikan. Firman Allah

SW.T,

- < >0 {91} s -

Dan Aku tidak menciptakan jin dan manusia
melainkan supaya mereka mengabdi kepada Ku

(Surah al-Dhariyat ayat 56)

Ibadah dalam ayat ini daripada sudut bahasa bermaksud tunduk, merasakan
kehinaan, penyerahan diri dan kecintaan kepada Allah S.W.T..*?® Terdapat beberapa
pernyataan ibadah dalam al-Quran yang membawa makna lebih luas dan mendalam

daripada yang telah diperjelaskan, antaranya:

122 1bid h. 78
123 1bid h.78

i. Ibadah bermaksud ‘ubudiyyah.'**

Firman Allah :

2 - 2

Kemudian kami utus Musa dan saudaranya Harun dengan membawa
tanda-tanda (kebesaran) kami, dan bukti yang nyata. Kepada Fir'aun
dan pembesar-pembesar kaumnya, Maka mereka Ini takbur dan
mereka adalah orang-orang yang sombong..Dan mereka berkata:
"Apakah (patut) kita percaya kepada dua orang manusia seperti kita
(juga), padahal kaum mereka (Bani Israil) adalah orang-orang yang

menghambakan diri kepada kita?"
(Surah al-Mu 'minuin ayat 46- 47)
Perkataan menghambakan diri pada ayat yang ke 47 bermaksud menjadi hamba

kepada mereka.

ii. Ibadah bermaksud ketaatan.'?®

Firman Allah SW.T:

124 1bid h.78

125 |pid h.79

Mereka menjadikan orang-orang alimnya dan rahib-rahib mereka
sebagai Tuhan selain Allah. dan (juga mereka mempertuhankan) Al
Masih putera Maryam, padahal mereka Hanya disuruh menyembah
Tuhan yang Esa, tidak ada Tuhan (yang berhak disembah) selain Dia.

Maha Suci Allah daripada apa yang mereka persekutukan.
(Surah al-Taubah ayat 31)

Sesungguhnya masyarakat Nasrani itu lebih mentaati paderi-paderi mereka
daripada Allah S.W.T.. Apabila berita ini disampaikan kepada Rasulullah s.a.w,
mereka berkata sesungguhnya kami tidak menyembah (mentaati ) para paderi kami.
Rasul s.a.w. berkata; “bukankah kamu menghalalkan apa yang mereka (para paderi)
halalkan dan mengharamkan apa yang mereka (para paderi) haramkan ?”. Maka
setiap ketaatan yang lain daripada Allah adalah taghut . Lalu dibacakan kepada

mereka firman Allah S.W.T.

s e g E oo E . 3% sy 4 e s

Dan orang-orang yang menjauhi thaghut (yaitu) tidak
menyembah- nya dan kembali kepada Allah, bagi mereka berita

gembira; sebab itu sampaikanlah berita itu kepada hamba-

hamba-Ku,

(Surah al-Zumar ayat 17)

iii. Ibadah bermaksud kepimpinan.'?®

Firman Allah SW.T.:

Bt 285 . - P e .-

Dan (Ingatlah) suatu hari (ketika) Allah menghimpunkan
mereka beserta apa yang mereka sembah selain Allah, lalu
Allah Berkata (kepada yang disembah); "Apakah kamu yang
menyesatkan hamba-hamba-Ku itu, atau mereka sendirikah
yang sesat daripada jalan (yang benar)?". Mereka (yang
disembah itu) menjawab: "Maha Suci Engkau, tidaklah patut
bagi kami mengambil selain Engkau (untuk jadi) pelindung,
akan tetapi Engkau Telah memberi mereka dan bapak-bapak
mereka kenikmatan hidup, sampai mereka lupa mengingati
(Engkau); dan mereka adalah kaum yang binasa".

(Surah al-Furgan ayat 17-18)

Dari segi istilahnya pula ibadah bermaksud, nama terhadap semua perkara

yang disukai dan diredhai oleh Allah S.W.T. dari sudut perbuatan, perkataan dan
amalan yang zahir atau batin.**’ Maka tafsiran daripada jumlah <0/ ¥/4J/ ¥ adalah

penafian setiap tuhan yang berhak disembah melainkan Allah dan pengakuan bahawa

Allah itu tuhan yang satu, tiada sekutu bagiNya.

126 |hid h.79
127 1bid h.79

Perbuatan dan tingkahlaku manusia juga menurut mereka terbahagi kepada

dua jenis iaitu:*?

I. Tingkahlaku idtirariyyah. (di luar kawalan).

laitu sejenis perlakuan yang berlaku terhadap manusia tanpa kehendak mereka.
Manusia juga tidak mampu mengawal perlakuan ini. Tingkah laku ini berlaku
hanya dengan kehendak Allah S.W.T. semata mata. Seperti degupan jantung,
proses pernafasan dan proses penghadaman. Semua ini adalah merupakan
tingkahlaku pengabdian seorang manusia samada Mu’min atau kafir terhadap

Allah.

ii. Tingkahlaku ikhtiyariyyah (dalam kawalan ).

laitu sejenis perlakuan yang berlaku atas kehendak dan keinginan manusia itu
sendiri berdasarkan dorongan-dorongan tertentu. Maka manusia itu dituntut
melakuakan ibadah dan dibalas setiap perbuatan dan amalannya berdasarkan

tingkahlaku ini.

Secara umumnya konsep al-Jumlah menurut pemikiran al-lbadiyyah, adalah
merupakan asas kepada semua perkara, malah konsep al-Jumlah juga boleh dianggap
sebagai persoalan tauhid. Ini adalah disebabkan isi kandungan al-Jumlah itu sendiri
menepati kalimah tauhid bahkan boleh juga disamakan al-Jumlah dengan gelaran
kalimah al-lkhlas disisi ahl al-Sunnah, kerana ianya juga merupakan peranan hati.
Begitu juga sekiranya disamakan al-Jumlah dengan kalimah al-tagwa sebagaimana

firman Allah SW.T.;

128 Ihid h.80

Ketika orang-orang kafir menanamkan dalam hati mereka
kesombongan Jahiliyah lalu Allah menurunkan ketenangan
kepada Rasul-Nya, dan kepada orang-orang Mu’min dan Allah
mewajibkan kepada mereka kalimat-takwa dan adalah mereka
berhak dengan kalimat takwa itu dan patut memilikinya. dan
adalah Allah Maha mengetahui segala sesuatu.

(Surah al-Fath ayat 26)

3.3 Al-Iman.

Kalimah al-Iman difahami daripada segi bahasa adalah al-Tasdig** yang

bermaksud percaya, sebagaimana firman Allah SW.T.;

129 |smail bin Hamd al-Jauhari,(1996)Mukhtar al-Sakhah.j.1, Beirut: Dar al-Ilm 1i al-malayin.
h. 11

Mereka berkata: "Wahai ayah kami, Sesungguhnya kami pergi
berlomba-lomba dan kami tinggalkan Yusuf di dekat barang-barang
kami, lalu dia dimakan serigala; dan kamu sekali-kali tidak akan
percaya kepada kami, sekalipun kami adalah orang-orang yang
benar

(Surah Yasuf ayat 17)

Al-lbadiyyah berpendapat, al-Iman ialah keyakinan yang ada di hati disertai
dengan pengakuan dan dibuktikan dengan perbuatan'**Maka dengan pentakrifan ini
kita akan dapati kadang-kadang maksud al-Iman menjurus kepada makna keyakinan
sebagaimana yang dapat kita fahami dalam hadith Jibril a.s.*** . Namun begitu
terdapat juga maksud al-Iman menjurus kepada makna perbuatan, sebagaimana yang

firman Allah SW.T. ;

o o bl 3 Dsnaes 1Sl e Gl i 5507 AT 8

1. Sesungguhnya beruntunglah orang-orang yang beriman, 2. (yaitu) orang-orang
yang khusyu' dalam sembahyangnya, 3. Dan orang-orang yang menjauhkan diri
dari (perbuatan dan perkataan) yang tiada berguna, 4. Dan orang-orang yang
menunaikan zakat,

(Surah al-Mu ’'miniin ayat 1-4)

130 Muslim bin Salim bin ‘Ali al-Wahibi, (2001), Al-Fikr al-‘dqdi ‘ind al-badiyyah Hatta Nihayah
al-Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).. h 167

Hadith Jibril a.s. adalah sebuah hadith yang Masyhur dikalangan ulama’. Hadith ini menceritakan
satu peristiwa dimana Nabis.a.w. telah didatangi oleh malaikat Jibril a.s. lalu bertanya kepada
Baginda s.a.w tentang Iman, maka jwab Nabis.a.w “iman ialah keyakinan kepada Allah, malaikat
dan ...... lainnya daripada rukun iman

131

Maka dengan dua maksud yang diperuntukkan di sini jelaslah kepada kita

bahawa maksud iman daripada sudut istilah syara’ mengandungi dua penggunaan®**;

I. Al-Iman membawa maksud al-tasdig iaitu mempercayai dan
meyakini setiap rukun-rukunnya seperti mana yang terdapat dalam
hadith Jibril a.s. iaitu beriman dengan Allah s.w.t, para
malaikatNya, semua kitabNya, para rasulnya, hari akhirat dan

gada’ dan gadarNya.

ii. Al-Iman membawa maksud al-istigamah pada akidah dan amalan,
maksudnya iman adalah akidah yang betul beserta amalan yang

baik dan ucapan yang benar.

Dengan pembahagian ini hilanglah sebarang keraguan yang kadang-kadang
terdapat pada manusia. Sesungguhnya terdapat banyak ayat-ayat al-Quran yang
menyentuh perihal seorang Mukmin dengan merangkumkan akidah yang betul dan
amalan yang baik. Demikian juga terdapat dalam kalangan ulama’ salaf yang
mengatakan bahawa iman bukan semata-mata persoalan iktikad, bahkan ianya

merangkumi perkataan yang benar dan amalan yang baik.'*?

132 Ahmad bin Hamd al-Khalili(1992).Jauhar al-Iman, ¢.1. Ruwi: maktabah al-Istigamah. h.45.
133 Ahmad bin Hamd al Khalili, (1986) Jawahir al-Tafsir Anwar min bayan al-tanzil, c.1 j.2. Ruwi:
Maktabah al-Istigamah h. 130

3.3.1 Hubungan Iman dan Amal

Berdasarkan kepada maksud al-Iman yang telah dibincangkan, jelaslah
bahawa mazhab al-lbadhiyyah berpegang kepada amal adalah sebahagian daripada
iman. Pendirian ini disokong dengan beberapa ayat al-Quran, antaranya firman

Allah SW.T,;

Sesungguhnya orang yang benar benar percaya kepada ayat ayat
kami adalah mereka yang apabila diperingatkan dengan ayat ayat itu
mereka segera bersujud seraya bertasbih dan memuji Rabbnya, dan
lagi pula mereka tidaklah sombong.

(surah al-Sajadah ayat 28)

Sesungguhnya orang-orang yang beriman itu hanyalah orang-
orang yang percaya (beriman) kepada Allah dan Rasul-Nya,
Kemudian mereka tidak ragu-ragu dan mereka berjuang (berjihad)
dengan harta dan jiwa mereka pada jalan Allah. mereka Itulah

orang-orang yang benar.

Berdasarkan kepada ayat-ayat al-Quran yang menyentuh tentang persoalan
ini, jelas sesungguhnya amal merupakan sebahagian daripada iman bahkan amal

dikira sebagai syarat sahnya iman kepada Allah s.w.t"**

3.4 Al-Islam

Perkataan al-Islam dari segi bahasa berasal daripada perkataan Arab, iaitu
aslama bermaksud patuh dan tunduk™> Dari sudut istilah al-lbadiyyah, al-Islam
bermaksud menyerah diri berserta tunduk dan patuh sepenuhnya kepada perintah

Allah S.W.T.1*

Jabir bin Zaid berkata “aku berpesan kepada mu agar bertagwa kepada Allah
dengan dengan menyerah diri kepadaNya pada semua perkara yang engkau suka dan
benci, tiada bagimu melainkan takdir Allah dan kamu tiada pilihan terhadapnya,
maka jadikan gada’ Allah sebagai ketentuan dan jangan sekali kali kamu

menukarkannya”. ™’

Imam ‘Abd al-Wahhab bin ‘Abd al-Rahman al-Rustami berpendapat, al-
Islam ialah penyaksian bahawa tiada tuhan yang berhak disembah selain Allah s.w.t
dan Muhammad s.a.w adalah rasul yang diutus oleh Allah serta mengakui segala apa

yang diturunkan kepadanya adalah daripada Allah S.W.T., menyuruh kepada

134 Muslim bin Salim bin “Ali al-Wahibi, (2001), Al-Fikr al-‘4gdi ‘ind al-Ibadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).. h 171

135 |pbn Manzar, Lisan al- arab jil. 12 h. 293

13 Op. Cit. h 180

57 Ibid h. 180

kebaikan serta mencegah kemungkaran, mendirikan solat, mengeluarkan zakat,
menunaikan haji bagi yang mampu dan selebihnya daripada rukun-rukun Islam.*®
Aba Ayyub berpendapat al-Islam bukan sekadar nama yang dinamakan dengannya,
tetapi al-Islam adalah sesiapa yang memelihara dan menyempurnakan suruhanNya,
sentiasa berada di jalan yang lurus dan berakhlak mulia, menyampaikan kepada
orang lain dengan menjauihi khianat, menunaikan amanah dan menolak segala

kejahatan dalam hatinya.™*®

Kesimpulan daripada maksud al-Islam yang dinyatakan oleh al-lIbadiyyah,
dapat difahami bahawa al-Islam bermaksud nama bagi maksud keseluruhan agama
yang diredhai oleh Allah SW.T., diturunkan kepada Nabi Muhammad s.a.w dan
pengikutnya, dengan tunduk dan patuh serta menyerah diri secara mutlak kepada
semua perintahNya dan menjauhi laranganNya, sama ada perintah dan larangan

tersebut berupa iktikad di hati atau amal perbuatan

3.4.1 Perbezaan antara al-Iman dan al-Islam

al-lbadiyyah  berpendapat sesungguhnya al-Iman dan al-Islam ialah dua
perkara yang melazimi satu sama lain. Perbezaan antara keduanya hanyalah daripada
sudut kefahaman bahasa sahaja, adapun tuntutan syari‘atnya adalah sama. Imam al-
Salimi  menjelaskan persoalan tersebut dengan menyatakan “ Ketahuilah

sesungguhnya al-Iman dan al-Islam di sisi syara® digunakan bukan untuk tujuan

138 | bid h.180.
139 Ibid h.180.

bahasa, oleh itu syara® menyebut keduanya dengan bunyi yang berbeza, namun
tuntutan beramal dengan keduanya adalah adalah sama. Dengan itu maka wajib
diyakini dengan hati dan menyatakanya denga lisan. Oleh itu sesiapa yang
menunaikan semua perkara yang diwajibkan keatasnya, dia adalah seorang mu’min

dan muslim pada kami”'*°

3.4.2 Al-Muslim
Al-Muslim pula bermaksud individu yang memiliki semua sifat-sifat berikut;'*
. Mengakui dan meyakini semua perkara yang wajib diyakini, seperti
beriman kepada Allah, para Malaikat, kitab kitab yang diturunkan, para
Rasul, Hari Akhirat dan segala yang dinyatakan tengtang hari tersebut dan
sebagainya. Dengan kata lain membenarkan segala perkara yang dalam

agama.

ii. Melafazkan semua perkara yang mesti dilafazkan, iaitu melafazkan semua

perkara yang benar dan tidak mengucapkan segala perkara yang batil.

iii. Beramal dengan anggota terhadap semua perkara yang perlu dilakukan,
sama ada menunaikan segala yang diperintahkan atau meninggalkan

segala perkara yang dilarang.

10 Al-Salimi, Masyariq anwar al-Uqal j.2, h.197
11 Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).h 183

Maka daripada sifat yang dikemukan di sini, jelas menunjukkan maksud al-
Muslim dan al-Mu 'min bertepatan dengan maksud al-Iman dan al-Islam menurut al-

Ibadiyyah

3.5 Al-Tagwa

Kalimah al-tagwa berasal daripada perkataan Arab, waga dan wigayah, iaitu
lafaz yang menunjukkan makna menjauhi.***Daripada sudut istilah al-Ibadiyyah, al-
taqwa bermaksud, seseorang individu yang memelihara dirinya terhadap semua
perkara yang mendatangkan balasan, sama ada melakukan atau
meninggalkan.**}lanya terbahagi kepada dua martabat;'**
. al-Taqwa daripada melakukan Syirik.

ii. al-Taqwa daripada melakukan dosa-dosa besar dan berterusan melakukan

dosa- dosa kecil.

Sesungguhnya manusia di tuntut supaya sentiasa bertagwa dalam kehidupan
mereka seawal mula perjalanan hidup mereka sehinggalah keakhirnya. Kehidupan
dunia yang dipenuhi onak dan duri serta ranjau cabaran dan godaan menuntut
manusia berhati-hati dan sentiasa berwaspada pada setiap gerak geri mereka. Maka
ketaqwaan merupakan satu-satunya jalan penyelamat dan pendorong manusia untuk

terus melakukan kebajikan sebagai bekalan di hari akhirat.

12 |bn Manzir, Lisan al-arab j.15. h. 401.
3 Ahmad bin Hamd al-Khalili, (1986) Jawahir al-Tafsir Anwar min bayaan al -tanzil, c.1 j.2 Ruwi:
Maktabah al- Istigamah. h. 112
' Ibid 112.

3.6 Al-kufr.

Perkataan al-Kufr, berasal daripada bahasa Arab yang membawa maksud
penutupan dan penyembunyian.**Berdasarkan firman Allah dalam surah Ali ‘Imran

al-Kufr, membawa maksud halangan;

Dan apa saja kebajikan yang mereka kerjakan, Maka sekali-kali
mereka tidak dihalangi (menenerima pahala) nya; dan Allah Maha

mengetahui orang-orang yang bertakwa.

(Surah Ali ‘Imran ayat 115)

Menurut istilah al-lbadiyyah, al-Kufr ialah semua perkara yang dipastikan
mendapat balasan azab oleh Allah S.W.T.**Al-Ibadiyyah juga membahagikan

persoalan al-Kufr kepada dua bahagian, iaitu;

i. Al-Kufr al- Syirk (Kufur berupa syirik.), di bahagikan kepada dua:

a. Penafian.

laitu menafikan kewujudan Allah sebagai pencipta atau menafikan keesaanNya.
Begitu juga menafikan sifat-sifat Allah S.W.T. dan mengingkari kamalatNya. Begitu

juga dengan Af‘alNya yang telah dijelaskan wujudnya dengan bukti yang nyata

145 |bn Manzir, Lisan al- ‘arab, jil. 5 h. 417

148 Farhat dan ‘Asyar, (1998) al-agidah , j.2 c.1.Masgat: Kementerian Hal Ehwal Agama dan Wakaf
h.117

Dr. Farhat al-Ja’biri (1998) al-bu’d al-Hadari li-Agidah al-lbadiyyah. ¢.2, Ruwi: Maktabah al-
Istigamah h.508

melalui al-Quran dan al-Sunnah. Kufur jenis ini juga boleh berlaku dengan
mengingkari satu ayat daripada ayat-ayat al-Quran begitu juga perbuatan
menghalalkan yang haram dan mengharamkan yang halal. Menginkari kerasulan
para rasul, kitab-kitab yang diturunkan dan sebagainya daripada perkara perkara

yang menyentuh perkara asas iman.

b. Penyamaan.

laitu dengan mendatangkan sekutu bagi Allah S.W.T. pada al-Dhat, al-Sifat dan al-
Af‘al serta menyamakan mahluk dengan sifat-sifat ketuhanan. Jelasnya orang yang
dihukum sebagai mushrik ialah mereka yang ingkar erti ketuhanan atau menyamakan
Allah dengan makhluk dalam peribadatan, dengan kata lain mereka menyembah

selain daripada Alah s.w.t.

ii. al-Kufr al-N ‘imah (Kufur Nikmat)

Al-Kufr al-N‘imah ialah mereka yang melanggar perkara-perkara wajib yang
diperintahkan oleh Allah S.W.T. seperti, solat,puasa, mengeluarkan zakat dan
sebagainya, atau melakukan perkara-perkara yang diharamkan oleh Allah S.W.T.
seperti berzina, mencuri, minum arak dan sebagainya. Tetapi tidak mengingkari
kewajipan dan keharamannya. Dengan kata lain, mereka meninggalkan perkara yang
wajib dalam keadaan beriman dengan kewajipannya, melakukan perkara yang haram
dalam keadaan beriman dengan pengharamannya. Maka orang-orang yang

melakukan dosa-dosa besar termasuk dalam kalangan al-Kufr al-Ni ‘mah.**’

17 Ahmad bin Hamd al-Khalili, (1986)Jawahir al-Tafsir Anwar min bayan al- tanzil, ¢.1 j.2 Ruwi:
Maktabah al- Istigamah. h. 229

3.7 Al-Tawhid

Al-Tawhid ialah mengesakan tuhan yang disembah dalam ibadah,
membenarkan keesaanNya pada al-Dhat, al-Sifat dan al-Af‘al. Mengakui wajib
kewujudannya yang menjadikan makhluk keseluruhannya. Dialah Allah S.W.T tiada
tuhan melainkan Dia. Mengatasi sifat segala makhluk ciptaannya. Dialah tuhan yang
tiada permulaan dan pengakhiran Dia sesuatu tetapi tidak seperti sesuatu, kerana dia
mendahului segala kejadian. Dia kekal selepas binasanya semua makhluk. Bermula
Allah SW.T. tanpa sebarang permulaan dan kekalnya Allah S.W.T. tanpa
pengakhiran. Keazalian hanya milik Allah, kerana selain daripada Allah adalah
makhluk. Sesungguhnya makhluk itu diadakan daripada tiada.**Berdasarkan kepada
mafhum ini, tidak dinamakan al-Tawkid tanpa mengesakan pencipta daripada
ciptaanya samada pada dhatnya, perkataannya, perbuatannya, hukumannya,

ibadahnya dan kesemua kesempurnaanya.

Menurut Imam Mahbitb bin Rahil, al-tawh:id adalah, Mengesakan tuhan yang
satu, tuhan tempat bergantung, tuhan yang tidak beranak dan diperanakkan, tuhan
yang tiada setara dengannya, tuhan yang tiada seumpama dengannya, tuhan yang

tidak dapat diumpamakan dan tiada lawan baginya.'*®

Kata Jabir bin Zaid “ Aku berpesan agar kamu bertaqwa kepada Allah tuhan

yang maha agung, yang mengetahui apa yang engkau tidak ketahui tentang dirimu,

%8 Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).h. 223

9 1bid h 223

tuhan yang boleh meluahkan segala isi hati kamu dan apa yang dilihat oleh matamu
serta segala apa yang kamu telah lakukan secara terangan atau diam. Dan dialah

tuhan yang amat dekat denganmu berbanding urat lehermu*®

3.7.1 Bahagian al-Tawhid.

Sekiranya dikaji secara mendalam persoalan ketuhanan menurut perspektif
al-lbadiyyah, seolah-olah tiada sebarang pemisahan yang jelas tentang pembahagian
al-Tawhid daripada sudut al-Taw#iid al-Ulihiyyah dan al-Tawhid al-Rubiibiyyah.
Sehinggalah pada kurun ke3 hijrah, apabila berlakunya perkembangan aliran
pemikiran dengan pesat, ‘/lm al- al-Tawhid telah memiliki disiplinnya tersendiri.
Setiap mazhab cuba memperkenalkan pendapat mereka dengan lebih jelas dan
sempurna. Al-lIbadiyyah juga tidak terkecuali dalam membahaskan persoalan ini.
Maka selepas daripada itu muncullah pengajian tauhid mengikut gaya para ulama’
yang terkemuka menurut mazhab mereka sendiri. Al-Tawhid terus dibahagikan
kepada tiga bahagian;

i.  al-Tawhid al-Rububiyyah.
ii.  al-Tawhid al-Uluhiyyah.

iii. al-Tawhid al-Asma, wa al-Sifat.

I. Al-Tawhid al-Rububiyyah, bermaksud keyakinan dan akidah seseorang

manusia bahawa Allah s.w.t adalah tuhan yang menciptakan alam ini serta

150 Ipid h 224

keseluruhan alam ini terletak dibawah pentadbiran Allah S.W.T.**! Firman

Allah;

u.ajﬁbuw\&h; 7\]7/:& WJ\)J

Sesungguhnya Tuhan kamu ialah Allah yang Telah menciptakan langit
dan bumi dalam enam masa, lalu dia bersemayam di atas 'Arsy. dia
menutupkan malam kepada siang yang mengikutinya dengan cepat, dan
(diciptakan-Nya pula) matahari, bulan dan bintang-bintang (masing-
masing) tunduk kepada perintah-Nya. Ingatlah, menciptakan dan
memerintah hanyalah hak Allah. Maha Suci Allah, Tuhan semesta
alam.

(Surah al-A ‘araf ayat 54)

ii. Al-Tawhid al-Uluhiyyah pula bermaksud, keyakinan serta ‘iktigad bahawa
hanya Allah s.w.t tuhan yang berhak disembah serta menafikan segala sekutu
bagiNya, segala amalan dilakukan semata mata untukNya dan segala ‘ibadah

selain daripada Allah adalah batil.*** Firman Allah;

P

51 Ahmad bin Sulaiman al-Kindi, ‘Asyir bin Yusuf Kakkas(1998), al-Agidah. J.1, Zanzibar: Istiqama
Muslim community of Tanzania. h 13.

152 Ibid h. 19

Katakanlah: Sesungguhnya sembahyangku, ibadatku, hidupku dan
matiku hanyalah untuk Allah, Tuhan semesta alam. Tiada sekutu
bagiNya; dan demikian Itulah yang diperintahkan kepadaku dan Aku

adalah orang yang pertama-tama menyerahkan diri (kepada Allah)".

(Surah al-An ‘am ayat162 — 163)

Al-Tawhid al-Asma ‘ wa al-Sifat pula ialah menyucikan Dhat Allah daripada
sebarang perkara yang mengurangi kesempurnaan Dhat Allah S.W.T. dan
menyerupai makhluk. Perkara ini adalah jelas sebagaimana yang difirmankan

oleh Allah SW.T. ;

£

(dia) Pencipta langit dan bumi. dia menjadikan bagi kamu daripada
jenis kamu sendiri pasangan-pasangan dan daripada jenis binatang
ternak pasangan- pasangan (pula), dijadikan-Nya kamu berkembang
biak dengan jalan itu. tidak ada sesuatupun yang serupa dengan Dia,

dan Dia-lah yang Maha mendengar dan Melihat.

(Surah al-Syiira ayat 11)

Maka kaedah atau cara beriman beriman dengan al-Asma‘ wa al-Sifat adalah

berdasarkan kepada apa yang didatangkan oleh Allah melalui Nabi Muhammad

s.aw. ™

3.8 Kewujudan Allah SW.T.

Sesungguhnya Islam telah menetapkan bahawa manusia yang pertama, iaitu
Adam a.s. telah mengakui kewujudan Allah, tuhan yang telah menurunkan beliau ke
bumi untuk diuji kehidupannya setelah melafazkan taubat kepadanya. Firman Allah
S.W.T.

Kemudian Adam menerima beberapa kalimatdaripada Tuhannya,
Maka Allah menerima taubatnya. Sesungguhnya Allah Maha Penerima
Taubat lagi Maha Penyayang. Kami berfirman: "Turunlah kamu
semuanya daripada surga itu! Kemudian jika datang petunjuk-Ku
kepadamu, Maka barang siapa yang mengikuti petunjuk-Ku, niscaya
tidak ada kekhawatiran atas mereka, dan tidak (pula) mereka bersedih
hati™.

(Surah al-Bagarah ayat 37-38)

158 Ibid h. 27

Namun begitu sekiranya diperhatikan secara mendalam tentang kewujudan
Allah, didapati bahawa akal manusia tidak sefahaman dalam memperincikan
persoalan tersebut. Semua manusia daripada sudut sejarahnya memiliki gambaran
yang khusus bagi mereka tentang kewujudan Allah S.W.T., ini termasuklah
penganut agama ciptaan manusia, seperti agama Hindu, Buddha, dan sebagainya.
Bahkan penganut agama samawi dan ahli kitab sendiri pun berbeza-beza pendirian
dalam persoalan ini. Begitu juga dengan penganut agama Islam, terdapat perbezaan
yang ketara antara ahli falsafah dan ulama’ al-kalam dalam persoalan membuktikan
kewujudan Allah S.W.T. Bagi ahli falsafah, pembuktian kewujudan Allah bertitik
tolak daripada persoalan al-syak sehingga ditemui jawaban yang membina keyakinan
akidah. Ulama’ al-kalam pula memulai pembuktian mereka melalui kejituan akidah
yang ditanam dalam hati, lalu membina dalil yang membawa keyakinan terhadap

akidah tersebut.

Al-lbadiyyah berpendapat, pembuktian kewujudan Allah lebih mudah
difahami dengan kaedah akal, melalui beberapa premis, iaitu;™*
1. Alam ini baharu / berubah-ubah.

Baharunya alam ini kerana ia mengandungi jisim dan ‘arad, hubungan jisim dan

‘arad yang sentiasa berubah sebagai bukti ada yang mengubahnya.

2. Setiap yang berubah, wajib pada akal ada yang mengubahnya.
Pengubah ini walau macam mana sekalipun tidak boleh sama dengan perkara yang

diubah. Sekiranya sama, akan membawa kepada pusingan yang tiada pengakhiran.

1% Dr. Farhat al-Ja’biri (1987)al-Bu ‘d al-Hadari li-Aqgidah al-Ibadiyyah.c.2, Ruwi: Maktabah al-
Istigamah. h.193

3. Maka pengubah ini mestilah bersifat sedia ada, tunggal dan tiada yang sama

dengannya.

Untuk menjelaskan lagi premis yang dinyatakan ini, seharusnya kita melihat kepada
beberapa contoh;
i. Sebuah bangunan yang tersergam menunjukkan ada yang membinanya.

ii. Sebuah buku yang ditulis, mesti ada penulis yang menulisnya.

Al-lbadiyyah juga menerima pembuktian kewujudan Allah S.W.T. melalui
hujjah yang terdapat dalam al-Quran dan ajaran para rasul yang diutuskan oleh Allah
S.W.T. Kerana sebahagian daripada ulama’ mereka juga berpendapat, pembuktian
tentang kewujudan dan mengenal Allah tidak akan tercapai melalui kekuatan akal.
lanya hanya boleh diperolehi dengan cara belajar dan berusaha selepas menerima
ajaran tentanganya.'®™  Imam al-Jinnawi berpendapat, mengenal Allah dan

membuktikan kewujudanNya merupakan asas kepada tauhid. Asas ini bermula

dengan memahami kalimah tauhid, </ ¥/4J/ ¥ Berdasarkan daripada kalimah ini,

mengenal dan membuktikan kewujudan dibina melalui tiga keadaan, iaitu:**®

i. Wajib.
laitu perkara yang mesti ada. Perkara tersebut ialah UluhiyyahNya, RububiyyahNya
dan WahdaniyyahNya. Setiap insan wajib beriktikad bahawa Allah s.w.t adalah tuhan

yang esa yang berhak disembah yang mentadbir seluruh alam.

1% 1bid. hal.195
1% 1bid.h.196

ii. Harus.

laitu perkara yang diterima akal ada dan tiadanya. Seperti mengadakan, mentiadakan
dan mengadakan semula sesuatu kejadian. Setiap insan mesti meyakini berdasarkan
kepada hukum akal dan pengetahuan yang diperolehi, bahawa ada dan tiada serta
mengadakan semula merupakan satu petunjuk tentang kewujudan pencipta yang
wajib wujud.

lii. Mustahil.

laitu perkara yang mustahil ada. Seperti sekutu, pembantu dan anak. Setiap insan
mesti meyakini berdasarkan akalnya, Allah S.W.T. tiada sekutu bagiNya, tiada

pembantu dalam urusanNya dan tiada anak bagiNya.

Daripada kaedah yang dinyatakan ini jelaslah kepada kita bagaimanan al-
Ibadiyyah membina dalil-dalil untuk membuktikan kewujudan Allah S.\W.T. Walau
bagaimanapun perbincangan ini tidak terhenti sampai di sini, kerana kita sedia
mengetahui bahawa akal manusia itu sentiasa berfikir mencari bukti yang lebih jelas

untuk membina keyakinan yang lebih kukuh terhadap akidah yang dianuti.

3.9 Dhat Allah SW.T.

Al-lbadiyyah amat berhati-hati dalam membicarakan Dhat Allah S.W.T. Bagi

mereka tidak mungkin persoalan Dhat Allah dapat dibicarakan oleh akal manusia

yang lemah.™’ Kata Sali bin ‘Amr;

157 Ibid h.202

Walaupun pun begitu, masih terdapat juga beberapa pendapat mazhab al-
Ibadiyyah yang membicarakan persoalan Dhat Allah S.W.T. Kata Nasir bin Sali al-
Rawahi, “ ketahuilah setiap sesuatu perkara yang terhasil, sekiranya lafaznya
menunjukan kepada al-mudhakkar, maka kita menerimanya, sekiranya lafaz
menunjukkan kepada al-mu’annas kita juga menerima dhatNya”.**® Dengan
kenyataan ini, manusia hanya menerima apa sahaja yang ditentukan oleh Allah s.w.t

tentang dhatNya dalam al-Quran dan al-Hadith

Mustahil bagi kita menentukan sifat-sifat yang dinyatakan oleh Allah SW.T
tentang dhatNya. Sifat yang berbeza bukanlah gambaran kepada wujudnya yang
pertama, kedua, ketiga dan seterusnya hingga tiada penghujung. Maka cukuplah Kita
meyakini bahawa al-Dhat itu adalah al-Sifat. Dengan ini ketika menjadikan al-Dhat
itu satu nama bagi hakikat tuhan itu sendiri. Dengan kata lain al-Dhat ialah apa yang

diterima berdasarkan apa yang diajar dan dikhabarkan tentangNya.**® Firman Allah:

do

Dan ketika Allah berfirman: "Hai Isa putera Maryam, Adakah kamu

mengatakan kepada manusia: "Jadikanlah Aku dan ibuku dua orang

Tuhan selain Allah?". Isa menjawab: "Maha Suci Engkau, tidaklah patut

1%8 I bid h.203.
159 Ibid hal.203

bagiku mengatakan apa yang bukan hakku (mengatakannya). jika Aku
pernah mengatakan Maka tentulah Engkau mengetahui apa yang ada
pada diriku dan Aku tidak mengetahui apa yang ada pada diri Engkau.
Sesungguhnya Engkau Maha mengetahui perkara yang ghaib-ghaib™.
(Surah al-Maidah ayat 116)
Hakikat al-Dhat yang sebenarnya wujud ialah, al-Dhat yang disifatkan
dengan al-Qudrah, al-lradah, al- 1lm, al-Hayah dan semua sifat yang bersangkutan

yang dibenarkan untuk dikaitkan denganNya.*®

3.9.1 Pendapat al-Asya‘irah tentang Dhat

Meneliti antara pemikiran al-lbadiyyah dan al-Asya’irah tentang persoalan
Dhat Allah S\W.T, tiada perbezaan yang ketara antara keduanya, Kedua-duanya
amat berhati- hati ketika menyentuh persoalan ini. Terdapat berbagai pandangan dan
pendapat yang telah diutarakan oleh mereka dalam persoalan ini, dimana al-
Asya’irah berpandangan bahawa al-Dhat itu wujud secara ‘ain al- maujud. Al-
Wujud itu adalah Dhat. Kerana tidak disebutkan wujud melainkan pada al-
Dhat."®Namun begitu mereka lebih cenderung untuk tidak membincangkan
persoalan ini. Pada pendapat mereka akal manusia sangat lemah dan tidak mungkin

berupaya untuk mengetahui hakikat Dhat Allah S.W.T.*®2

1% 1bid hal.204.
181 Abd al-Ghani dan Umar Yusuf,(1952) risalah al-Tawhid, Johor Baharu, al-Ahmadiyyah Press Sdn.
Bhd h.15
182 Dr Mubarak Hasan Husin Ismail (1982) ‘ilm al-Tawhid fi Daw’ al- ‘Aqli wa al-Nagli, Syubra:
Matba’ah al-amanah.h.197

Al-Asya ‘irah juga berpandangan bahawa al-Dhat dan al-Sifat adalah dua
perkara yang berbeza. Pendapat mereka bahawa al-Sifat ialah perkara yang ditambah
atau dihubungkan dengan al-Dhat. Ini bermaksud, Allah S.W.T. melihat dengan
pengelihatan yang dihubungkan denganNya, mendengar dengan pendengaran yang
dibangunkan padaNya begitulah seterusnya dengan baki sifat-sifat yang lain.'®®
Semua sifat-sifat ini dibahagikan kepada lima bahagian iaitu ;***

I. Al-Sifat al-Nafsiyyah.

ii. Al-Sifat al-Salbiyyah.

iii.  Al-Sifat al- Ma ‘an:.

iv. Al-Sifat M ‘anawiyyah.

V. Al-Sifat Ta ‘allug.

Secara analisisnya, pemikiran al-Asyai ‘rah tentang sifat Allah S.W.T adalah
lebih tersusun, namun jika diamati secara mendalam. Konsep sifat Allah yang cuba
diketengahkan oleh mereka adalah samar dan sangat kompleks untuk difahami.
Lebih-lebih lagi apabila sifat-sifat ini juga ditakrifkan dengan azali dan gadim.*®®
Berbeza dengan al-lbadiyyah yang menyatakan bahawa al-Dhat adalah al-Sifat dan
al-Sifat adalah al-Dhat. Allah melihat dengan DhatNya, mendengar dengan DhatNya

dan sebagainya dari semua sifat-sifat kesempurnaan.

183 Dr Mubarak Hasan Husin Ismail(1987) a’dwa* a’la al-fikri al-asy ‘ari, ¢.1. Syubra: Matba’ah al-
amanah. h.40
164 Abd al-Ghani dan Umar Yusuf,(1952) risalah al-Tawhid, Johor Baharu, al-Ahmadiyyah Press Sdn.
Bhd. h.43
1% 1bid. h.43

3.10 Al-Asma’ Allah

Ayat-ayat al-Quran dan al-Hadith yang banyak menyebut nama-nama Allah
S.W.T. Hal ini mendorong para ulama’ untuk mengkaji dan membincangkan perkara
tersebut. Perbincangan ini membawa kepada satu persepakatan bahawa nama-nama
Allah  sebagaimana yang diungkapkan dalam al-Quran dan al-Hadith adalah
merupakan perkara al-rawqifi, iaitu satu perkara yang ditentukan sumbernya daripada
Allah S.W.T.. Sebagaimana yang diungkapkan oleh seorang ulama’ al-lbadiyyah
yang bernama ‘Amru al-Tal¢ati, sesungguhnya bagi Allah S.W.T. itu al-Asma, al-
Husna. Sebagaimana firmanNya;

Hanya milik Allah asmaa-ul husna, Maka bermohonlah kepada-Nya
dengan menyebut asmaa-ul husna itu dan tinggalkanlah orang-orang
yang menyimpang daripada kebenaran dalam (menyebut) nama-nama-
Nya. nanti mereka akan mendapat balasan terhadap apa yang Telah
mereka kerjakan.
(Surah al-A ‘araf ayat 180)

Begitu juga dengan sabda nabis.aw..:*®’
ks adde ) Lla Ll 8

1% Dr, Farhat al-Ja‘biri (1987)al-bu ‘d al-Hadari li-Agidah al-lbadiyyah.c.2, Ruwi: Maktabah al-
Istigamah. h.222

%7 Ibid h.223

Nabis.aw. telah bersabda “ sesungguhnya bagi Allah ada sembilan

puluh sembilan nama”

Abu ‘Ammar, salah seorang daripada ulama’ al-lIbadiyyah dalam memberi
penjelasan tentang nama-nama Allah S.W.T.yang terdapat dalam al-Quran, telah
mengkatogerikan nama-nama tersebut kepada tiga kategori. Kata beliau “kami dapati
nama-nama Allah yang ada dalam al-Quran ini digunakan untuk tiga maksud,
55168

semuanya telah dinama dan disifatkan sendiri olenhNya.

I. Maksud kebahagian dan pujian, firman Allah;

D313 385 L) b Gt ) il 15,85 50 0 ) el L35
Dan ia memikul beban-bebanmu ke suatu negeri yang kamu tidak
sanggup sampai kepadanya, melainkan dengan kesukaran-
kesukaran (yang memayahkan) diri. Sesungguhnya Tuhanmu benar-
benar Maha Pengasih lagi Maha Penyayang,

(Surah al-Nahl ayat 7)

ii. Maksud perbuatan yang akan dilakukan, Firman Allah;

- (ch

"Ya Tuhan kami, Sesungguhnya Engkau mengumpulkan manusia
untuk (menerima pembalasan pada) hari yang tak ada keraguan
padanya”. Sesungguhnya Allah tidak menyalahi janji.

(Surah Ali “Imran ayat 9)

188 | bid hal.224

iii. Maksud perbuatan yang telah dilakukan . Firman Allah;

VKJ‘J ‘_sadtu.a

Sesungguhnya Allah menumbuhkan butir tumbuh-tumbuhan dan biji
buah-buahan. dia mengeluarkan yang hidup daripada yang mati
dan mengeluarkan yang mati daripada yang hidup. (yang memiliki
sifat-sifat) demikian ialah Allah, Maka Mengapa kamu masih
berpaling?
(Surah al-An ‘am ayat 95)
Sebahagian daripada ulama’ al-lbadiyyah juga berpendapat nama Allah itu
bukanlah terhenti sehingga sembilan puluh sembilan sahaja. Ini adalah berdasarkan
kajian mereka terhadap ayat-ayat al-Quran yang diturunkan. Namun dalam persoalan
ini mereka menetapkan nama tersebut dalam dua keadaan;'®°
. Nama yang harus disebut dengan syarat berganding dengan kerjabuatNya.

Firman Allah SW.T.

T -

Dia menyingsingkan pagi dan menjadikan malam untuk
beristirahat, dan (menjadikan) matahari dan bulan untuk
perhitungan. Itulah ketentuan Allah yang Maha Perkasa lagi
Maha Mengetahui.

(Surah al-An ‘am ayat 95)

189 | bid h.224

Berdasarkan ayat ini dan dengan menggunakan kaedah gias, harus bagi kita untuk

menamakan Allah dengan nama lain seperti kita menyebut “wahai yang memberi

petunjuk”, “wahai yang menghilangkan kemudharatan™ dan sebagainya.

ii. Nama yang harus disebut, tetapi dengan maksud yang lain daripada asalnya.
Seperti kita berkata “wahai tempat aku bergantung”. Maksudnya ialah

berharap pada rahmat, kemuliaan dan kebaikanNya.

3.13 Sifat-Sifat Allah.

Mengenal Tuhan adalah fardhu ‘ain atas tiap-tiap orang yang mukallaf dengan
mengetahui namaNya dan sifatNya seperti yang diperintahkan oleh Allah melalui
ajaran para nabidan rasul. Tuhan memiliki banyak nama yang baik (al-Asma’ al-
Husna) dan sifat-sifatnya yang maha agong. Nama tuhan yang lebih masyhur antara
nama-namaNya ialah Allah, disebut lafaz al-Jalalah, adapun yang lain daripada ini
diketahui daripada al-Quran dan al-Hadith, semuanya ini masyhur di sisi orang

islam, sebahagian daripadanya al-Razman, al-Rahim, al-Quddis*"

Perbahasan mengenai sifat Allah S.W.T oleh semua mazhab akidah adalah
merupakan perbahasan yang terpenting dalam permasalahan Tauhid. Berkenaan
perkara ini, al-lbadiyyah telah membahagikan sifat-sifat Allah S.W.T dalam

perbahasan mereka kepada tiga sifat, iaitu:*"*

170 < Abd-al-Ghani dan ‘Umar bin Yusof,(1952) Risalah Tauhid. Johor Baharu: Ahmadiyah Press Sdn.
Bhd. h.6
1 Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah)h. 224

Sifat sifat yang wajib bagi Allah SW.T.
laitu sifat-sifat yang menetapkan kesempurnaan Allah S.W.T., tanpa
sifat- sifat ini akan terjadi kekurangan yang mana ianya mustahil bagi

Allah.

Sifat-sifat yang mustahil bagi Allah SW.T.
laitu sifat-sifat yang menjadikan kekurangan pada Dhat Allah, kewajipan

menafikannya akan menyatakan kesempurnaannya.

Sifat-sifat yang harus bagi Allah SW.T.

laitu sifat-sifat yang tidak memberi kesan kepada menetapkan dan
menafikan bagi Allah, tidak juga menunjukkan kesempurnaan dan
kekurangan bagi Allah S.W.T. Seperti memberi rezeki, kesempitan
rezeki yang berlaku terhadap seseorang, tidaklah bermakna kekurangan
bagi Allah SW.T. Terkadang Allah mengurniakan rezekinya kepada
seseorang dan tidak mengurniakannya kepada seorang yang lain. Begitu
juga dengan perkara lain, umpamanya menurunkan hujan, terkadang
Allah menurunkan hujan yang lebat, terkadang Allah tidak menurunkan

hujan lansung. Firman Allah SW.T,;
= o ras s DI P IR

Dia tidak ditanya tentang apa yang diperbuat-Nya dan
merekalah yang akan ditanyai.
(Surah al-Ambiya’ ayat23)

Sebelum perbahasan tentang sifat-sifat Allah S.W.T. ini dibentangkan,
penulis merasakan adalah lebih baik kita melihat definisi perkataan al-Sifat menurut

al-lbadiyyah.

3.13.1 Definisi sifat-sifat Allah SW.T.

Al-Sifat adalah perkara yang menunjukkan keatas Dhat Allah, atau keadaan-

keadaan yang dipunyai oleh Dhat Allah sebagaimana yang dinyatakan olehNya.'"?

‘Amru al-Tal’ati berpendapat bahawa sifat adalah satu maksud yang mulia,

di mana Allah menyifatkan dirinya seperti sifat al-Qudrah dan al-Iradah.*"”

Al-Sifat ialah lafaz yang menunjukkan keatas maksud yang dikehendaki bagi

menetapkan kesempurnaan Allah.}™

Difinasi al-Sifat yang penulis nukilkan dalam kajian ini, bukanlah bermakna
terdapat perbezaan yang menunjukkan sifat-sifat Allah ini terkeluar daripada
persoalan al-Dhat dan al-Asma’ Allah. Ini adalah disebabkan al-lbadiyyah tidak
membezakan antara al-Dhat dan al-Sifat Allah. Sebagaimana yang dinukilkan oleh

Imam Nar al-din al-Salimi.

172 Dr, Farhat al-Ja’biri(1987) al-bu’d al-Hadari li-Agidah al-lbadiyyah.c. 2, Ruwi: Maktabah al-
Istigamah.h.227.
173 1bid h. 228.
174 < Asyiir bin Yusuf Kaskas, 4/ ‘akidah,c.1 Masgat: Maktabah al-Istiqamah. hal 59.

Sebelum kita meneroka dengan lebih jauh dan mendalam tentang persoalan
ini, adalah lebih baik kiranya kita meneliti persoalan ini menurut pemikiran al-

Ibadiyyah. Mereka telah membahagikan al-Sifat kepada dua bahagian ;"

i. Al-Sifat al- Dhatiyyah.
laitu semua sifat yang mustahil untuk disifatkan Allah kepada lawannya, seperti
sifat al- ‘Ilm , maka adalah mustahil, Allah disifatkan dengan sifat yang berlawanan

dengan sifat al- ‘1lm iaitu al-Jahl. Sifat-sifat tersebut ialah:

a. Al-Qidam

Sifat al-Qidam dalam persoalan ini membawa dua maksud;*"

. Sifat al-Qidam yang mustahil bagi Allah.

Sifat al-Qidam yang mustahil bagi Allah ialah, al-Qidam yang bersangkutan dengan
masa. Allah SW.T. tiada hubungan dengan masa, bahkan Allah yang menjadikan
masa. Sekiranya dikatakan Allah telah wujud lama dahulu daripada segala kejadian
yang wujud, ini membawa maksud Allah SW.T. telah lama wujud. Seperti Kita
mengatakan “bangunan itu yang dulu wujud, sebelum bangunan yang lain” |,
bermaksud bangunan tersebut bangunan lama daripada sudut masa. Maha suci Allah
untuk disifatkan sedemikian rupa. Masa terjadi dengan sebab berlakunya pergerakan
matahari, bulan dan bintang. Mustahil bagi akal, bahawa Allah tertakluk kepada

pergerakan tersebut.

> Nar al-Din al-Salimi (2003), Bahjah al-anwar, Syarh anwar al- ‘ugiil fi al-Tawhid ¢.3 Ruwi:
maktabah al-Istigamah, h. 79.
176 Syeikh Ahmad bin Hamd al-Khalili,(1999) Sifat Allah S.W.T. j. 7, Ruwi: maktabah al-Istigamah,
h.11.

ii.  Sifat al-Qidam yang wajib bagi Allah s.w.t

Sifat al-Qidam yang wajib bagi Allah ialah al-Qidam yang bermaksud sedia ada
tidak didahului oleh tiada, kerana semua makhluk bermula dengan tiada kepada ada,
dan bersangkutan dengan masa. Allah S.W.T.telah sedia wujud sebelum wujudnya
jirim dan segala kejadian yang wujud. Bahkan Allah S.\W.T. yang yang menjadikan
jirim. Begitulah Allah selamanya sejak azali. Sebagaimana dijelaskan dalam
firmanNya;
Lo < - Z
oo o8 I 5ay LUl el T 5N 5
Dialah yang Awal dan yang akhir yang Zahir dan yang Batin dan dia Maha
mengetahui segala sesuatu.

(Surah al-Hadid ayat 3)

Maksud al-Awwal ialah, yang telah ada sebelum segala sesuatu ada. Al-4khir
ialah yang tetap ada setelah segala sesuatu musnah.Al-Zahir ialah, yang nyata adanya
berdasarkan bukti-bukti. Al-Barin ialah yang tak dapat digambarkan hikmah dhatNya
oleh akal. Sekiranya kewujudan Allah SW.T. dimulai dengan tiada kepada ada,
nescaya Allah berhajat kepada yang mengadakanNya. Sebagaimana difahami akal,
sesuatu ciptaan memerlukan kepada penciptanya. Maka Allah juga dikira sebagai
makhluk.'”" Mustahil bagi akal sesuatu yang memerlukan pencipta layak menjadi

Tuhan. Maka sifat al-Qidam adalah sifat Dhat yang wajib bagi Allah SSW.T.

7 Ibid hal 11

b. Al-Baga’

Al-Baga’ bermaksud kekal. Sifat al-Baga’ bagi Allah S.W.T. seiring dengan sifat al-
Qidam. Adalah tidak mungkin sesuatu yang sedia ada, binasa. Maka Allah S.W.T.
adalah Dhat yang mesti wujud kekal abadi sejak azali. Adapun selain daripada Allah
hanya mungkin wujud. Maka setiap yang mungkin wujud memerlukan kepada

pencipta yang mewujudkannya.

C. Al-Wahdaniah
Al-Wahdaniah merupakan sifat yang tetap bagi Allah s.w.t , merangkumi Dhat, Sifat,
dan af’al. Al-Wahdaniah bermaksud tuggal. Sifat ini ditafsir oleh Ibadiyyah dengan
tiga pentafsiran;'’®

i. Al-Wakdaniah dengan maksud tiada sekutu bagiNya.

ii. Al-Wakdaniah dengan maksud dhat Allah yang satu, tiada terbentuk dengan

beberapa anasir.
iii. Al-Wakdaniah dengan maksud Dhat Allah tidak ada persamaan dengan

segala kejadian dan tiada yang seumpama denganNya.

Bermula daripada penafsiran inilah terbentuknya kefahaman tentang tauhid al-

Rububiyyah dan tauhid al-Uluhiyyah

d. Al-Hayah
Al-Hayah bermaksud hidup. laitu Allah S\W.T sentiasa hidup tiada binasa dan

terus kekal hidup dengan diriNya sendiri. Kerana tuhan yang gidam dan baga’

178 I bid hal 14.

tidak akan terjadi tanpa hidup.'”® Melalui hujah akal al-Hayah dapat dibuktikan
dengan cara memerhatikan alam dan segala isinya. Seseorang manusia apabila
memerhatikan alam ini, secara logiknya dia akan mengakui bahawa hanya ada
satu Tuhan yang menciptanya serta mentadbirnya. Tuhan ini maha berkuasa,
maha mengetahui. Sifat-sifat ini tidak mungkin ada pada sesuatu yang mati.
Maka secara lansung dia memahami dan mengakui pencipta dan pentadbir alam
ini semestinya hidup dan tidak akan mati.*® Firman Allah S.W.T.
}}. \f/ /G > ,w//} 2. ~ ~d'dw”'d //’ “ /:/
ey ey (RE) coda miw gan Y Gl (Al Jo =505

Dan bertawakkallah kepada Allah yang hidup (kekal) yang tidak
mati, dan bertasbihlah dengan memuji-Nya. dan cukuplah dia Maha
mengetahui dosa-dosa hamba-hamba-Nya.

(Surah al-Furgan ayat 58)

Al-Hayah dalam maksud ketuhanan tidak boleh difahami sebagaimana
kehidupan semula jadi manusia dan makhluk yang lain. Kerana hidup manusia
secara tabi‘inya bernafas, membesar, bergerak, bertindak balas dan sebagainya.
Sesungguhnya maksud Al-Hayah bagi Allah hanyalah hidup yang layak bagi
kebesaran dan kemuliaanNya, tidak boleh difahami dengan maksud yang
difahami manusia. Oleh kerana itu sebahagian daripada ahli falsafah berpendapat,
sesungguhnya sifat Al-Hayah bagi Allah S.W.T. adalah merupakan sifat yang

maha agong, di mana tiada sesorang pun dalam kalangan manusia dan jin mampu

9 1bid hal 29
'8 1bid hal 30.

memahaminya.’® Penggunaan lafaz Al-Hayah adalah bagi tujuan faham pada
fikiran manusia sahaja. Sama seperti penggunaan lafaz berjalan di dasar laut.
Hakikat perlakuannya tidak sama ketika berjalan dipermukaan bumi, namun

digunakan juga lafaz berjalan supaya dapat difikirkan oleh manusia.

e. Al-Sam‘u wa al-Basar
Sifat mendengar dan melihat adalah merupakan dua sifat yang sering
digandingkan dalam ayat al-Quran. Firman Allah S.W.T;

P

-~
— A -

Allah berfirman: "Janganlah kamu berdua khawatir, Sesungguhnya
Aku beserta kamu berdua, Aku mendengar dan melihat".
(Surah Taha ayat 46.)

Kedua dua sifat ini adala sifat wajib bagi Allah S.W.T. Mendengar adalah wajib
bagi Allah S.\W.T. Sifat ini menafikan bahawa Allah SW.T itu pekak. Begitu juga
sifat melihat, ianya menafikan bahawa Allah S.W.T itu buta. Namun begitu adalah
tidak wajar untuk memahami mendengar dan melihat Allah S\W.T., sebagaimana
mendengar dan melihat makhluk. Sesungguhnya Allah SW.T mendengar segala
yang bersuara dan tidak bersuara, bernyawa dan tidak bernyawa, tiada terbatas oleh
jauh dan campuran. Begitu juga dengan melihat, Allah melihat segala yang kecil dan

besar, jauh dan dekat, tidak terbatas oleh halangan yang menghalang.

181 Ibid h. 32.

Sesungguhnya akal secara langsung telah memahami bahawa pencipta dan
pentadbir alam ini tidak mungkin pekak dan buta. Bagaimana mungkin seorang
pencipta tidak dapat melihat barang ciptaannya. Allah, tuhan yang menganugerahkan
pengelihatan kepada makhlukNya. Bagaimana mungkin Allah  memberi
pengelihatan, sekiranya Dia sendiri tidak boleh melihat. Begitu juga dengan
mendengar.Allah mencipta bunyian dan suara. Bagaimana mungkin Allah
menganugerahkan pendengaran kepada makhluk ciptaanNya, sekiranya Dia sendiri
tidak boleh mendengar. Seperti kata ahli falsafah ““ orang yang tidak memiliki tidak

mampu memberi”

f. Al-Kalam
Al-Kalam bermaksud berkata-kata. al-Kalam merupakan sifat yang wajib bagi Allah

S.W.T., kerana sifat ini menafikan bisu bagi Allah S.W.T.*¥2Allah S.W.T. berfirman;
L TN D AL D R S = To 1
255G o5 4 Usts ol Bt 31515 56T L)

Sesungguhnya keadaan-Nya apabila dia menghendaki sesuatu
hanyalah Berkata kepadanya: "Jadilah!" Maka terjadilah ia.
(Surah Yasin ayat 82)

Maksud . al-Kalam di sini ialah . al-Kalam al-nafs, iaitu kata-kata tanpa suara
dan huruf.®®*Walaupun persoalan ini agak sukar untuk diterima akal, kerana telah
menjadi kebiasaan pada akal setiap kata mestilah bersuara. Namun begitu kalimah.
al-Kalam tetap digunakan bagi menyatakan sifat Allah S.W.T. Kerana penggunaan

perkataan ini lebih memungkinkan untuk manusia memahami konsep sifat Allah

182 | bid hal 42.
183 |bid h. 43

S.W.T. Sekiranya Allah menyatakan sifat ini dengan kalimah yang lain daripada apa
yang dimiliki oleh akal manusia, sifat . al-Kalam tidak mungkin dapat dijelaskan

oleh manusia dengan betul.

Perkara ini dijelaskan oleh Imam Ibn Nubhan dengan mendatangkan contoh
arahan otak kepada seluruh anggota badan. Manusia yang memahami dirinya
sebagai makhluk ciptaan Allah S.W.T telah mengerti bahawa dalam dirinya terdapat
otak yang telah dijadikan oleh Allah sebagai raja kepada seluruh anggota. Otak yang
sering digunakan untuk berfikir inilah yang menghantar mesej kepada anggota untuk
melakukan sesuatu perkara, seperti memegang, berlari, duduk dan sebagainya.
Arahan yang datang daripada otak ini adalah tanpa suara, namun arahan ini dapat
dilaksanakan dengan sempurna.'®**Begitulah caranya bagaimana kita ingin

memahami sifat . al-Kalam bagi Allah SW.T.

Penetapan sifat al-Kalam bagi Allah S.W.T. sebagai mana yang telah dijelaskan,
adalah untuk menafikan sifat bisu bagi Allah. Sekiranya Allah S.W.T tidak berkata-
kata, nescaya Allah bisu, sedangkan bisu merupakan sifat kekurangan yang tidak
layak bagi Allah S.W.T.*¥®Walaupun Allah berkata-kata, namun tidaklah bermakna
kita boleh berintraksi denganNya, sebagaimana intraksi makhluk sesama makhluk.

Sebagaimana firmanNya;

184 I bid.h. 44.
185 I bid h. 45.

Dan tidak mungkin bagi seorang manusiapun bahwa Allah berkata-
kata dengan dia kecuali dengan perantaraan wahyu atau
dibelakang tabir atau dengan mengutus seorang utusan (malaikat)
lalu diwahyukan kepadanya dengan seizin-Nya apa yang dia
kehendaki. Sesungguhnya dia Maha Tinggi lagi Maha Bijaksana.

(Surah al-Syara ayat 51)

Sungguhpun terdapat banyak pendapat dalam kalangan ulama’ al-lbadiyyah
berkenaan konsep al-Kalam. Penulis tidaklah berhajat untuk meneruskan perbahasan
mengenainya. Kerana perbahasan terhadap sifat al-Kalam ini memerlukan kajian
yang lebih khusus dan mendalam. Cukuplah dipaparkan di sini sekadar pengenalan

dan pengetahuan para pembaca secara umum sahaja.

Berdasarkan keterangan tentang sifat-sifat Dhat bagi Allah SW.T., jelaslah
kepada kita bahawa Allah S.W.T. bersifat dengan segala sifat kesempurnaan dan
sifat-sifat ini nyata sekali tidak sama dengan sifat makhluk ciptaanNya, walaupun
lafaz yang digunakan untuk menyatakan sifat-sifat ini sama dengan lafaz yang
digunakan oleh manusia. Allah disifatkan dengan wujud. Wujud Allah tidak sama
sebagaimana wujud manusia. Begitu juga Allah disifatkan dengan melihat. Melihat
Allah tidak sama dengan melihat manusia. Begitulah seterusnya dengan sifat sifat

kesempurnaan Allah yang lain. Firman Allah;

(dia) Pencipta langit dan bumi. dia menjadikan bagi kamu
daripada jenis kamu sendiri pasangan-pasangan dan daripada jenis
binatang ternak pasangan- pasangan (pula), dijadikan-Nya kamu
berkembang biak dengan jalan itu. tidak ada sesuatupun yang
serupa dengan Dia, dan Dia-lah yang Maha mendengar dan
Melihat.

(Surah al-Syiira ayat 11)

ii. Sifat Fi liyyah.

la merujuk kepada semua sifat yang diharuskan untuk Allah disifatkan
dengan lawannya. Seperti sifat menghidupkan dan mematikan, kedua-dua sifat ini

harus dikatakan pada Allah S.\W.T.

Adapun persoalan al-Sifat dan al-Dhat, yang menjadi intisari perbicaraan
agidah dan mazhab akidah. Mazhab al-lbadiyyah berpendapat tiada perbezaan antara

al-Sifat dan al-Dhat. Kata syeikh Nur al-din al- Salimi.

Al 1y cla e Y AT A SN Adlia
“sifat Allah adalah ain DhatNya, bukanlah ia lain daripadanya,

telah ditunjukkan tandanya” 186

18 Nar al-Din al-Salimi(2003), Bahjah al-anwar, Syarh anwar al- ‘ugiil fi al-Tawhid ¢.3, Ruwi:
maktabah al Istigamah, h.80.

3.13.2 Pendapat al-Asya’irah tentang al-Sifat

Al-Asya’irah berpandangan bahawa al-Sifat ialah perkara yang ditambah
atau dihubungkan dengan al-Dhat. Ini bermaksud, Allah S.W.T. melihat dengan
pengelihatan yang dihubungkan denganNya, mendengar dengan pendengaran yang
dibangunkan padaNya begitulah seterusnya dengan baki sifat-sifat yang lain.'®’
Semua sifat-sifat ini dibahagikan kepada lima bahagia iaitu ;**

Vi. Sifat Nafsiyyah.

vii.  Sifat Salbiyyah.

viii.  Sifat Ma ‘aniy.

iX. Sifat M ‘anawiyyabh.

X. Sifat Ta ‘allugq.

Secara analisisnya, pemikiran al-Asya ‘irah tentang sifat Allah S.W.T adalah
lebih tersusun, namun jika diamati secara mendalam. Konsep sifat Allah yang cuba
diketengahkan adalah samar-samar dan sangat kompleks untuk difahami. Lebih-lebih
lagi apabila sifat-sifat ini juga ditakrifkan dengan azali dan gadim.*®Perkara ini tidak
boleh diterima sama sekali kerana sekiranya sifat Dhat bagi Allah s.w.t bukan
DhatNya, maka lazim kepadaNya dua perkara;

I. Sama ada Dhat itu menjadi tempat bagi sifat untuk berdiri atau,

ii. Sifat akan menjadi sebahagian daripada Dhat.

187 Dr Mubarak Hasan Husin Ismail(1987) a’dwa* a’la al-fikri al-asy ‘ari, ¢.1. Syubra: Matba’ah al-
amanah. h.40
188 Abd al-Ghani dan Umar Yusuf,(1952) risalah al-Tawhid, Johor Baharu, al-Ahmadiyyah Press Sdn.
Bhd. h.43
189 1bid h.43

Kedua perkara ini tidak boleh diterima akal kerana Dhat Allah yang Maha Suci
tidak layak dianggap sebagai tempat berdirinya sesuatu. Begitu juga, sekiranya sifat
sebagai bahagian daripada Dhat adalah sesuatu yang mustahil, kerana Dhat Allah

S.W.T. suci daripada bahagian-bahagian untuk sampai kepada kesempurnaan.*®

Berbeza dengan al-lbadiyyah yang menyatakan bahawa al-Dhat adalah al-Sifat
dan al-Sifat adalah al-Dhat. Allah melihat dengan DhatNya, mendengar dengan
DhatNya begitulah seterusnya dengan segala sifat yang layak bagi Allah SW.T.
Maka al-Ibadiyyah berpendapat bahawa sifat Allah s.w.t adalah DhatNya begitu juga
sebaliknya .Allah mengetahui dengan DhatNya bukan dengan ilmuNya yang lain.
Allah s.w.t mendengar dengan DhatNya bukan dengan pengdengaran yang
dimuatkan kepadaNya. Dhat Allah sendiri mampu mendengar dengan sempurna,

tanpa perlu sebarang bentuk perantaraan antaraNya dan perkara yang didengarNya.

Perkara ini jelas terdapat dalam bait-bait syair yang bersangkutan dengan
perihal akidah sebagaimana yang diungkapkan oleh ulama’ mereka Nur al-Din al-

Salimi~*®*

L) e ¥ e 58 Lls aley Y adde g8
G 5M Yl ay Gkl e Y juay
A e Jaatla Ly Cilicall il & Xa
“Dia maha mengetahui bukan dengan pengetahuan yang didatangkan”

“Dia maha mendengar bukan dengan pendengaran yang dipasang”

“Dia maha melihat bukan dengan mata pengelihatan”

190 Ipid h. 80
1 Ibid h. 82

“Dia maha berkuasa bukan dengan kuasa yang dipinjamkan”

“Begitulah pada semua sifat”. ** Kerana pada asalnya adalah Dhat”

3.14 Melihat Allah s.w.t

Persoalan melihat Allah S.W.T. juga merupakan satu topik penting untuk
dibicarakan. Ini adalah disebabkan terdapat berbagai fahaman dan pendapat tentang
persoalan tersebut. Ahl al-Sunnah wa al-Jama’ah percaya bahawa orang-orang
beriman yang masuk syurga akan dapat melihat Allah SW.T., Cuma bagaimana
melihat Allah itu tidak diperjelaskan dengan terperinci. Al-Mutazilah berpendapat

melihat Allah samada di dunia atau di akhirat adalah suatu perkara yang mustahil.
Al-lbadiyyah juga mempunyai pendapat yang sama dengan al-Mu ‘tazilah.

Mereka juga menafikan bahawasanya Allah S.W.T. boleh dilihat sama ada di dunia

atau di akhirat. Perkara ini jelas oleh Imam Nur al-Din al-Salimi;

192 Jadl IS aSal) (s a0 5 Lia * Jlaall (e s )W 43555

Penafian ini adalah berdasarkan dalil bahawa perbuatan melihat sebagaimana yang

difahami oleh mereka memerluka sembilan syarat kesemuanya;'*?

192 Nir al-Din al-Salimi, (2003) masyariq fi anwar al-uggl, c.2 Ruwi: maktabah al-Istigamah, h.262
3 Ibid h. 262-263.
Ahmad bin Hamd al-Khalili (2001)al-Hag al-Damigh c.5, Sib: Maktabah al-Damiri, h.67-68
Dr. Farhat al-Ja’biri (1987) al-bu’d al-Hadaripada li-Aqidah al-Ibadiyyah.c. 2, Ruwi: Maktabah
al-Istigamah. h.302

I. Sejahtera pancaindera.

ii. Perkara tersebut jenis yang boleh dilihat.

iii. Perkara tersebut boleh dilihat daripada mana mana sudut dan ruang.

iv. Perkara tersebut tidak terlalu kecil dan halus seperti kuman dan hama.
V. Perkara tersebut tidak terlalu bercampur, seperti warna yang bercampur

walaupun sedikit.

Vi. Perkara tersebut tidak terlalu jauh.

vii.  Perkara tersebut tidak terlalu dekat hingga sukar dikenal pasti.
viii.  Tiada perkara yang menghalang pengelihatan.

iX. Hendaklah perkara itu dalam keadaannya.

Berdasarkan kepada syarat-syarat melihat yang dikemukakan oleh al-
Ibadiyyah ini jelaslah bahawa perkara ini hanya belaku kepada apa yang
dinamakan jisim dan ‘arad. Allah S.W.T Dhat yang tidak berjisim. Ini merupakan
hujah yang kuat untuk menyatakan, mustahil manusia boleh melihat Allah sama
ada di dunia atau di akhirat. Disamping itu juga terdapat beberapa ayat daripada

al-Quran yang menegaskan perkara tersebut, antaranya firman Allah S.\W.T.

Dia tidak dapat dicapai oleh penglihatan mata, sedang dia
dapat melihat segala yang kelihatan; dan dialah yang Maha halus
lagi Maha Mengetahui.
(Surah al-An ‘am ayat 103)

Al-Asya’irah berpendapat, Allah boleh dilihat oleh orang yang beriman di
Hari Akhirat nanti.***Namun begitu cara dan bagaimana melihat Allah nanti hanya
diketahui oleh Allah S.W.T. Mereka berhujah bahawa Allah boleh dilihat

berdasarkan firmanNya:

Dan (ingatlah), ketika kamu berkata: "Hai Musa, kami tidak
akan beriman kepadamu sebelum kami melihat Allah dengan
terang, kerana itu kamu disambar halilintar, sedang kamu
menyaksikannya.

(Surah al-Bagarah ayat 55)

Berdasarkan ayat ini al-Asya ‘irah berpendapat, sekiranya melihat Allah adalah
mustahil, mengapa NabiMusa (a.s) meminta kepada Allah SW.T agar kaumnya
dapat melihatNya. Permintaan Nabi Musa ini menunjukkan bahawa Allah S.W.T.

boleh dilihat dengan mata kasar.

Al-Mu tazilah sependapat dengan al-Jahmiyyah, al-Khawarij dan Syiah al-
Imamiyyah bahawa melihat Allah S.W.T. adalah mustahil sama ada di dunia atau pun

di akhirat. Mereka berkeyakinan sekiranya Allah S.W.T boleh dilihat sama ada di

194 Dr Mubarak Hasan Husin Ismail(1987) adwa * a’la al-fikri al-asy ‘ari, c.1. Syubra: Matba’ah al-
amanah. h.111

dunia atau di akhirat, bermakna Allah S.W.T bertempat dan berpihak. Hal ini sama

seperti makhluk-makhuk ciptaan Allah'®®, ianya mustahil. Firman Allah;

P

Dia tidak dapat dicapai oleh penglihatan mata, sedang dia
dapat melihat segala yang kelihatan; dan dialah yang Maha halus
lagi Maha Mengetahui.
(Surah al-An ‘am ayat 103)

3.15 Kesimpulan

Konsep ketuhanan adalah konsep yang terpenting dalam pandangan Islam,
dalam bab ini penulis cuba mengetengahkan konsep ketuhanan menurut mazhab al-
Ibadiyyah secara menyeluruh. Namun begitu terdapat juga beberapa pandangan

mazhab al-Asya ‘irah dalam beberapa aspek tertentu sebagai perbandingan.

Al-lbadiyyah dalam kontek membuktikan kewujudan Allah SW.T, telah
menggunakan metod akal secara mutlak. Mereka telah menggunakan premis
kebarangkalian dalam menduga kemungkinan sesebuah jawapan. Sekali pandang
metod ini tiada bezanya dengan metod yang digunakan oleh kumpulan falsafah dan

mu ‘tazilah.

195 Dr Mubarak Hasan Husin Ismail(1987) a’dwa* a’la al-fikri al-asy ‘ari, ¢.1. Syubra: Matba’ah al-
amanah. h.113

Mengenai nama-nama Allah mereka berpendapat bahawa Allah S.W.T
mempunyai nama yang banyak, bukan hanya sembilan puluh sembilan sahaja
sebagaimana pendapat al-Asya ‘irah. Hal ini kerana terdapat ayat-ayat al-Quran dan

hadith-hadith nabi s.a.w yang menunjukan perkara tersebut.

Al-1badiyyah berpendapat tiada perbezaan antara Al-Dhat dan al-Sifat, kerana
sekiranya Al-Dhat dan al-Sifat adalah dua perkara yang berbeza nescaya akan
memberikan satu konotasi yang berbeza dan sukar diterima oleh akal iaitu;

. Sama ada Dhat itu menjadi tempat bagi sifat untuk berdiri atau,

ii. Sifat akan menjadi sebahagian daripada Dhat.

Kedua perkara ini tidak boleh diterima akal kerana Dhat yang Maha Suci tidak
layak dianggap sebagai tempat berdirinya sesuatu. Begitu juga, sekiranya sifat
sebagai bahagian daripada Dhat adalah sesuatu yang mustahil, kerana Dhat Allah
S.W.T. suci daripada bahagian-bahagian untuk sampai kepada kesempurnaan.**
Berbeza dengan al-lbadiyyah yang menyatakan bahawa al-Dhat adalah al-Sifat dan
al-Sifat adalah al-Dhat. Allah melihat dengan DhatNya, mendengar dengan DhatNya
begitulah seterusnya dengan segala sifat yang layak bagi Allah SW.T. Maka al-
Ibadiyyah berpendapat bahawa sifat Allah s.w.t adalah DhatNya begitu juga
sebaliknya. Sehubungan dengan persoalan melihat Allah S.W.T., mazhab al-
Ibadiyyah menafikan bahawa Allah S.W.T boleh dilihat oleh orang-orang yang
beriman sama ada di dunia atau di akhirat. Kerana sekiranya Allah boleh dilihat

bererti Allah S.W.T bertempat dan berpihak, maha suci Allah dari tempat dan pihak.

1% 1bid h. 80
129



BAB KEEMPAT

4.0 Kenabian dan Kerasulan

Perbahasan tentang kenabian adalah merupakan sebahagian daripada teras akidah
Islam. la berkait rapat dengan keadilan Tuhan, kerana Tuhan yang adil yang
menciptakan segala makhluk khususnya manusia, sewajarnya maha mengetahui
keperluan manusia. Semua mazhab akidah dalam Islam tidak terlepas daripada
membicarakan persoalan ini. Ada antara mereka yang membahaskannya secara
ringkas, sekadar menyatakan wajib beriman dengan para rasul yang diutuskan, ada
pula yang membahaskannya dengan panjang lebar. Kehadiran nabidan rasul penting
khususnya kepada masyarakat manusia dan makhluk makhluk Tuhan yang lain. Oleh
itu Tuhan mengutus nabidan rasul supaya dapat memberikan petunjuk kepada
manusia dan jin, serta membawa kedua-dua golongan ini kepada kebaikan, kejayaan

dan kesempurnaan.*®’

Al-lbadiyyah, seperti juga kumpulan mazhab yang lain, meletakkan persoalan
Kenabian sebagai sebahagian daripada asas akidahnya. Sungguhpun begitu, jarang
terdapat satu tulisan khusus yang membicarakan persoalan Kenabian secara
terperinci dalam kalangan mereka. Apa yang boleh kita perolehi, ianya hanyalah

sebahagian daripada perbahasan Ilmu Kalam.

197 Wan Zailan Kamarudin(2004), Siapa itu Nabi-Nabi, Bentong; PTS Publication & Distributors
Sdn.Bhd. h.1

Persoalan Kenabian bagi al-lbadiyyah amat berkait rapat dengan persoalan
ketuhanan, sebagaimana yang dijelaskan dalam perbincangan yang lalu bahawa
ukuran keimanan seseorang individu itu adalah sejauh mana dia menepati tuntutan
keimanan kepada Allah dan rasulnya serta beriman dengan kesemua apa yang
didatangkan oleh rasul daripada Allah S.W.T. Bagi menyempurnakan perbincangan
tentang kenabian ini, adalah lebih baik diselidiki beberapa perkara penting yang

bersangkutan dengannya.

4.1 Maksud Nabi Dan Rasul

Dari sudut bahasa perkataan nabimenurut kebiasaan orang-orang Arab terdapat

dalam dua bentuk;'®®

. Perkataan nabi yang berakhir dengan huruf hamzah.

Perkataan ini dikatakan berasal dari perkataan al-Naba’ yang bermaksud khabar
atau berita. Berdasarkan kepada makna ini, nabi bermaksud seseorang yang

membawa dan menyampaikan berita. Firman Allah SW.T
/9,.9 /{ ~ rd -~ }/"' i { rd

Tentang apakah mereka saling bertanya-tanya? Tentang berita
yang besar.
(Surah al-Naba’ ayat 1-2)

198 |bid h.1

ii. perkataan nabi yang berakhir tanpa huruf hamzah.

Perkataan ini berasal dari perkataan al-nabwah atau al-nabawah yang bermaksud
kedudukan yang tinggi dan mulia di sisi Allah SW.T daripada sekelian alam. Oleh
itu, nabi bermaksud seorang manusia yang mempunyai kedudukan yang tinggi di sisi

Allah SW.T daripada sekelian alam.

Al-Asya ‘irah mempunyai pendapatat yang sama dalam persoalan ini dan
menambah pendapat mereka dengan mengatakan perkataan al-nabwah bermaksud
jalan, kerana para nabi merupakan jalan untuk memperoleh petunjuk dari Allah

S.W.T.lgg

Al-1badiyyah berpendapat perkataan Nabi pula daripada sudut bahasanya,
diambil daripada perkataan al-Naba’ yang bermaksud berita. Dinamakan dengan
nabi adalah kerana mereka itu adalah oarng yang membawa berita.”°Firman Allah

SW.T;

Kabarkanlah kepada hamba-hamba-Ku, bahwa Sesungguhnya Aku-

lah yang Maha Pengampun lagi Maha Penyayang,

(Surah al-Hijr ayat 49)

199 Mubarak Hasan Husin(1982), ‘lim al-Tawhid fi Daw’ al- ‘Agli wa al-Nagli.Syubra; Matba‘ah al-
Amanah. h.385
290 Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah)h.132

Perkataan Nabi dari sudut istilah boleh dilihat berdasarkan pandangan berikut;***

i. Nabi ialah seorang yang telah diberitahu oleh Allah mengenai berita-berita
dari langit untuk dirinya sahaja dan dia tidak diperintahkan supaya

menyampaikannya kepada orang lain.

ii. Nabi ialah seorang yang tidak diberikan kitab dan undang-undang, sebaliknya
dia hanya diperintah supaya mengikut undang-undang yang terdahulu
daripadanya dantidak diizinkan membatalkan mana-mana bahagian undang-

undang itu.

iii. Nabi adalah seorang yang dikurniakan wahyu oleh Allah menerusi malaikat
yang menyampaikan wahyu itu kepadanya. Mereka dapat melihat malaikat
dalam mimpi dan mendengar suaranya, tetapi tidak dapat melihatnya dalam

keadaan sedar.

Al-Asya ‘irah berpendapat, Nabi adalah seorang yang dikurniakan oleh Allah
S.W.T kelebihan dan nikmat dalam kalangan hambanya dengan diwahyukan
kepadanya undang-undang melalui malaikat tetapi tidak diperintahkan untuk

disampaikan kepada orang lain.?%

201 \Wan Zailan Kamarudin(2004), Siapa itu Nabi-Nabi, Bentong; PTS Publication & Distributors
Sdn.Bhd. h.5-6
292 Mubarak Hasan Husin(1982), ‘lim al-Tawhid fi Daw’ al- ‘Agli wa al-Nagli.Syubra; Matba‘ah al-
Amanah. h 387

Al-1badiyyah berpendapat, Nabi bermaksud seorang lelaki yang diutuskan oleh
Allah SW.T. bersama dengan satu risalah kepada manusia keseluruhannya, dan
dipertanggunjawabkan untuk  menyampaikan risalah  tersebut  serta
memperjelaskannya kepada manusia bagi tujuan menunjukkan kepada mereka jalan

yang benar dan membebaskan mereka daripada kesesatan®®?

Perkataan Rasul dari sudut bahasa pula bermaksud seseorang yang ditugaskan

membawa berita atau melakukan tugas penting®*. Firman Allah S\W.T
N G Lt ST I R AN - R

Dan Sesungguhnya Aku akan mengirim utusan kepada mereka
dengan (membawa) hadiah, dan (aku akan) menunggu apa yang
akan dibawa kembali oleh utusan-utusan itu".

(surah al-Naml ayat 35)

Rasul juga merujuk kepada seseorang yang mengikuti berita yang
disampaikan oleh orang yang mengutusnya.?®®Sekiranya diteliti perkataan rasul
dalam konteks kalimah syahadah yang dilafazkan, bermaksud Muhammad itu adalah
pembawa berita-berita dari Allah S.W.T. Oleh itu, perkataan rasul merujuk kepada
seseorang yang bertanggungjawab membawa perutusan dari Allah, melaksana

menyampai dan seterusnya mematuhi perutusan itu.

203 Muslim bin Salim bin “Ali al-Wahibi, (2001), Al-Fikr al-‘4gdi ‘ind al-Ibadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah)h.131.

204 Wan Zailan Kamarudin(2004), Siapa itu Nabi-Nabi, Bentong; PTS Publication & Distributors
Sdn.Bhd. h.6

Al-Asya ‘irah berpendapat, Rasul bermaksud utusan yang diutuskan oleh

Allah untuk menyampaikan perutusan®®Firman Allah S.W.T.
R L L B (LI RO I

Dan Sesungguhnya Aku akan mengirim utusan kepada
mereka dengan (membawa) hadiah, dan (aku akan)

menunggu apa yang akan dibawa kembali oleh utusan-

utusan itu"

(Surah al-Naml ayat 35 )

Al-1badiyyah berpendapat Rasul daripada sudut bahasa, adalah seorang lelaki

yang diutuskan bagi sesuatu tujuan®’. Firman Allah

Dan Sesungguhnya Aku akan mengirim utusan kepada mereka
dengan (membawa) hadiah, dan (aku akan) menunggu apa yang

akan dibawa kembali oleh utusan-utusan itu"

(Surah al-Naml ayat 35 )

Berdasarkan ayat ini perkataan Rasul bermakna seorang lelaki yang memberitahu

berita perutusannya.

208 Mubarak Hasan Husin(1982), ‘7lm al-Tawhid fi Daw’ al- ‘Aqli wa al-Naqli.Syubra; Matba‘ah al-
Amanah. h 388

207 Ahmad bin Sulaiman al-Kindi, ‘Asyir bin Yusuf Kakkas(1998), al- ‘Agidah 1, Zanzibar: Istiqama
Muslim community of Tanzania. h.131. Lihat juga, Muslim bin Salim bin ‘Ali al-Wahibi, (2001),
Al-Fikr al- ‘4gdi ‘ind al-1badiyyah Hatta Nihayah al-Qarn al-Than7 al-Hijri . (Tesis Phd. Fakulti

Usuluddin Akidah dan falsafah Uni. Al-Azhar Kaherah).h,273

Dari sudut istilah maksud Rasul boleh dibahagikan kepada beberapa katogeri;*®

i. Rasul adalah seseorang yang menerima berita dari Allah dan dia
diperintahkan menyampaikannya kepada orang lain.

ii. Rasul ialah seseorang yang diutus oleh Allah dan diberi kitab, undang-undang
baru, serta diizinkan membatalkan sebahagian hokum dalam undang-undang
terdahulu, bertanggungjawab menyampaikannya kepada manusia.

iii. Rasul ialah seseorang yang diberi wahyu oleh Allah melalui malaikat Jibril
yang memperlihatkan dirinya secara berhadapan. Malaikat menyampaikan

wahyu kepadanya dan rasul dapat melihat dan berbicara dengannya.

Al-Asya ‘irah berpendapat Rasul ialah seorang lelaki yang menerima wahyu dari
Allah tentang peraturan dan undang-undang serta diperintahkan kepadanya untuk

melaksana dan menyeru manusia kepada wahyu tersebut.”’Firman Allah;

n

Orang-orang yang kafir berkata: "Mengapa tidak diturunkan
kepadanya (Muhammad) suatu tanda (kebesaran) dari
Tuhannya?" Sesungguhnya kamu hanyalah seorang pemberi
peringatan; dan bagi tiap-tiap kaum ada orang yang memberi
petunjuk.

(Surah al-Ra‘d ayat 7

208 Wan Zailan Kamarudin(2004), Siapa itu Nabi-Nabi, Bentong; PTS Publication & Distributors
Sdn.Bhd. h. 7
29 Mubarak Hasan Husin(1982), ‘lim al-Tawhid fi Daw’ al- ‘Aqli wa al-Nagli.Syubra; Matba‘ah al-
Amanah. h 388

Al-1badiyyah berpendapat, rasul bermaksud seorang lelaki yang diutuskan
oleh Allah S.W.T. bersama dengan satu risalah kepada manusia keseluruhannya, dan
dipertanggunjawabkan untuk  menyampaikan risalan  tersebut  serta
memperjelaskannya kepada manusia bagi tujuan menunjukkan kepada mereka jalan

yang benar dan membebaskan mereka daripada kesesatan®*

4.2. Perbezaan antara nabi dan rasul.

Dalam al-Quran, perkataan rasul lebih banyak ditekankan berbanding

perkataan nabi. Perkataan rasul disebut sebanyak tiga ratus tiga puluh dua kali.

Manakala perkataan nabi disebut sebanyak tujuh puluh lima kali.?**

Dan kami tidak mengutus sebelum kamu seorang rasulpun dan
tidak (pula) seorang nabi, melainkan apabila ia mempunyai sesuatu
keinginan, syaitanpun memasukkan godaan-godaan terhadap
keinginan itu, Allah menghilangkan apa yang dimasukkan oleh
syaitan itu, dan Allah menguatkan ayat-ayat- nya. dan Allah Maha
mengetahui lagi Maha Bijaksana,

(Surah al-Haj ayat 52)

210 Ahmad bin Sulaiman al-Kindi, ‘Asyir bin Yusuf Kakkas(1998), al- ‘Agidah 1, Zanzibar: Istigama
Muslim community of Tanzania. h.131. Lihat sama, Muslim bin Salim bin ‘Ali al-Wahibi, (2001),
Al-Fikr al- ‘4gdi ‘ind al-Ibadiyyah Hatta Nihayah al-Qarn al-Than7 al-Hijri . (Tesis Phd. Fakulti
Usuluddin Akidah dan falsafah Uni. Al-Azhar Kaherah).h,273

21 Wan Zailan Kamarudin(2004), Siapa itu Nabi-Nabi, Bentong; PTS Publication & Distributors
Sdn.Bhd. h 8.

Berdasarkan kepada kajian dan angka yang dikemukakan ini, sudah pasti terdapat

perbezaaan antara nabi dan rasul.

Al-Asya ‘irah berpendapat, rasul adalah seorang lelaki yang diutuskan oleh
Allah, diwahyukan kepadanya dengan syari‘at serta diperintahkan untuk disampaikan
kepada umat manusia. Manakala nabi adalah seoarang lelaki yang menerima wahyu
daripada Allah tetapi tidak diperintahkan untuk menyampaikan wahyu tersebut
kepada umat manusia. Maka setiap rasul itu adalah nabi dan setiap nabi bukanlah

semestinya rasul.?'?

Al-1badiyyah dalam kontek ini juga sependapat dengan al-Asya ‘irah. Namun
sebahagian daripada mereka berpendapat bahawa nabi juga diperintahkan untuk
menyampaikan wahyu daripada Allah serta berperanan untuk meneruskan syari‘at

para rasul sebelum mereka.?*® Perkara ini berdasarkan satu Hadith Nabi s.a.w.;

Berdasarkan kepada rasional, jika seorang Mukmin diperintahkan untuk
menyampaikan risalah apatah lagi jika seseorang itu adalah nabi yang dilantik oleh

Allah S.W.T.2%®

212 Mubarak Hasan Husin(1982), ‘7lm al-Tawhid fi Daw’ al- ‘Aqli wa al-Naqli.Syubra; Matba‘ah al-
Amanah. h. 388
213 Ahmad bin Sulaiman al-Kindi, <Asyir bin Yusuf Kakkas(1998), al- ‘Agidah 1, Zanzibar: Istigama
Muslim community of Tanzania. h.133.
2" Muhayyiddin Abi Zakariyya Yahya bin Syarif al-Nawawi,(1996)Syarh Saheh al-Muslim.j.5 c. 3,
Beirut; Dar al-Khayr h.201

4.4 Kelebihan antara para nabi dan para rasul

Al-1badiyyah berpendapat sesungguhnya keimanan kepada keseluruhan rasul
yang diutuskan oleh Allah S.W.T, yang membawa kebenaran dan pertunjuk adalah
merupakan satu rukun daripada rukun-rukun iman, bahkan ianya adalah sebahagian
daripada akidah Islam, yang mana tidak dikatakan seseorang itu muslim melain dia
telah beriman dengan kesemua para rasul yang telah diutuskan oleh Allah
S.W.T.#®Firman Allah S.W.T.

Rasul Telah beriman kepada Al-Quran yang diturunkan kepadanya
daripada Tuhannya, demikian pula orang-orang yang beriman. semuanya
beriman kepada Allah, malaikat-malaikat-Nya, kitab-kitab-Nya dan rasul-
rasul-Nya. (mereka mengatakan): "Kami tidak membeda-bedakan antara
seseorangpun (dengan yang lain) daripada rasul-rasul-Nya", dan mereka
mengatakan: "Kami dengar dan kami taat." (mereka berdoa): "Ampunilah
kami Ya Tuhan kami dan kepada Engkaulah tempat kembali."

(Surah al-Bagarah ayat 285)

215 op.cit. h 132
218 Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).h,277

Bahkan adalah merupakan satu kekufuran terhadap Allah bagi mereka yang ingkar
terhadap salah seorang dalam kalangan para rasul yang telah diutuskan oleh Allah
S.W.T. Sebagaimana firmanNya;?!’

Sesungguhnya orang-orang yang kafir kepada Allah dan rasul-
rasul-Nya, dan bermaksud memperbedakanantara (keimanan
kepada) Allah dan rasul-rasul-Nya, dengan mengatakan: "Kami
beriman kepada yang sebahagian dan kami Kkafir terhadap
sebahagian (yang lain)", serta bermaksud (dengan perkataan itu)

mengambil jalan (tengah) antara yang demikian (iman atau kafir)

(Surah al-Nisa’ ayat 15)

Namun begitu, terdapat juga dalam kalangan muslim yang mengkhususkan
Muhammad s.a.w. sebagai nabi yang terakhir untuk diimani. Pemikiran dan
tingkahlaku seumpama ini tidak bermaksud meletakkan perbezaan dalam kalangan
para rasul atau tidak memperakui rasul dan nabi yang lain. Mereka hanyalah
beranggapan bahawa Muhammad s.a.w. adalah rasul yang telah menyampaikan
wahyu daripada Allah SW.T. Mereka juga mengiktiraf Muhammad s.a.w. sebagai

penyampai risalah Islam kepada umat manusia. Melalui risalah ini seseorang muslim

27 |bid h 277

dapat memahami urusan dunia termasuklah beriman dengan para rasul yang

terdahulu daripada Baginda s.a.w.?*®

Al-Asya ‘irah berpendapat bahawa antara para rasul itu ada dalam kalangan
mereka yang bergelar Ulu al-‘Azm yang bermaksud ketetapan dan kecekalan
hati.?**Gelaran ini diperolehi dengan sebab cabaran dan dugaan yang dihadapi oleh
mereka amat berat dan dahsyat daripada rasul-rasul yang lain. Namun begitu

terdapat perbezaan pendapat dalam kalangan mereka mengenai rasul Ulu al- ‘Azm.

0

Kebanyakannya berpendapat mereka terdiri dari lima orang,® seperti yang

dimaksudkan dalam dua firman Allah SW.T.;

Dan (Ingatlah) ketika kami mengambil perjanjian dari nabi-
nabidan dari kamu (sendiri) dari Nuh, Ibrahim, Musa dan Isa
putra Maryam, dan kami Telah mengambil dari mereka perjanjian
yang teguh

(Surah al-ahzab ayat 7)

Berdasarkan dua ayat ini nabi-nabi Ulu al- ‘4zm ialah Nuh, Ibrahim, Musa,

Isa dan Muhammad yang dianggap nabidan rasul yang terbaik. Kenyataan ini

2% |bid h 277
% Mubarak Hasan Husin(1982), ‘lim al-Tawhid fi Daw’ al- ‘Agli wa al-Nagli.Syubra; Matba‘ah al-
Amanah. h 388
220 \Wan Zailan Kamarudin(2004), Siapa itu Nabi-Nabi, Bentong; PTS Publication & Distributors
Sdn.Bhd. h.14

berdasarkan pendapat ‘Ali bin abi Talib yang mengatakan mereka terdiri dari ketua

sekalian nabidan rasul.??*Firman Allah S.\W.T.;

Dia Telah mensyari’atkan bagi kamu tentang agama apa yang Telah
diwasiatkan-Nya kepada Nuh dan apa yang Telah kami wahyukan
kepadamu dan apa yang Telah kami wasiatkan kepada Ibrahim, Musa
dan Isa yaitu: Tegakkanlah agama dan janganlah kamu berpecah belah
tentangnya. amat berat bagi orang-orang musyrik agama yang kamu
seru mereka kepadanya. Allah menarik kepada agama itu orang yang
dikehendaki-Nya dan memberi petunjuk kepada (agama)-Nya orang yang
kembali (kepada-Nya).

(Surah al-Syura ayat 13)

Al-1badiyyah dalam konteks ini menegaskan tiada perbezaan diantara para nabi

dan para rasul. Kata imam Nur al-Din al-Salimi,

2205488 e e Lag ¢ Ll clasy) age L g

??L 1bid h.15
?22 Nar al-Din al-Salimi(2003), Ghayat a- murad fi al-I’ktigad.Ahmad bin Hamd al-Khalili.(ed)
Masgat: maktabah Jil al-Wa’id.h.131

Konsep beriman dengan keseluruhan para nabidan rasul itu adalah
merupakan sebahagian daripada rukun iman. Keimanan tersebut mestilah jelas, tanpa

membezakan antara seorang rasul dengan seorang yang lain.?* Firman Allah;

d o %}C/ 2 ,}91/
° c P g ~ _ }/ S

P
Rasul Telah beriman kepada Al-Quran yang diturunkan kepadanya
daripada Tuhannya, demikian pula orang-orang yang beriman.
semuanya beriman kepada Allah, malaikat-malaikat-Nya, Kkitab-
kitab-Nya dan rasul-rasul-Nya. (mereka mengatakan): "Kami tidak
membeda-bedakan antara seseorangpun (dengan yang lain)
daripada rasul-rasul-Nya", dan mereka mengatakan: "Kami dengar
dan kami taat." (mereka berdoa): "Ampunilah kami Ya Tuhan kami

dan kepada Engkaulah tempat kembali."

Begitu juga firman Allah s.w.t;

Sesungguhnya orang-orang yang kafir kepada Allah dan rasul-
rasul-Nya, dan bermaksud memperbedakan antara (keimanan
kepada) Allah dan rasul-rasul-Nya, dengan mengatakan: "Kami
beriman kepada yang sebahagian dan kami Kkafir terhadap
sebahagian (yang lain)", serta bermaksud (dengan perkataan itu)
mengambil jalan (tengah) antara yang demikian (iman atau
kafir),Merekalah orang-orang yang kafir sebenar-benarnya. kami
Telah menyediakan untuk orang-orang yang kafir itu siksaan yang
menghinakan. Orang-orang yang beriman kepada Allah dan para
rasul-Nya dan tidak membeda-bedakan seorangpun antara mereka,
kelak Allah akan memberikan kepada mereka pahalanya. dan

adalah Allah Maha Pengampun lagi Maha Penyayang.

Berdasarkan ayat ini mereka berpendapat, sesungguhnya perbuatan
membezakan antara seorang nabi dan rasul dengan yang lainnya, adalah satu
perbuatan yang boleh menjejaskan keiman seseorang. Bahkan oarng orang yang

membezakan antara para nabi dan rasul itu boleh dianggap kafir . 2*

224 Muslim bin Salim bin ‘Ali al-Wahibi, (2001), Al-Fikr al- ‘A¢di ‘ind al-1badiyyah Hatta Nihayah
al-Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).h,263

4.5 Keperluan kepada Nabi dan Rasul.

Sesungguhnya Allah S.W.T. telah mencipta manusia dan mengajarnya
perkara dan dianugerahkan kepada manusia itu alat untuk mengenal dan berfikir.

Firman Allah;

Dan Allah mengeluarkan kamu daripada perut ibumu dalam
keadaan tidak mengetahui sesuatupun, dan dia memberi kamu
pendengaran, penglihatan dan hati, agar kamu bersyukur.

(Surah al-Nazl ayat 78)

Manusia diberi keistimewaan akal berbanding dengan makhluk yang lain.
Manusia juga diberi petunjuk dalam hidupnya agar mereka memperoleh kebahagiaan
dunia dan akhirat. Manusia juga diajar agar bersikap tolong menolong dalam perkara
perkara yang baik dan bertaqwa, tidak dalam persoalan permusuhan dan dosa. Maka
dengan kelebihan akal, manusia mengerti bahawa mereka itu bangsa yang madani,
sifatnya dalam masyarakat adalah membina kebaikan dan menutup sebarang ruang

kemusnahan.

Memahami akan hakikat bahawa manusia itu tidak mungkin hidup
bersendirian, melainkan dengan menyertai masyarakat yang sebangsa dengannya.

Hidup bermasyarakat memerlukan kepada keadpilan dan semangat tolong menolong

yang jitu dan kukuh. Tanpa kedua prinsip ini, akan berlakulah kezaliman,

perbalahan, kekacauan dan keruntuhan. Bagi tujuan inilah maka satu peruntukan

undang-undang amat diperlukan. Undang-undang ini pula perlu kepada penggubal

yang memiliki kebijaksanaan yang tiada tandingan, sehinggakan tiada lagi yang

mampu menolak undang-undang tersebut dalam kalangan masyarakat manusia.

Begitu juga undang-undang ini tidak mungkin terlaksana dalam kalangan manusia

melainkan terdapatnya satu bentuk contoh ketaatan yang tiada berbelah bagi terhadap

penggubal undang-undang tersebut. Mereka itulah para rasul yang diutus oleh Allah

s.w.t bagi memenuhi keperluan manusia untuk menjadi contoh, teladan serta

menjelaskan syariat yang diperuntukkan oleh Allah SW.T. Sekiranya direnungi

dengan lebih mendalam terhadap persoalan ini, terdapat banyak faktor yang

menunjukkan dengan jelas betapa umat manusia ini memerlukan kepada rasul,
antaranya;*®

. Sekiranya manusia itu dibiarkan bersendirian tanpa diberi

peringatan dan pertunjuk, nescaya mereka akan terus berada dalam

kesesatan. Ini adalah disebabkan manusia lebih terdorong untuk

mengikut keinginan nafsu mereka semata-mata, mementingkan diri

sendiri dan suka kepada keseronokan. Perkara ini akan membawa

kepada keruntuhan akhlak, kefahaman yang menyimpang serta

kehidupan yang melampau. Oleh itu manusia amat memerlukan

seorang rasul untuk memberi peringatan kepada mereka serta

menunjukan kepada mereka cahaya kebenaran.

225 Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah)h,275

Sesungguhnya manusia dengan fitrah kejadian mereka, tertanam
persoalan ketuhanan. Allah S.W.T. menjadikan mereka untuk
melihat sejauh mana kebaikan yang mereka lakukan. Sekiranya
tidak diutuskan rasul kepada mereka bagi menerangkan persoalan
balasan baik dan buruk yang menanti mereka di hari akhirat,
nescaya mereka seoalah-olah memiliki alasan dan hujah terhadap

tuhan mereka. Firman Allah;

Sesungguhnya kami Telah menjadikan apa yang di bumi
sebagai perhiasan baginya, agar kami menguji mereka
siapakah antara mereka yang terbaik perbuatannya.

(Surah al-Kahfi ayat 7)

Manusia sebenarnya tidak berkemampuan untuk mencapai semua
kebaikan dan kesempurnaan, kerana faktor-faktor naluri, nafsu,
syahwat dan sikap mementingkan diri. Perlakuan mereka dalam
mencari kebenaran dan kebahgiaan kadang-kadang dihiasi dengan
perkara perkara yang jahat dan batil. Oleh itu, mereka amat
memerlukan seorang rasul daripada Allah untuk membimbing

mereka serta memberi peringatan.

Sesungguhnya banyak persoalan hakikat ilmiah yang amat berguna
kepada manusia untuk memperbaiki jiwa dan akhlak mereka semasa
hidup di dunia. Persoalan ini tidak mungkin digapai oleh akal
dengan cara biasa, melainkan dengan wahyu daripada Allah SW.T.
Antanya persoalan Hari Akhirat, Syurga dan Neraka. Sekiranya
tidak diutuskan seorang rasul yang dipilih oleh Allah ta’ala, maka
hakikat perkara tersebut akan kekal sebagai ilmu ghaib dan manusia
terus menerus berada dalam kehidupan yang penuh dengan unsur

unsur khurafat yang berbagai.

Manusia perlu sentiasa memperbaiki diri dan masyarakat mereka
kepada kedudukan yang lebih baik dan mulia, dalam perkara ini
mereka memerlukan contoh terbaik bagi melaksanakan tujuan
murni tersebut. Maka individu yang sempurna yang layak menjadi
teladan kepada manusia, adalah individu yang sentiasa memelihara
dirinya daripada melakukan sebarang kesalahan. Individu seperti ini
tidak mungkin didapati kalangan manusia biasa,melainkan ianya
seorang rasul yang diutuskan oleh Alla s.w.t. Oleh kerana itu
manusia sentiasa berhajat kepada kepimpinan rasul, yang memiliki
kesempurnaan sebagai manusia dan menjadi contoh yang terbaik

buat mereka.

4.6 Hukum perutusan Nabidan Rasul

Terdapat beberapa matlamat Allah apabila mengutuskan nabidan rasul
kepada manusia. Matlamat kenabian dan kerasulan yang terpenting adalah supaya
meeka menjadi salah satu dari hujah-hujah allah yang jelas kepada manusia dan
jin.??® Dengan tujuan menghindarkan seksaan Allah kepada mereka sebelum
perutusan nabi dan rasul. Oleh itu, bumi ini tidak pernah tandus dengan hujah-hujah

Allah yang maha mengetahui selama terdapat tenggungjawab yang diserahkan

kepada manusia dan jin

Al-Asya ‘irah berpendapat, perustusan nabidan rasul untuk member petunjuk
dan kebahagiaan adalah harus bagi Allah S.W.T. Supaya tiada lagi alasan manusia di
akhirat nanti untuk balasan buruk yang akan dikenakan kepada mereka. Perutusan ini
merupakan rahmat dan kasih Allah kepada manusia di muka bumi. Firman Allah

SW.T;

(mereka kami utus) selaku rasul-rasul pembawa berita gembira
dan pemberi peringatan agar supaya tidak ada alasan bagi
manusia membantah Allah sesudah diutusnya rasul-rasul itu. dan
adalah Allah Maha Perkasa lagi Maha Bijaksana.

(surah al-Nisa " ayat 165)

226 \Wan Zailan Kamarudin(2004), Siapa itu Nabi-Nabi, Bentong; PTS Publication & Distributors
Sdn.Bhd. h.33

Al-Mu tazilah berpendapat, wajib bagi Allah mengutuskan nabi dan rasul
kepada umat manusia.??’Mereka berhujah, bahawa akal yang dikurniakan oleh Allah
kepada manusia walaupun mampu membezakan antara baik dan buruk dengan
sebenar-benarnya tanpa dibantu oleh wahyu. Manusia masih lagi berbeza pandangan
tentang sesuatu perkara, bahkan penentuan sesuatu itu baik atau buruk masih lagi
bersifat relatif dan berubah-ubah dari semasa-kesemasa hingga berlaku perbalahan
sesama manusia. Oleh itu, demi untuk membina kebaikan dalam kalangan manusia
Allah mesti mengutuskan seorang rasul di muka bumi untuk memimpin dan

menunjuki manusia jalan yang benar.??®

Al-1badiyyah berpendapat perutusan seorang rasul oleh Allah S.W.T. kepada
sesebuah umat manusia hanyalah merupakan perkara yang harus pada akal, bukanlah
sesuatu yang wajib atau mustahil. Allah tuhan yang maha berkuasa tidak terikat
dengan mana-mana hukum. Para rasul adalah kumpulan manusia yang dipilih oleh
Allah untuk menyampaikan amanah kepada manusia dan dimuliakan oleh Allah
dengan penerimaan wahyu ke atas mereka. Mereka adalah merupakan pemegang

panji-panji kebenaran dan keadilan di muka bumi.?*® Firman Allah;

22T Mubarak Hasan Husin(1982), ‘I/Im al-Tawhid fi Daw’ al-‘Aqli wa al-Naqli.Syubra; Matba‘ah al-
Amanah. h 386

2% Ibid h.390

229 Nir al-Din al-Salimi, (2003) masyariq ff anwar al-uql, c. 2, Ruwi: maktabah al-Istigamah, h.284.
Lihat sama Ahmad bin Sulaiman al-Kindi, ‘Asyir bin Yusuf Kakkas(1998), al- ‘Agidah
j1,Zanzibar: Istigama Muslim community of Tanzania. H.132-133.

Sesungguhnya kami Telah mengutus rasul-rasul kami dengan

membawa bukti-bukti yang nyata dan Telah kami turunkan

bersama mereka Al Kitab dan neraca (keadilan) supaya

manusia dapat melaksanakan keadilan.

(Surah al-Had:id ayat 25)
Keharusan ini adalah berdasarkan satu kefahaman bahawa akal ini tidak
mampu memahami maksud dan tanggungjawab secara keseluruhannya. Akal tidak
memahami tuntutan solat dan peranannya, tuntutan puasa dan peranannya dan yang
seumpama dengan keduanya. Begitu juga para rasul, mereka ini seumpama para
tabib yang cerdik, mengetahui jenis penyakit dan ubat. Merekalah yang membantu
manusia kepada petunjuk dan jalan yang lurus serta merupakan penyampai daripada

Allah SW.T. 20

4.7 Tugas para Nabi dan Rasul

Sesungguhnya para rasul itu mempunyai beberapa tugas penting, iaitu:***

I.  Menyampaikan Keterangan.
Para rasul adalah merupakan utusan Allah SW.T kepada seluruh alam dan

membawa wahyuNya. Misi mereka yang utama adalah menyampaikan amanah

230 Ahmad bin Sulaiman al-Kindi, “Asyir bin Yusuf Kakkas(1998), al- ‘Agidah,j.1, Zanzibar: Istigama
Muslim community of Tanzania.h.132-133.

31 Op.Cit. h 277 Lihat juga, Ahmad bin Sulaiman al-Kindi, ‘Asyir bin Yusuf Kakkas(1998), al-
‘Agidah,j.1 Zanzibar: Istigama Muslim community of Tanzania. h.137-139.

yang dipikul di bahu mereka kepada para hamba. Inilah misi yang paling besar

dan mencabar. Firman Allah SW.T.:

Hai rasul, sampaikanlah apa yang diturunkan kepadamu daripada
Tuhanmu dan jika tidak kamu kerjakan (apa yang diperintahkan itu,
berarti) kamu tidak menyampaikan amanat-Nya. Allah memelihara
kamu daripada (gangguan) manusia. Sesungguhnya Allah tidak
memberi petunjuk kepada orang-orang yang kafir.
(Surah al-Ma ‘idah ayat 67)
Amanah ini adalah menyeru manusia kepada Allah S.W.T. Misi mereka adalah
mengajak manusia merima risalah Islam dengan merealisasikannya dalam jiwa,

akidah, pengucapan dan pengamalan mereka.?*?

ii.  Memberi Khabar Gembira dan Peringatan Seksa.

Para rasul yang diutuskan oleh Allah S.W.T. berkewajipan memberitahu
perkhabaran yang baik dan menggembirakan kepada kepada manusia tentang
kehidupan yang baik di dunia dan di akhirat akan mendapat ganjaran dan kebahagian

yang tidak terhingga daripada Allah . Firman Allah;

Barangsiapa yang mengerjakan amal saleh, baik laki-laki maupun
perempuan dalam keadaan beriman, Maka Sesungguhnya akan kami
berikan kepadanya kehidupan yang baik dan Sesungguhnya akan kami
beri balasan kepada mereka dengan pahala yang lebih baik daripada
apa yang Telah mereka kerjakan.

(Surah al-Nazl ayat 97)

Begitu juga dengan firman Allah :.

Dan barangsiapa berpaling daripada peringatan-Ku, Maka
Sesungguhnya baginya penghidupan yang sempit, dan kami akan

menghimpunkannya pada hari kiamat dalam keadaan buta™.

(Surah al-Taha ayat 124)

iii.  Memperbaiki diri dan menyuci jiwa
Para rasul mestilah menghidupkan jiwa mereka dengan wahyu llahi serta

membersihkannya. Bagi melaksanakan tugas mengeluarkan manusia daripada

kegelapan kepada cahaya. Firman Allah;

Allah pelindung orang-orang yang beriman; dia mengeluarkan
mereka daripada kegelapan (kekafiran) kepada cahaya (iman). dan
orang-orang yang kafir, pelindung-pelindungnya ialah syaitan,
yang mengeluarkan mereka daripadapada cahaya kepada
kegelapan (kekafiran). mereka itu adalah penghuni neraka; mereka
kekal dalamnya.

(Surah al-Bagarah ayat 257)

Firman Allah ;

Dia-lah yang mengutus kepada kaum yang buta huruf seorang
Rasul antara mereka, yang membacakan ayat-ayat-Nya kepada
mereka, mensucikan mereka dan mengajarkan mereka Kitab dan
hikmah (As Sunnah). dan Sesungguhnya mereka sebelumnya benar-
benar dalam kesesatan yang nyata,

(Surah al-Jumu ‘ah ayat 2)

Memperbetulkan Akidah dan Pemikiran yang telah menyeleweng.
Sesungguhnya misi utama para rasul adalah memperbetulkan bentuk
penyelewengan yang berlaku di zaman mereka serta memberi penjelasan agar
manusia itu melihat kebenaran lalu mengikut mereka. NabiNah a.s. telah

menyanggah perbuatan kaumnya menyembah berhala sebagai tuhan. Begitu

juga dengan Nabi lbrahim a.s. .Nabi Lt a.s telah bertindak memerangi
kemungkaran yang telah berleluasa dalam kalangan kaumnya. Begitu juga
Nabi Syu‘aib a.s., memperbetulkan perbuatan kaumnya yang sering menipu

dalam timbangan mereka. Firman Allah S.W.T.

Sesungguhnya kami Telah mengutus Nuh kepada kaumnya lalu ia
berkata: "Wahai kaumku sembahlah Allah, sekali-kali tak ada
Tuhan bagimu selain-Nya." Sesungguhnya (kalau kamu tidak
menyembah Allah), Aku takut kamu akan ditimpa azab hari yang
besar (kiamat).

(surah al-A ‘araf ayat 35)

v.  Membangunkan Hujjah.
Para rasul ini membangunkan hujjah kepada manusia agar manusia tiada

sebarang alasan terhadap perbuatan mereka di Hari Akhirat. Firman Allah ;

(mereka kami utus) selaku rasul-rasul pembawa berita gembira dan
pemberi peringatan agar supaya tidak ada alasan bagi manusia
membantah Allah sesudah diutusnya rasul-rasul itu. dan adalah
Allah Maha Perkasa lagi Maha Bijaksana.

(Surah al-Nisa " ayat 165)
155



Vi.

Memimpin Ummah.

Para rasul adalah sebaik-baik pemimpin yang menjalankan tanggungjawab

mereka dalam memimpin dan menguruskan kehidupan umat manusia, serta

memberikan sebaik-baik hukuman kepada manusia sebagaimana yang

diperintahkan oleh Allah S.W.T. Firman Allah;

Dan kami Telah turunkan kepadamu Al-Quran dengan membawa
kebenaran, membenarkan apa yang sebelumnya, yaitu kitab-kitab (yang
diturunkan sebelumnya) dan batu ujian terhadap kitab-kitab yang lain
itu; Maka putuskanlah perkara mereka menurut apa yang Allah
turunkan dan janganlah kamu mengikuti hawa nafsu mereka dengan
meninggalkan kebenaran yang Telah datang kepadamu. untuk tiap-tiap
umat antara kamu, kami berikan aturan dan jalan yang terang.
sekiranya Allah menghendaki, niscaya kamu dijadikan-Nya satu umat
(saja), tetapi Allah hendak menguji kamu terhadap pemberian-Nya
kepadamu, Maka berlomba-lombalah berbuat kebajikan. Hanya kepada
Allah-lah kembali kamu semuanya, lalu diberitahukan-Nya kepadamu
apa yang Telah kamu perselisihkan itu,
(Surah al-Maidah ayat 48)

156



Seseorang muslim apabila menerima perintah daripada Allah dan Rasulnya,
hendaklah memberikan ketaatan yang sepenuhnya terhadap perintah tersebut. Firman

Allah;

Sesungguhnya jawaban oran-orang Mu 'min, bila mereka dipanggil
kepada Allah dan rasul-Nya agar Rasul menghukum (mengadili)
antara mereka[1045] ialah ucapan. "Kami mendengar, dan kami
patuh™. dan mereka Itulah orang-orang yang beruntung.

(Surah al-Nar ayat 51)

4.8 Sifat- Sifat Nabi dan Rasul

Sesunguhnya tugas sebagai seorang utusan Allah, adalah tugas yang amat penting
dan berat. Oleh itu, individu yang telah dilantik oleh Allah SW.T sebagai rasul
perlulah memiliki corak hakikat Islam dan tahap kesempurnaan yang tinggi sebagai
teladan kepada masyarakat disegenap lapisan kehidupan. Sehubungan itu, Allah
S.W.T. telah menentukan para rasul mestilah daripada kalangan manusia yang
memiliki sifat kesempurnaan insani, untuk melayakkannya memegang amanah,
menjadi asas kepercayaan manusia, lambang kesucian jiwa. Maka Allah s.w.t telah
mewajibkan kepada para rasul itu beberapa sifat yang mesti dimiliki. Dengan sifat-

sifat ini tidaklah bermakna diri mereka terpisah daripada sifat-sifat manusia biasa.

Bahkan dengan sifat-sifat ini, mereka akan menjadi sumber kesempurnaan kepada

manusia tanpa syak dan ragu-ragu.

Al-Asya ‘irah dalam konteks ini telah membahagikan sifat-sifat ini kepada tiga
bahagian iaitu;**
I. Sifat yang wajib bagi para rasul.

ii. Sifat yang mustahil bagi para rasul.

iii. Sifat yang harus bagi para rasul.

Berkenaan dengan sifat-sifat yang wajib bagi para rasul, al-Asya‘irah telah
merangkumkan sifat ini kepada empat sifat yang sempurna iaitu; 2*
1. Al-Sidg/Benar
Maksud benar ialah bertepatan cerita dengan peristiwa yang berlaku. Firman

Allah;

Ceritakanlah (hai Muhammad) kisah Ibrahim di dalam Al Kitab
(Al Quran) ini. Sesungguhnya ia adalah seorang yang sangat
membenarkan lagi seorang nabi.

(Surah Maryam ayat 41)

Para rasul mestilah bersifat benar dalam risalah ugama yang disampaikan

kepada umat manusia, bersifat benar dalam menyaipaikan hukum-hukum dan

persoalan akidah yang diwahyukan kepada mereka.?*®

233 Mubarak Hasan Husin(1982), ‘7lm al-Tawhid fi Daw’ al- ‘Aqli wa al-Naqli.Syubra; Matba‘ah al-
Amanah. h. 406

2. Al-Amanah.
Maksud amanah ialah para nabi dan rasul menjaga diri mereka dari
melakukan perkara-perkara haram, makruh dan perkara yang tidak layak
untuk mereka. Dengan kata lain Allah S.W.T. memelihara zahir dan bati para
nabidan rasul dari terjerumus kedalam kancah kemaksiatan samada ianya
haram, makruh, dosa besar atau dosa kecil.Z*°Firman Allah S.W.T;

Aku menyampaikan amanat-amanat Tuhanku kepadamu dan

® _ G g & -0 . -
"gu el S BT Gl

Aku hanyalah pemberi nasehat yang terpercaya bagimu™.

(surah al-A4 ‘araf ayat 68)
3. Al-Tabligh.

Maksud al-Tabligh ialah menyampaikan, iaitu para rasul menyampaikan
semua perintah Allah yang diwahyukan kepadanya untuk semua manusia.

Firman Allah;

Hai rasul, sampaikanlah apa yang diturunkan kepadamu dari
Tuhanmu. dan jika tidak kamu kerjakan (apa yang diperintahkan itu,
berarti) kamu tidak menyampaikan amanat-Nya. Allah memelihara
kamu dari (gangguan) manusia, Sesungguhnya Allah tidak memberi
petunjuk kepada orang-orang yang kafir.

(Surah al-Ma ’idah ayat 67)

2% |bid h.408
2% |bid h.408

4. Al-Fatanah
Maksud al-fazanah ialah cerdik dan cerdas, dengan kata lain ia bermaksud
kecerdikan dan kecerdasaan akal para rasul dalam menyampaikan risalah
ketuhanan dan menyangkal kekeliruan yang cuba digunakan oleh musuh-
musuh yang menentang dakwah mereka dengan hujah-hujah yang benar®’

Firman Allah S.W.T.

Serulah (manusia) kepada jalan Tuhan-mu dengan hikmah dan
pelajaran yang baik dan bantahlah mereka dengan cara yang baik.
Sesungguhnya Tuhanmu dialah yang lebih mengetahui tentang siapa
yang tersesat dari jalan-Nya dan dialah yang lebih mengetahui
orang-orang yang mendapat petunjuk.

(Surah al-Nahl ayat 125)

Al-1badiyyah dalam kontek ini tidak melilih untuk membincangkan sifat-sifat
yang mustahil bagi para rasul secara terperinci. Mereka berpendapat secara logiknya
apabila kita menetapkan suatu perkara keatas seseorang, maka akan ternafilah
perkara yang berlawanan dengan perkara yang telah ditetapkan, contohnya kalau Kita
mengatakan Ali berdiri, maka secara tidak langsung kita menfikan Ali duduk.

Mereka berpendapat sifat- sifat yang wajib ke atas para rasul ialah;?*®

27 1bid h. 413
2% Ahmad bin Sulaiman al-Kindi, ‘Asyar bin Yusuf Kakkas(1998), al- ‘Agidah, j.1. Zanzibar: Istiqama
Muslim community of Tanzania. h.139-143. Lihat sama, Muslim bin Salim bin ‘Ali al-Wahibi,

1. Al-Sidg /Benar

Para rasul mesti bersifat benar dalam dakwaan kenabian mereka, Kketika
menyampaikan hukum-hukum Allah s.w.t dan dalam setiap apa yang ingin mereka
perkatakan kepada umat manusia. Para Rasul bersifat benar pada Tuhan mereka,
pada diri mereka, pada manusia selain mereka, maka keseluruhan kehidupan mereka
mestilah dilihat telus samada daripada sudut agama dan dunianya. Sekiranya para
rasul tidak bersifat benar, maka mereka akan disifatkan dengan dusta pada apa yang
dikhabarkan. Sekiranya ini berlaku, maka mukjizat yang dikurniakan Allah kepada
mereka sebagai tanda kebenaran dakwaan mereka adalah tanda pendustaan mereka.

Perkara ini adalah sesuatu yang amat mustahil. Firman Allah;

Dan Ceritakanlah (hai Muhammad kepada mereka) kisah Ismail
(yang tersebut) dalam Al-Quran. Sesungguhnya ia adalah seorang
yang benar janjinya, dan dia adalah seorang Rasul dan nabi.

(Surah Maryam ayat 54)

Ayat ini jelas menunjukkan kebenaran seseorang rasul yang diutuskan
oleh Allah S.W.T., maka tidak ada jalan bagi manusia meragui akan kebenaran

seseorang Rasul yang diutuskan.

(2001), Al-Fikr al- ‘Agdi ‘ind al-Ibadiyyah Hatta Nihayah al-Qarn al-Thani al-Hijri . (Tesis Phd.
Fakulti Usuluddin Akidah dan falsafah Uni. Al-Azhar Kaherah).h.279 -282. Lihat juga Nir al-Din
al-Salimi, (2003) masyariq ff anwar al-uqil, ¢. 2, Ruwi: maktabah al-Istigamah, h.289-294

2. Al-Amanah.

Adalah satu perkara yang tidak mungkin berlaku bahawa seseorang yang bergelar
rasul itu melakukan pengkhianatan. Kerana pengkhianat tidak layak untuk menjadi
utusan bahkan manusia sendiri tidak mungkin melantik seorang pengkhianat sebagai
wakil atau utusan mereka. Allah S.W.T. sendiri telah menafikan perlakuan khianat

para rasul pilihannya. Firman Allah;

Tidak mungkin seorang nabiberkhianat dalam urusan harta
rampasan perang. barangsiapa yang berkhianat dalam urusan
rampasan perang itu, Maka pada hari kiamat ia akan datang
membawa apa yang dikhianatkannya itu, Kemudian tiap-tiap diri
akan diberi pembalasan tentang apa yang ia kerjakan dengan
(pembalasan) setimpal, sedang mereka tidak dianiaya.

(Surah 4li ‘Imran ayat 161)

3. Al-Tabligh.

Sesungguhnya adalah menjadi kewajipan para rasul untuk menyampaikan
segala apa yang diperintahkan oleh Allah S.W.T. untuk disampaikan, walau mereka
terdedah kepada ancaman kebinasaan. Para rasul tidak menyembunyikan sesuatu apa
jua pun untuk kepentingan mereka sendiri, atau memohon ganjaran upah terhadap

pekerjaan tersebut.Firman Allah;

Katakanlah: Sesungguhnya Aku Ini manusia biasa seperti kamu,
yang diwahyukan kepadaku: "Bahwa Sesungguhnya Tuhan kamu itu
adalah Tuhan yang Esa". barangsiapa mengharap perjumpaan
dengan Tuhannya, Maka hendaklah ia mengerjakan amal yang
saleh dan janganlah ia mempersekutukan seorangpun dalam

beribadat kepada Tuhannya.

(Surah al-Kahfi ayat 110)

Firman Allah SW.T..

Dan Aku sekali-kali tidak minta upah kepadamu atas ajakan itu,

upahku tidak lain hanyalah daripada Tuhan semesta alam.
(Surah al-Syu ‘ara ayat 145)
Para rasul tidak menyembunyikan sesuatu pun daripada risalah Allah, tidak
juga melambatkan urusan dakwah disebabkan oleh keadaan atau kekeliruan atau

dengan sebab takut berlaku pertembungan dengan hawa nafsu manusia. Firman

Allah;

Maka sampaikanlah olehmu secara terang-terangan segala apa yang
diperintahkan (kepadamu) dan berpalinglah daripada orang-orang

yang musyrik.

(Surah al-Hijr ayat 94)

4. Al-‘Aql

Kesempurnaan para rasul itu adalah disebabkan kedudukan kematangan akal
yang tinggi melebihi manusia lain. Perkara inilah yang menjadikan kedudukan
ketinggian mereka dalam kalangan manusia daripada sudut mengetahui dan
memahami syaria’t Allah SW.T. dan memahami kebesaran penciptaan tuhan
terhadap alam. Dengan sebab itu adalah tidak boleh diterima akal, para rasul terkena
penyakit gila atau yang seumpamanya. Allah S.W.T. berfirman dalam surah al-Saba’,
menafikan tuduhan musyrikin terhadap Rasulullah s.a.w..

Apakah dia mengada-adakan kebohongan terhadap Allah ataukah
ada padanya penyakit gila?" (Tidak), tetapi orang-orang yang tidak
beriman kepada negeri akhirat berada dalam siksaan dan kesesatan
yang jauh.
(Surah al-Saba’ ayat 8)
Sesungguhnya orang-orang musyrik itu amat mengetahui bahawa rasul amat

cerdik dan sempurna akalnya. Firman Allah SW.T.

2

Apakah (mereka lalai) dan tidak memikirkan bahwa teman mereka
(Muhammad) tidak berpenyakit gila. dia (Muhammad itu) tidak lain
hanyalah seorang pemberi peringatan lagi pemberi penjelasan.

(Surah al-A ‘araf ayat 184)

Sekiranya para rasul itu harus terkena penyakit gila, maka perkara-perkara
yang disampaikan oleh mereka akan berhadapan dengan risiko kecacatan sama ada
berita yang disampaikan tidak sempurna atau hukuman yang dijatuhkan tidak
menepati kehendak Allah S.W.T. Perkara seperti ini adalah ternyata tidak dapat

diterima bedasarkan nas nas daripada al Quran.

5. Al-Dabt /Kuat Ingatan.

Sesungguhnya para rasul itu mempu memelihara sesuatu perkara itu dengan
baik di ingatan mereka tanpa menambah, mengurangi, lalai dan lupa. Sekiranya para
Rasul bersifat pelupa atau lalai terhadap apa yang diperintahkan keatas mereka
tentang syari’at Allah S.W.T., nescaya ada kemungkinan syari’at yang diamalkan
pada masa ini ada kekurangan dan kepalsuan. Namun begitu perkara ini bertentangan

dengan firman Allah SW.T.

e A R e

T Jo 25 U 285 G ) 2l 6T U a0y 3205 85,5545

PP -l I P [ I &
o 035 b VQ‘J S5Y0 | gpenanls O3

13
-

165



S0y s nKIe LI s 1R LU T sna Ty hed
D35 BT sl 2 aak g Thal a8 Doty
Diharamkan bagimu (memakan) bangkai, darah, daging babi,
(daging hewan) yang disembelih atas nama selain Allah, yang
tercekik, yang terpukul, yang jatuh, yang ditanduk, dan diterkam
binatang buas, kecuali yang sempat kamu menyembelihnya, dan
(diharamkan bagimu) yang disembelih untuk berhala. dan
(diharamkan juga) mengundi nasib dengan anak panah, (mengundi
nasib dengan anak panah itu) adalah kefasikan. pada hari ini
orang-orang kafir Telah putus asa untuk (mengalahkan) agamamu,
sebab itu janganlah kamu takut kepada mereka dan takutlah
kepada-Ku. pada hari Ini Telah Kusempurnakan untuk kamu
agamamu, dan Telah Ku-cukupkan kepadamu nikmat-Ku, dan Telah
Ku-ridhai Islam itu jadi agama bagimu. Maka barang siapa
terpaksa Karena kelaparan tanpa sengaja berbuat dosa,
Sesungguhnya Allah Maha Pengampun lagi Maha Penyayang.

(Surah al-Maidah ayat 3)

6. Al-Faranah /Cerdik
Para rasul semestinya memiliki sifat al-fazanah, kerana mereka sering
berhadapan dengan hujah-hujah yang dikemukakan kepada mereka. Mereka juga

sentiasa bertemu dengan orang-orang yang berbeza tahap kecerdikan dan pemikiran.

Kecerdikan mesti ada pada diri seseorang Rasul untuk mematahkan hujah musuh.
Seperti mana yang berlaku dalam kisah Nabi Musa ketika berhadapan dengan
Fir‘atn. Ketika mana Fir‘atn bertanya tentang Allah, tuhan yang tidak dapat dilihat
dihadapan rakyatnya. Maka Musa menjawab dengan kecerdikan yang dimilikinya,

hingga menyebabkan Fir‘atn tergumam lidah. Firman Allah SW.T;

Fir'aun bertanya: "Siapa Tuhan semesta alam itu?" Musa menjawab:
"Tuhan Pencipta langit dan bumi dan apa-apa yang antara keduanya

(Itulah Tuhanmu), jika kamu sekalian (orang-orang) mempercayaiNya".

(Surah Syu ‘ara’ ayat 23-24)

Jawapan yang diberikan oleh Nabi Musa ini, sebenarnya adalah peluang
baginya untuk menceritakan perkara perkara yang lain tentang Allah s.w.t
Sesungguhnya sifat cerdik ini mesti ada pada sekelian rasul adalah berdasarkan

firman Allah SW.T.;

Dan Iltulah hujjah kami yang kami berikan kepada Ibrahim untuk
menghadapi kaumnya. kami tinggikan siapa yang kami kehendaki
beberapa derajat. Sesungguhnya Tuhanmu Maha Bijaksana lagi Maha
Mengetahui.

(Surah al-An ‘am ayat 83)

Sekiranya para rasul itu harus bersifat lemah fikiran, nescaya tidak mungkin
mereka dapat membuat hujah hujah yang bernas dan mantap ketika berbahas,perkara

ini adalah sesuatu yang tidak layak bagi seorang rasul.

7. Al-“Ismah. / Maksum

Sesungguhnya para rasul wajib memelihara diri mereka daripada melakukan
dosa, samada dosa kecil atau besar, terutamanya selepas mereka dilantik menjadi
rasul. Al-Ibadiyyah berpendapat maksum bermaksud kekuatan dalaman para nabi
dan rasul untuk melakukan ketaatan serta mengekang diri mereka dari melakukan

maksiat pada Allah.?*

Perkara ini adalah sangat penting dalam Islam kerana ia
menentukan kedudukan seseorang individu dalam masyarakat. Menurut al-Quran
manusia adalah makhluk yang lemah meliputi mental dan fizikal, Firman Allah

SW.T.

Allah hendak memberikan keringanan kepadamu, dan manusia
dijadikan bersifat lemah
(Surah al-Nisa ‘ ayat 28)

Kelemahan pada diri manusia adalah disebabkan kecenderungan mereka
menurut hawa nafsu dan sering dilanda kesusahan dan dukacita. Oleh itu mereka
perlu bergantung kepada orang yang maksum, iaitu orang yang terpelihara dari

melakukan dosa bagi mengatur hidup mereka.

2% Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah)h. 290
Nir al-Din al-Salimi, (2003) masyariq fi anwar al-uqil, c. 2. Ruwi: maktabah al-Istigamah, h.301

Al-Asya ‘irah berpendapat maksum ialah kekuasaan para nabi dan rasul
melakukan ketaatan dan tidak berkemampuan melakukan keingkaran.?*’Mereka
mengatakan para nabi dan rasul adalah maksum di sisi Allah SW.T daripada

melakukan sebarang kesalahan dan dosa dengan daya usaha mereka sendiri.

Berhubung dengan persoalan maksum juga terdapat banyak pendapat ulama’
dari beberapa mazhab. Disini penulis membawakan pendapat mereka secara umum.
Secara keseluruhannya al-Khawarij berpendapat para nabi dan rasul tidak maksum,
dan diharuskan melakukan dosa kecil, besar dan kufur. Syiah al-Imamiyyah pula
berpendapat para nabi dan rasul termasuk para imam adalah maksum daripada
semua aspek. Al-Mu ‘tazilah juga berpendapat sedemikian. Bagaimanapun mereka
terbahagi dua. Sebahagian ulama’ di Samarkhand membersihkan para nabi secara
menyeluruh, manakala yang lain mengharuskan dosa kecil secara tidak sengaja. Al-
Murjia’h terbahgi kepada dua kerana ada kumpulan mngharuskan dosa besar
manakala yang lain mengharuskan dosa kecil sahaja. Kebanyakan ulama’ Ahl al-
Sunnah wa al-Jama‘ah mendiamkan diri kerana al-Quran dan al-Hadith
mengandungi unsur-unsur saling bertentangan. Bagaimanapun ada juga yang
mengharuskan dosa kecil, besar dan kafir, tetapi secara umumnya, kebanyakan ulama
mempercayai kemaksuman para nabi dan rasul daripada semua dosa, maksiat dan
kesalahan. Al-Quran sendiri membentangkan bukti-bukti kemaksuman para nabi dan

rasul **

240 Wan Zailan Kamarudin(2004), Siapa itu Nabi-Nabi, Bentong; PTS Publication & Distributors
Sdn.Bhd. h.51
1 1bid.h.223

Sifat Mustahil bagi para Rasul

Sifat mustahil bermaksud, sifat-sifat yang tidak layak ada pada para rasul.
Sifat mustahil ialah sifat yang berlawanan daripadapada sifat wajib. Sifat sifatnya
ialah;**?

1. Al-Kidhb /Pendusta

Dusta bermaksud, tidak bertepatan antara satu satu perkhabaran dengan realiti
yang berlaku. Mustahil bagi para rasul itu bersifat dusta setelah mereka itu bersifat
benar. Bahkan pendustaan adalah merupakan salah satu sifat keji yang tidak diterima
dan dikeji oleh Islam sendiri. lanya juga merupakan sifat orang-orang musyrik. Maka
bagaimanakah Allah s.w.t suka kepada para nabidan rasul yang bersifat dusta.

Firman Allah SW.T.;
LoD s stz B L
Sesungguhnya orang-orang kafir selalu mendustakan,

(Surah al-Burzj ayat19)
2. Al-Junan /Gila.
Gila bermaksud hilangnya fungsi akal sehingga tidak dapat melakukan atau

memperkatakan sesuatu dengan betul melainkan sekali sekala. Perkara ini adalah

mustahil bagi para rasul. Firman Allah SW.T.;

2 Ahmad bin Sulaiman al-Kindi, < Asyar bin Yusuf Kakkas(1998), al- ‘Agidah ,j.1. Zanzibar: Istiqgama
Muslim community of Tanzania.h.143-144. Lihat juga Muslim bin Salim bin Ali al-Wahibi,
(2001), Al-Fikr al-‘4qdi ‘ind al-1badiyyah Hatta Nihayah al-Qarn al-Thani al-Hijri . (Tesis Phd.
Fakulti Usuluddin Akidah dan falsafah Uni. Al-Azhar Kaherah)h,279 -282-283
Nir al-Din al-Salimi, (2003) masyariq fi anwar al-uql, c. 2. Ruwi: maktabah al-Istigamah, h.294-
295

Dan temanmu (Muhammad) itu bukanlah sekali-kali orang yang
gila.
(Surah al-Takwir ayat 22)

3. Irtikab al-rayb /Melakukan perkara meragukan
Keraguan adalah perkara perkara yang boleh menyebabkan timbulnya
tohmahan dan penderhakaan. Para rasul tidak mungkin memiliki sifat ini, kerana

mereka merupakan tempat ambilan hukum dan pedoman dalam kehidupan manusia.

Sifat harus bagi para Rasul

Dalam kontek sifat yang harus ini, al-Ibadiyyah dan al-Asya ‘irah sependapat
bahwa para rasul adalah merupakan manusia yang sentiasa berhajat untuk memenubhi
sifat kemanusiaan mereka yang baik. Oleh itu adalah harus bagi mereka melakukan
atau  meninggalkan  sesuatu  perkara. Walaubagaimanapun  al-Asya ‘irah
mengecualikan beberapa perkara yang harus berlaku pada para rasul, antaranya
ialah;**®

i. Para rasul tidak harus bermimpi melakukan persetubuhan
ii. Para rasul tidak harus mengalami penyakit-penyakit yang boleh

menjejaskan Kkredibility dan merendahkan martabat mereka sebagai

seorang rasul yang dipilih oleh Allah SW.T.

3 Mubarak Hasan Husin(1982), ‘lim al-Tawhid fi Daw’ al- ‘Agli wa al-Nagli.Syubra; Matba‘ah al-
Amanah. h.415

Harus bagi rasul bermakna, para rasul boleh melakukan sesuatu atau
meninggalkan daripada melakukan sesuatu perkara berdasarkan keinginan mereka
sebagai seorang manusia. Makan, minum, tidur, melakukan hubungan seks, bergaul
dengan semua manusia, berjalan-jalan di mana-mana tempat dan yang lain dari itu
mengikut rasa mereka yang tidak menyalahi syariat dan tidak pula menimbulkan

syak wasangka manusia lain.?** Firman Allah S.W.T.

Dan mereka berkata: "Mengapa Rasul itu memakan makanan dan
berjalan di pasar-pasar? Mengapa tidak diturunkan kepadanya
seorang malaikat agar malaikat itu memberikan peringatan
bersama- sama dengan dia?,

(Surah al-Furgan ayat 70)

Firman Allah SW.T.:

Atau kamu mempunyai sebuah rumah daripada emas, atau kamu
naik ke langit. dan kami sekali-kali tidak akan mempercayai

kenaikanmu itu hingga kamu turunkan atas kami sebuah Kitab yang

244 Ahmad bin Sulaiman al-Kindi, ‘Asyir bin Yusuf Kakkas(1998), al- ‘Agidah,j.1. Zanzibar: Istiqgama
Muslim community of Tanzania. h.144. Lihat sama Muslim bin Salim bin ‘Ali al-Wahibi, (2001),
Al-Fikr al- ‘Aqdi ‘ind al-1badiyyah Hatta Nihayah al-Qarn al-Than{ al-Hijri . (Tesis Phd. Fakulti
Usuluddin Akidah dan falsafah Uni. Al-Azhar Kaherah)h,283, Niir al-Din al-Salimi, (2003)
masyariq fi anwar al-ugl, c. 2 Ruwi: maktabah al-Istigamah, h.294-295

kami baca". Katakanlah: "Maha Suci Tuhanku, bukankah Aku Ini
Hanya seorang manusia yang menjadi rasul?"

(Surah al-Isra’ ayat 93)

4.9 Kelebihan antara para Nabi dan Malaikat.

Al-1badiyyah telah bersepakat bahawa para nabi dan rasul itu lebih utama
daripada malaikat. Kerana Allah S.W.T. telah memerintahkan para malaikat agar
sujud sebagai tanda menghormati Adam a.s. Begitu juga terhentinya perjalan
malaikat Jibril apabila sampai di satu tahap, ketika peristiwa al-mi ‘raj. Terdapat juga
pendapat yang mengatakan para malaikat lebih utama berbanding para rasul dengan
hujjah bahawa para malaikat ini setiap masa asyik bezikir dan bertasbih kepada Allah

S.W.T.245

4.10 Kesimpulan.

Daripada kajian tentang konsep kenabian dan kerasulan yang telah
dilakukan, dapatlah dirumuskan bahawa al-Quran menunjukkan perkataan nabi dan
rasul tidak mempunyai perbezaan yang besar melainkan beberapa aspek. Secara
perbandingan, ia menunjukkan perkataan rasul lebih ditekankan cabaran dan

tribulsai yang dihadapi oleh mereka, ketaatan, keingkaran serta funsi mereka dalam

25 |bid. h 145.
Ibid h. 145

sesebuah masyarakat. Umumnya, al-Quran menggambarkan peranan kedua-duanya

yang terpenting iaitu pemberi berita gembira dan siksa.

Berhubung dengan ciri-ciri kenabian, terutama dari sudut sifat-sifat yang
wajib, mustahil dan harus bagi rasul terdapat sedikit perbezaan antara ulama’ al-
Ibadiyyah dan al-Asya‘irah. Begitu juga tentang bilangan rasul Ulu al-azmi, ia
merujuk kepada para rasul yang mempunyai kecekalan hati dan kesabaran ketika
menghadapi tindakan kaum mereka, dan mereka terdiri daripada lima orang yang

merupakan ketua para nabi dan rasul.

Dalam aspek keimanan al-Quran mewajibkan manusia beriman dengan
kesemua nabi dan rasul tanpa wujud sebarang perbezaan antara mereka.
Kepentingan mereka kepada umat manusia adalah berdasarkan kemampuan akal
manusia yang terbatas dalam memahami perkara-perkara ghaib dan yang nyata, dan
ia boleh dibahagikan kepada dua faktor, pertama nabi dan rasul sebagai hujah Allah
S.W.T kerana azab Allah hanya akan dikenakan selepas mereka diutus kepada umat
manusia. Kedua nabi dan rasul sebagai tanda kemuliaan dan rahmat bagi seluruh

alam.

Berhubung dengan persoalan maksum, al-Quran menjelaskan maknanya iaitu
pemeliharaan dan perlindungan, tetapi perbezaan pendapat dalam kalangan ulama’
timbul dalam menanggapi makna istilahnya keranan sebahagian besar ulama’
menekankan kebebasan dalam melakukan sesuatu perbuatan menurut kehendak

mereka manakala yang lain berpendapat sebaliknya. Perkataan maksum dalam

bentuk kata nama itu sendiri tidak terdapat dalam al-Quran. Tujuan maksum bagi
para nabi adalah untuk menunjukkan hikmah Allah S.W.T menjadikan mereka
sebagai petunjuk kearah kebenaran kerana al-Quran menyatakan merekalah makhluk

yang paling sempurna dalam segala aspek.

Al-Quran juga menegaskan para nabi dan rasul hanya berbicara menerusi
wahyu yang merupakan arahan dan petunjuk dari Allah S.W.T. dan bukan dari diri
mereka sendiri. Wahyu yang diterima oleh mereka adalah dalam bentuk yang sama
kerena punca dan matlamatnya sama. Begitu juga dengan kelebihan dan kemulian

para na bi dan rasul berbanding para malaikat.

BAB KELIMA

5.0 Al-Ghaybiyyat

Al-Ghaybiyyat adalah perkhabaran bersangkutan dengan ‘alam akhirat, ianya
tergolong dalam perkara yang hanya diketahui oleh Allah S.W.T. sahaja. Persoalan
ini terletak jauh di luar kemampuan akal dan pancaindera manusia. Keyakinan dan
keimanan terhadap persoalan ini hanya bergantung kepada wahyu Allah S.W.T. yang
disampaikan oleh para rasul melalui hadith-hadith yang menyentuh persoalan ini.
lanya juga merupakan salah satu daripada ciri-ciri keistimewaan orang-orang yang

beriman. Sebagaimana firman Allah S.W.T.

Alif lam min.* Kitab (Al-Quran) Ini tidak ada keraguan padanya;
petunjuk bagi mereka yang bertagwa,* (yaitu) mereka yang
beriman kepada yang ghaib, yang mendirikan shalat, dan
menafkahkan sebahagian rezki yang kami anugerahkan kepada
mereka.

(Surah al-Bagarah ayat 1-3)

Perkataan al-ghayb dalam ayat ini bermaksud semua perkara yang tiada cara
untuk mengetahuinya melainkan melalui perkhabaran yang benar melalui para rasul
yang diutuskan oleh Allah S.W.T.?* Terdapat berbagai perkara yang hanya diketahui
melalui wahyu Allah S.W.T. Perkara ini masih lagi tertutup daripada pancaindera
manusia, kewujudannya hanya diketahui oleh Allah seperti pekhabaran tentang
tanda-tanda hari kiamat, perkara-perkara yang akan dilalui oleh manusia selepas
kematian mereka, berlakunya hari kiamat, dikembalikan ruh ke jasad, al-kisab, al-
mizan, al-siraf, syurga dan neraka. Semua persoalan ini, sekiranya tanpa wahyu
Allah S.\W.T. tentang berlakunya, tidak mungkin akan terfikir oleh akal manusia

untuk beriman dengannya.

Akal sendiri tidak mampu untuk menggambarkan kewujudannya bahkan
memikirkannya walau sedikitpun, kerana ianya belum ada lagi. Tiada seorang
manusia pun pernah melaluinya sehingga mampu menggambarkannya secara kiasan.
Oleh kerana itulah perkara ini dinamakan al-ghaibiyyat. Kadang-kala dinamakan
juga sebagai al-Sam ‘iyyat. Kerana tiada cara mengetahuinya melainkan dengan

meneliti wahyu yang diturunkan oleh Allah S\W.T.

5.1 Hikmah beriman dengan al-Ghaybiyyat

Beriman dengan perkara-perkara ghaib merupakan titik pemisah antara orang

yang mempunyai jiwa yang bersih, akal yang sihat yang mengakui adanya Allah

248 Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).h.294

S.W.T, tuhan yang mentadbir urusan tersebut, dengan orang yang gelap hatinya,
lemah jiwanya, tertutup akalnya dan ragu hatinya yang tidak mahu memahami dan
mengakui kewujudannya melainkan apa yang boleh dicapai oleh indera mereka yang

terhad.

Orang-orang yang beriman dengan al-ghayb akan menggerakkan ruh, akal
dan fikiran mereka untuk meneliti ciptaan Allah S.W.T. Mereka mengakui tujuan
hidup mereka bukanlah semata-mata untuk memenuhi tuntutan syahwat dan bersaing
untuk menikmatinya. Sementara orang yang mendustakan al-ghayb tidak memahami
tujuan hidup mereka melainkan mengikut tuntutan perasaan dan memenuhi
keinginan nafsu yang tidak pernah kenyang. Daripada sini Kita dapati tingkah laku

manusia yang berbagai-bagai dan penilaian mereka juga berbeza-beza.

Seorang manusia yang beriman sentiasa berwaspada terhadap dirinya dan
setiap perkara yang dilakukannya. Mereka lebih mengutamakan keikhlasan amalan
yang dilakukan semata-mata kerana Allah dan bertindak berdasarkan landasan yang
digariskan oleh tuhan mereka, kerana meyakini akan pengakhiran mereka di hari

akhirat.

Beriman dengan al-ghayb merupakan kaedah utama menggalakkan manusia
mengamalkan ajaran Islam sejajar dengan kefahaman mereka terhadap tujuan hidup
mereka menuju Allah S.W.T. Beriman dengan hari akhirat juga menjadikan manusia
itu melakukan persediaan untuk hari tersebut, yang mana ianya merupakan tunjang

kehidupan manusia setelah beriman kepada Allah SW.T. Sesungguhnya seorang

manusia itu apabila dia beriman kepada Allah, tuhan yang memulakan kejadian
mereka daripada tiada kepada ada, mereka menikmati segala curahan nikmat yang
dikurniakan, dilantik menjadi khalifah di muka bumi, dijadikan sekalian makhluk di
bawah urustadbirnya, melaksanakan segala suruhan dan meninggalkan segala
laranganNya sebagai mana yang diperintahkan. Apabila ditunaikan segalanya, inilah

yang di namakan taat kepada Allah S.W.T.

5.2 Al- Mawt /Kematian

Al- Mawt adalah merupakan perpisahan antara ruh dan jasad mengikut
tempoh waktu yang ditentukan oleh Allah sejak azali tanpa dipercepat atau

dianjakkan walau sesaat.?*’Firman Allah S.W.T.

Katakanlah: "Aku tidak berkuasa mendatangkan kemudharatan dan
tidak (pula) kemanfaatan kepada diriku, melainkan apa yang
dikehendaki Allah™. tiap-tiap umat mempunyai ajal. Apabila Telah
datang ajal mereka, Maka mereka tidak dapat mengundurkannya

barang sesaatpun dan tidak (pula) mendahulukan(nya).

(Surah Yunus ayat 49)

247 Ahmad bin Sulaiman al-Kindi, Asyiar bin Yusuf Kakkas(1998), al- ‘Agidah, j.1, Zanzibar:
Istigama Muslim community of Tanzania. h 123.

Manusia tidak mungkin dapat memahami hakikat al- Mawt, ini adalah
disebabkan persoalan ruh hanya diketahui hakikatnya oleh Allah S.W.T..
Walaubagaimanapun manusia wajib mempercayai dan beriman tentang
kebenarannya. Sesungguhnya Allah s.w.t adalah tuhan yang menghidupkan dan
mematikan. Manusia tidak mempunyai sebarang keistimewaan untuk lari daripada
al- Mawt walau sehebat manapun kecanggihan teknologi kesihatan yang di miliki

oleh mereka. Firman Allah SW.T.

Di mana saja kamu berada, kematian akan mendapatkan kamu,
kendatipun kamu dalam benteng yang Tinggi lagi kokoh, dan jika
mereka memperoleh kebaikan, mereka mengatakan: "Ini adalah
daripada sisi Allah”, dan kalau mereka ditimpa sesuatu bencana
mereka mengatakan: "Ini (datangnya) daripada sisi kamu
(Muhammad)". Katakanlah: "Semuanya (datang) daripada sisi
Allah". Maka Mengapa orang-orang itu (orang munafik) hampir-
hampir tidak memahami pembicaraan sedikitpun?

(Surah al-Nisa’ ayat 78)

Allah SW.T. tuhan yang mencipta kehidupan dan kematian telah

menyerahkan tugas kepada para malaikat untuk melaksanakan berbagai

180



tanggungjawab di alam ciptaanNya. Maka tanggungjawab melaksanakan tugas

mencabut nyawa diamanahkan kepada Malaikat Maut. Firman Allah;
2 22 v g > oA A 7///’{

Katakanlah: "Malaikat maut yang diserahi untuk (mencabut
nyawa)mu akan mematikanmu, Kemudian Hanya kepada
Tuhanmulah kamu akan dikembalikan."
(Surah al-Sajadah ayat 11)
Malaikat maut merupakan Kketua, dibawahnya terdapat ribuan malaikat yang

menjalankan tugas tersebut.?*®

5.2.1. Ruh Orang Beriman.

Berdasarkan penyataan ayat-ayat al-Quran, ruh orang yang beriman akan

dicabut dengan penuh kelembutan. Firman Allah SW.T.
y

orang-orang yang diwafatkan dalam keadaan baik oleh para
malaikat dengan mengatakan (kepada mereka): "Salaamun'alaikum,
masuklah kamu ke dalam syurga itu disebabkan apa yang Telah
kamu kerjakan™.

(Surah al-Na#l ayat 32)

248 Ahmad bin Sulaiman al-Kindi, ‘Asyir bin Yusuf Kakkas(1998), al- ‘Agidah, j.1 Zanzibar: Istigama
Muslim community of Tanzania. h 124.

Ayat ini menjelaskan berita gembira bagi orang beriman bahawa malaikat
maut akan menemani mereka pada hari nyawa mereka dicabut dengan memberi

kemudahan dan ketenangan ketika berhadapan dengan sakarat al-maut.?*

5.2.2 Ruh orang kafir.

Ruh orang-orang kafir dan fasik akan disentap dengan sentapan yang keras
dan mengerikan, malaikat maut akan memukul muka dan dubur mereka dengan
sekerasnya. Mereka merasa seperti gegaran yang hebat dan hampir pengsan.
Malaikat maut melihat mereka dengan penuh kemarahan dengan mempamerkan rupa
yang menggerunkan sehingga kecut hati mereka, mereka merasa gelisah kerana apa
yang datang lebih buruk daripada apa yang telah mereka lepaskan.?®® Firman Allah

SW.T.

Kalau kamu melihat ketika para malaikat mencabut jiwa orang-
orang yang kafir seraya memukul muka dan belakang mereka (dan
berkata): "Rasakanlah olehmu siksa neraka yang membakar",
(tentulah kamu akan merasa ngeri).

(Surah al-Anfal ayat 50)

9 1bid h. 124
20 Ahmad bin Sulaiman al-Kindi, Asyir bin Yusuf Kakkas(1998), al- ‘Agidah, j.1, Zanzibar:
Istigama Muslim community of Tanzania. h 124.
0 1bid h. 124

5.3 Al-Barzakh.

Perkataan al-Barzakh daripada sudut bahasa, berasal daripada kalimah Arab
bermaksud dinding antara dua perkara.?*'Dari segi istilah bermaksud tempat antara
kematian dan kebangkitan.??Maka barang siapa yang telah mati, dia masuk ke alam

barzakh. Firman Allah SW.T.

Agar Aku berbuat amal yang saleh terhadap yang Telah Aku
tinggalkan sekali-kali tidak. Sesungguhnya itu adalah perkataan
yang diucapkannya saja. dan di hadapan mereka ada dinding

sampai hari mereka dibangkitkan.
(Surah al-Mu ’minuin ayat 100)

Allah SW.T. berfirman;

“ Kemudian Allah menyuruh seekor burung gagak menggali-gali di

A

bumi untuk memperlihatkan kepadanya (Qabil) bagaimana
seharusnya menguburkan mayat saudaranya. Berkata Qabil:
"Aduhai celaka aku, Mengapa Aku tidak mampu berbuat seperti
burung gagak ini, lalu Aku dapat menguburkan mayat saudaraku
ini?" Karena itu jadilah dia seorang antara orang-orang yang

menyesal. ”
(Surah al-Ma’idah ayat 31)

21 |bid. h 124.

22 |bid h.125

Ayat ini menerangkan bagaimana Allah S.W.T. mengajar manusia agar
memuliakan orang yang telah mati dengan mengajar mereka supaya
menguburkannya dalam tanah supaya jasad mereka tidak dibiarkan sebagaimana
bangkai binatang. Memuliakan jasad orang yang telah mati ini juga disebut oleh

Allah dalam ayat yang lain sebagaimana firman Allah S.\W.T.

Kemudian dia mematikannya dan memasukkannya ke dalam kubur,
(surah ‘Abbasa ayat 21)

Al-Qabr adalah merupakan tempat persemadian anak-anak Adam sementara
menunggu Hari Kiamat. Al-Qabr merupakan salah satu daripada perkara-perkara
ghaib yang menjadi perbahasan dalam bidang usuluddin. Al-Qabr juga dikenali

dengan nama al-Barzakh.

Namun di sini penulis bukanlah bertujuan untuk membincangkan persoalan
al-Barzakh menurut pandangan sendiri, tetapi  penulis ingin mengetengahkan
pemikiran mazhab al-lbadiyyah dalam persoalan ini. Memandangkan terdapat
banyak ayat al-Quran dan al-Hadith menyentuh persoalan ‘Alam al-Barzakh, azab
dan nikmatnya. Persoalan ini juga tidak lari daripada perbincangan ulama’-ulama’

mazhab ini. Firman Allah SW.T;

Mereka menjawab: "Ya Tuhan kami Engkau Telah mematikan kami

dua kali dan Telah menghidupkan kami dua kali (pula), lalu kami

mengakui dosa-dosa kami. Maka Adakah sesuatu jalan (bagi kami)
untuk keluar (daripada neraka)?"

(Surah al-Ghafir ayat 11)

Kehidupan dua kali dalam ayat ini bermaksud kehidupan di ‘4lam al-Barzakh

untuk disoal.®**Dalam surah yang sama juga Allah S.W.T. berfirman;

Kepada mereka dinampakkan neraka pada pagi dan petang, dan

pada hari terjadinya kiamat. (Dikatakan kepada malaikat):

"Masukkanlah Fir‘aun dan kaumnya ke dalam azab yang sangat

keras™.

(Surah al-Ghafir ayat 46)
Maksudnya: dinampakkan kepada mereka neraka pagi dan petang sebelum hari
berbangkit, iaitu al-qabr.?®* Rabi’ bin Habib sendiri dalam musnadnya terdapat satu
bab bertajuk al- gabr .Jelas di sini bahawa al-lIbadiyyah juga beriman dengan ‘adhab
al- gabr berlaku ke atas orang-orang kafir, sementara Na ‘iim al- gabr dikurniakan

kepada orang Mu’min®°Sebagaimana firman Allah S.W.T;

Kepada mereka dinampakkan neraka pada pagi dan petang .
(Surah al-Ghafir ayat 46)

3 Ipid h. 126
> Ipid h. 126
2% Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-lbadiyyah Hatta Nihayah al-
Qarn al-Thani al-Hijri. h.296

Allah SW.T. berfirman;
oo i o J) b Gl GRS T Wy e T 1,06
“ ;\/Iereka menjawab: "Ya Tuhan kami Engkau Telah mematikan
kami dua kali dan Telah menghidupkan kami dua kali (pula), lalu
kami mengakui dosa-dosa kami. Maka Adakah sesuatu jalan (bagi
kami) untuk keluar (daripada neraka)?"
(Surah al-Ghafir ayat 11)

Nabi s.‘a.w. bersabda;?*®

Telah meriwayatkan Abu ‘Ubaidah daripada Jabir bin Zaid telah
berkata: “Telah sampai kepada kami daripada Rasulullah s.a.w.
bahawasanya Beliau melintasi dua orang lelaki yang sedang
di”azab dalam kubur, Baginda telah bersabda ‘“keduanya sedang
di’azab kerana dosa besar nereka, adapaun seorang daripada
keduanya tidak memutuskan kencingnya dan yang satu lagi sering
mengadu domba”. Kemudia Abu ‘Ubaidah telah berkata “Jabir
adalah daripada kalangan orang yang menegaskan berlaku azab

kubur.

% |bid. h. 296

Nabi s.‘a.w. bersabda®’

Abu ‘Ubaidah daripada Jabir bin Zaid daripada A4bi Sa’id al
Khudri, bahawasanya Nabis.a.w. telah bersabda. “ Sesungguhnya
salah seorang daripada kamu apabila telah mati, ditunjukkan
padanya tempat tinggalnya pada waktu pagi dan petang, Sekiranya
dia daripada kalangan ahli syurga, maka tempat tinggalnya dalam
kalangan ahli syurga. Sekiranya dia dalam kalangan ahli neraka,
maka tempat tinggalnya dalam kalangan ahli neraka. Maka
dikatakan kepadanya, inilah tempat tinggalmu hingga kamu

dibangkitkan oleh Allah S.\W.T.”

Berdasarkan dalil-dalil ini jelaslah kepada kita sesungguhnya al- gabr itu
menjadi salah satu daripada taman syurga bagi orang yang soleh ataupun salah satu
daripada jurang neraka bagi orang yang ingkar terhadap perintah Allah S.W.T.
Namun begitu masih terdapat kekeliruan dan perselisihan faham dalam kalangan
ulama’ usuludin tentang keadaan ahl al- gabr, adakah yang menerima azab atau

nikmat itu ruh dan jasad, atau ruh sahaja, atau jasad sahaja?

%7 Op. Cit 126

Al-lbadiyyah berpendapat adalah merupakan satu perkara yang rumit untuk
menentukan hakikat sebenar persoalan ini, lalu mereka berpendapat kehidupan di

alam ini boleh berlaku dalam tiga keadaan;**®

i Kehidupan sebenar dengan ruh dan jasad.
ii. Kehidupan dengan ruh semata-mata.

iii. Kehidupan ruh dengan sebahagian daripada bahagian-bahagian jasad.

Secara amnya penegasan tentang berlakunya ‘adhab al- gqabr terhadap orang
orang kafir serta mereka yang melakukan maksiat, dan na‘iim al- gabr kepada yang
taat memang diakui oleh kebanyakan ulama’ al-1badiyyah, walaupun ianya bukanlah
dianggap sebagai perkara pokok pada mereka. Kata Abu Ya‘akub “ Persoalan ‘adhab
al- gabr, bukanlah sebahagian daripada persoalan penting ilmu kalam.” “Sesiapa
yang jahil tentangnya, dia selamat, siapa yang mengetahuinya, dia memiliki
kelebihan, siapa yang terperangkap dalam persoalan ini, dia rugi dan
menyesal”.>*°Al-Salimi juga berpendapat diharuskan bersalahan pendapat dalam
persoalan ini.*°Pendapat ini adalah sama dengan pendapat al-Asy‘irah yang
mengakui berlakunya ‘adhab al- gabr terhadap orang orang kafir serta mereka yang

melakukan maksiat, sementara na ‘iim al- gabr pula kepada orang mu’min yang taat.

28 Dr. Farhat al-Ja’biri ,(1987) al-Bu’d al-Hadari li-Agidah al-Ibadiyyah. .2, Ruwi: Matba’ah
Jami’ah Sultan Qabus, h.649-650
9 |bid. h.653
2%0 Nar al-Din al-Salimi, masyariq ff anwar al-uql, c. 2 (2003) maktabah al-Istigamah, Ruwi h.357.

5.4 Al-Yaum al-Qiyamah

Beriman dengan Al-Yaum al-Qiyamah merupakan salah satu daripada rukun-
rukun Iman, juga merupakan tunjang ilmu Usuluddin. Mendustakan Al-Yaum al-
Qiyamah bererti kufur kepada Allh dan terkeluar daripada Islam. Tiada manusia
yang mengingkari Al-Yaum al-Qiyamah melainkan mereka yang takabbur dan tidak

mahu menerima kebenaran serta menentang kebenaran. Allah S.W.T. berfirman;

S

Katakanlah: "Allah-lah yang menghidupkan kamu Kemudian
mematikan kamu, setelah itu mengumpulkan kamu pada hari kiamat
yang tidak ada keraguan padanya; akan tetapi kebanyakan manusia
tidak Mengetahui.

(Surah al-Jathiyah ayat 26)

Al-Yaum al-Qiyamabh ialah hari permulaan kehancuran alam yang diciptakan
oleh Allah S.W.T. Pada hari tersebut manusia keluar daripada ‘alam al-Qabr menuju
ke tempat perhitungan untuk menerima pembalasan daripada Allah S.W.T.

seterusnya menuju samada ke syurga atau neraka. ***Allah berfirman;

“ Aku bersumpah demi al-Yaum al-Qiyamah, ”

(Surah al-Qiyamah ayat 1)

281 Muslim bin Salim bin ‘Ali al-Wahibi, (2001), Al-Fikr al- ‘4qdi ‘ind al-Ibadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah)h.297

Terdapat banyak ayat al-Quran yang menyebut tentang al-Yaum al-Qiyamah
dengan nama yang lain, seperti al-Sa‘ah, Yaum al-4khirah, al-Hagah, al-Qari’ah
dan beberapa lagi nama lain. Setiap nama ini memberi kesan kepada pemikiran
manusia serta mempengaruhi jiwa mereka. Al-Yaum al-Qiyamah merupakan satu
penantian kejiwaan kepada seluruh umat manusia. Akal manusia yang lemah untuk
memikirkannya serta menggambarkannya, bergantung penuh dengan perkhabaran

yang datang dari al-Quran, begitu juga dengan gambarannya.

Peringatan tentang al-Yaum al-Qiyamah serta apa yang akan berlaku pada
hari tersebut banyak terdapat dalam pengajian al-lbadiyyah. Mereka
menggunakannya sebagai peringatan dalam majlis-majlis ilmu dan sebagai
penggerak kepada hati yang lalai. Berkata Jabir bin Zaid dalam salah satu daripada
risalahnya, “Sesungguhnya kamu telah dijadikan dalam keadaan berseorangan dan
bertelanjang, begitulah nanti kamu akan dibangkitkan, berbekallah kamu untuk

pertemuan dan perbaikilah jiwamu untuk kebaikan Al-Yaum al-Qiyamah”?%?

5.4.1 al-Ba‘ath

Perkataan al-Ba‘ath daripada segi bahasa ialah kalimah Arab yang
bermaksud bangun dan terjaga .Dari segi istilah ‘ilm al-kalam pula bermaksud,

Allah S.W.T. menghidupkan semula makhluk ciptaanNya daripada kematian

262 Muslim bin Salim bin ‘Ali al-Wahibi, (2001), Al-Fikr al- ‘4gdi ‘ind al-lbadiyyah Hatta Nihayah al-
Qarn al-Thani al-Hijri . (Tesis Phd. Fakulti Usuluddin Akidah dan falsafah Uni. Al-Azhar
Kaherah).h. 298.

mereka,®®® dengan kata lain al-Ba‘ath bermaksud kembalinya ruh kepada jasad

setelah dipisahkan melalui kematian. Firman Allah SW.T.;

Katakanlah: "la akan dihidupkan oleh Tuhan yang menciptakannya

kali yang pertama. dan dia Maha mengetahui tentang segala

makhluk.
(Surah Yasin ayat 79)

Firman Allah SW.T;

Mereka bersumpah dengan nama Allah dengan sumpahnya yang
sungguh-sungguh: "Allah tidak akan akan membangkitkan orang
yang mati". (Tidak demikian), bahkan (pasti Allah akan
membangkitnya), sebagai suatu janji yang benar daripada Allah,

akan tetapi kebanyakan manusia tiada mengetahui,

(Surah al-Na#l ayat 38)

Daripada ayat-ayat ini jelaslah bahwa Allah S.W.T, tuhan yang

menghidupkan dan mematikan seluruh ciptaanNya akan membangkitkan mereka kali

263 Ahmad bin Sulaiman al-Kindi, “Asyiir bin Yusuf Kakkas(1998), al- ‘Agidah, j.1, Zanzibar:
Istigama Muslim community of Tanzania. h 129.
Ahmad bin Sulaiman al-Kindi, ‘Asyir bin Yusuf Kakkas (2001), al- ‘Agidah j.2, Masqat: Wazarah

al-awqaf wa al-Syu,tin al-Diniyyah. h. 125
%% bid h.125

yang kedua di akhirat adalah lebih mudah daripada menciptakan mereka daripada

tiada kepada ada.

Al-lbadiyyah berpendapat proses al-Ba‘ath berlaku selepasa daripada al-
nufkhah (tiupan sangka kala) yang kedua®®*. Kerana pada tiupan yang pertama semua

yang hidup akan dibinasakan dan dimatikan sebagaimana fimanNya.

Maka apabila sangkakala ditiup sekali tiup * Dan diangkatlah
bumi dan gunung-gunung, lalu dibenturkan keduanya sekali
bentur.* Maka pada hari itu terjadilah hari kiamat,*. Dan
terbelahlah langit, Karena pada hari itu langit menjadi lemah.

(Surah al-Haqah ayat 13-16)

Firman Allah SW.T;

Dan ditiuplah sangkakala, Maka matilah siapa yang di langit dan di
bumi kecuali siapa yang dikehendaki Allah. Kemudian ditiup
sangkakala itu sekali lagi Maka tiba-tiba mereka berdiri menunggu
(putusannya masing-masing).

(Surah al-Zumar ayat 68 )

204 < Asyir bin Yusuf Kakkas(1998), al- ‘Agidah.j.1Zanzibar;, Istigama Muslim community of
Tanzania. h 124. Lihat sama Ahmad bin Sulaiman al-Kindi, ,(2001), al- ‘Agidah j.2. Masgat;
Wazarah al-awgaf wa al-Syu,iin al-Diniyyahh. 130

24 Ibid h.130

Daripada dua ayat ini jelaslah kekuasaan Allah menghimpunkan seluruh
manusia selepas jasad mereka hancur dimamah tanah dan sebagainya, untuk
dihimpunkan serta dihitung segala amalan mereka ketika berada di dunia untuk

dibalas dengan ganjaran yang setimpal, sama ada ke syurga atau ke neraka.

5.4.2 Al-Hasyr

Berasal daripada kalimah, al-Hasyr atau hasyara bermaksud perhimpunan”.
laitu Allah membangkitkan manusia daripada kematian dan memperjalankan mereka
menuju kepadanya. Dari segi istilah al-Hasyr bermaksud berhimpunnya makhluk
pada hari kiamat. Al-Majsyar pula adalah tempat di mana semua manusia akan

berhimpun.?®®Firman Allah S.W.T.

Dan (Ingatlah) akan hari (yang di waktu itu) Allah
mengumpulkan mereka, (mereka merasa di hari itu) seakan-akan
mereka tidak pernah berdiam (di dunia) Hanya sesaat di siang
hari, (di waktu itu) mereka saling berkenalan. Sesungguhnya
Rugilah orang-orang yang mendustakan pertemuan mereka

dengan Allah dan mereka tidak mendapat petunjuk

(Surah Yunus ayat 45)

265 Ahmad bin Sulaiman al-Kindi, ‘Asyir bin Yusuf Kakkas(1998), al- ‘Agidah, j.1, Zanzibar:
Istigama Muslim community of Tanzania. h 130.

Al-lbadiyyah  berpendapat hari al-Maksyar merupakan hari yang
membimbangkan dan berpanjangan, pada hari itu manusia dihitung amalan mereka
oleh Allahs.w.t. Lamanya hari tersebut sehingga lima puluh ribu tahun. Firman Allah

SW.T,

Malaikat-malaikat dan Jibril naik (menghadap) kepada Tuhan
dalam sehari yang kadarnya limapuluh ribu tahun. * Maka
Bersabarlah kamu dengan sabar yang baik. * Sesungguhnya
mereka memandang siksaaan itu jauh (mustahil). * Sedangkan
kami memandangnya dekat (mungkin terjadi).
(Surah al-Ma ‘arij ayat 4-7)
Manusia akan dihimpunkan di hari al-Ma#syar dalam tiga keadaan;?®®
i. Orang-orang Mu’min.
Mereka dihimpunkan dalam keadaan mulia dan disambut dengan segala kebaikan

serta sentiasa dialu-alukan. Firman Allah SW.T.,

(Ingatlah) hari (ketika) kami mengumpulkan orang-orang yang
takwa kepada Tuhan yang Maha Pemurah sebagai perutusan yang
terhormat,

(Surah Maryam ayat 85)

266 Ahmad bin Sulaiman al-Kindi, <Asyar bin Yusuf Kakkas(1998), al- ‘Agidah, j.1, Zanzibar:
Istigama Muslim community of Tanzania. h 132.

Keadaan ini sememangnya layak untuk mereka kerana mereka mengasihi Allah dan

mentaati perintanNya.

ii. Orang-orang yang ingkar dan lalai mengikut perintah Allah.

Kumpulan mereka akan dihimpunkan dalam keadaan buta, kerana ketika di dunia
mereka buta tentang agama Allah dan tidak mahu mengingati Allah. Mereka juga
dihimpunkan dalam keadaan yang hina dengan muka yang hitam, terhoyong hayang,

bimbang, serta merasai ketakutan yang amat sangat. Firman Allah SW.T.,

Dan barangsiapa berpaling daripada peringatan-Ku, Maka
Sesungguhnya baginya penghidupan yang sempit, dan kami akan
menghimpunkannya pada hari kiamat dalam keadaan buta”. *
Berkatalah ia: "Ya Tuhanku, Mengapa Engkau menghimpunkan Aku
dalam keadaan buta, padahal Aku dahulunya adalah seorang yang
melihat?" * Allah berfirman: "Demikianlah, Telah datang kepadamu
ayat-ayat kami, Maka kamu melupakannya, dan begitu (pula) pada hari
Ini kamupun dilupakan™. * Dan Demikianlah kami membalas orang yang
melampaui batas dan tidak percaya kepada ayat-ayat Tuhannya. dan
Sesungguhnya azab di akhirat itu lebih berat dan lebih kekal.

(Surah Taha ayat 124-127)

iii. Orang-orang yang mengingkari hari kebangkitan
Mereka akan dihimpunkan dalam keadaan buta, bisu, tuli dan sentiasa merasai
penderitaan yang amat menyakitkan. Firman Allah SW.T,

Dan barangsiapa yang ditunjuki Allah, dialah yang mendapat

petunjuk dan barangsiapa yang dia sesatkan Maka sekali-kali kamu

tidak akan mendapat penolong-penolong bagi mereka selain

daripada Dia. dan kami akan mengumpulkan mereka pada hari

kiamat (diseret) atas muka mereka dalam keadaan buta, bisu dan

pekak. tempat kediaman mereka adalah neraka jahannam. tiap-tiap

kali nyala api Jahannam itu akan padam, kami tambah lagi bagi

mereka nyalanya. *  Itulah balasan bagi mereka, Karena

Sesungguhnya mereka kafir kepada ayat-ayat kami dan (karena

mereka) berkata: "Apakah bila kami Telah menjadi tulang belulang

dan benda-benda yang hancur, apakah kami benar-benar akan

dibangkitkan kembali sebagai makhluk baru?"

(Surah al-1sra’ ayat 97-98)

Begitulah keadaan manusia pada hari al-Ma/ksyar, mereka dihimpunkan oleh Allah
S.W.T. dalam tiga kumpulan yang berbeza berdasarkan amalan mereka ketika hidup

di dunia.

5.4 Al-Hisab

Berasal daripada kalimah Arab. al-Hisab bermaksud pengiraan dan
hitungan.?*’Dari segi istilah al-Hisab bermaksud pembezaan antara amalan baik dan
buruk.?® laitu menetapkan amal kebaikan kepada yang empunya serta menetapkan
penerimaan amalan tersebut lalu diterangkan kedudukannya dalam syurga
berdasarkan kadar pahalanya. Begitulah sebaliknya begi mereka yang melakukan

amalan yang jahat.

Al-1badiyyah berbeza pendapat tentang bagaimanakah kaedah al-Hisab yang
akan dilaksanakan nanti. Sebahagian daripada mereka berpendapat pembezaan
amalan baik dan buruk bagi setiap makhluk yang berhak untuk di hitung, berlaku
dengan cara, Allah S.W.T. akan menjadikan dalam hati mereka sejenis pengetahuan,
di mana dengan pengetahuan tersebut mereka sendiri akan membezakan amalan baik
dan buruk mereka, seterusnya mengetahui kadar balasan yang setimpal dengan
amalan tersebut, lalu mereka menuju kedestinasi yang ditetapkan berdasarkan
pengetahuan yang dijadikan dalam hati mereka.?®® Perkara ini adalah disebabkan al-
Ibadiyyah menafikan, bahawasanya Allah akan berkata-kata pada hari kiamat. Al-
Kalam adalah gadim. Sekiranya Allah S.W.T. berkata kata pada waktu al-Hisab,
sifat al-qgadim bagiNya akan ternafi. Lalu ia menyerupai sifat makhluk. Menyerupai

sifat makhluk adalah mustahil bagi Allah S.W.T.2° Firman Allah;

7 Ibid. h 137.

?%81bid h. 137. Lihat juga Nar al-Din al-Salimi, (2003) masyariq fi anwar al-ugil, c. 2 , Ruwi:
maktabah al-Istigamah h.359.

289 | bid h.359.

279 |bid h.359.

(dia) Pencipta langit dan bumi. dia menjadikan bagi kamu daripada
jenis kamu sendiri pasangan-pasangan dan daripada jenis binatang
ternak pasangan- pasangan (pula), dijadikan-Nya kamu
berkembang biak dengan jalan itu. tidak ada sesuatupun yang
serupa dengan Dia, dan Dia-lah yang Maha mendengar dan
Melihat.
(Surah al-Syiira ayat 11)
Firman Allah SW.T;
O3S 156 g sl 20355 1 T TS5 enidl o 252 13T
Pada hari Ini kami tutup mulut mereka; dan berkatalah kepada
kami tangan mereka dan memberi kesaksianlah kaki mereka
terhadap apa yang dahulu mereka usahakan.

(Surah Yasin ayat 65)

Menurut Imam al-Salimi berdasarkan ayat ini, kaedah al-Hisab kemungkinan

berlaku dengan dua cara; "
I. Allah menjadikan jurukira untuk menghitung amalan seluruh
makhluk yang layak dihitung. Allah menjadikan bagi jurukira itu

kemampuan untuk menghitung semua makhluk dalam kalangan jin

2" 1bid h.360.

dan manusia, melainkan mereka yang dikecualikan daripada hitungan
sebagaimana yang akan dijelaskan nanti.

ii. Allah S.W.T. akan menjadikan sejenis suara yang akan didengari oleh
semua jin dan manusia, berinteraksi dengan mereka, lalu bertanya
tentang segala amalan mereka seterusnya dihitung dan ditentukan

nasib mereka.

Manusia, sejak Nabi Adam a.s. diutuskan oleh Allah S.W.T. sehinggalah
kepada nabiyang terakhir Muhammad s.a.w telah dijanjikan kepada mereka
bahawasanya di sana adanya al-Hisab yang pasti akan berlaku selepas berakhirnya
kehidupan di dunia. Malangnya kebanyakan manusia tidak memahami dan
mengambil tahu tentang janji ini. Sebahagian daripada mereka ingkar tentang
kebenaranya, sebahagian yang lain sentiasa dalam keadaan ragu-ragu akan adanya,
hanya orang orang yang benar benar beriman sahaja yang meyakininya, lalu mereka

mendekatkan diri mereka kepada Allah. Firman Allah SW.T.

Mereka bersumpah dengan nama Allah dengan sumpahnya yang
sungguh-sungguh: "Allah tidak akan akan membangkitkan orang
yang mati". (Tidak demikian), bahkan (pasti Allah akan
membangkitnya), sebagai suatu janji yang benar daripada Allah,
akan tetapi kebanyakan manusia tiada mengetahui,

(Surah al-Na#l ayat 38)

Pada hari al-Hisab ini, seluruh umat manusia akan dihitung dengan penuh
keadilan. Allah S\W.T. akan membalas orang-orang yang melakukan kejahatan
ketika di dunia dengan balasan yang setimpal dengan kejahatan tersebut Begitu juga
dengan mereka yang beriman pasti akan mendapat ganjaran yang setimpal dengan

kebaikan yang mereka telah lakukan. Firman Allah SW.T.;

Apakah orang-orang yang membuat kejahatan itu menyangka
bahwa kami akan menjadikan mereka seperti orang-orang yang
beriman dan mengerjakan amal saleh, yaitu sama antara kehidupan
dan kematian mereka? amat buruklah apa yang mereka sangka itu.
* Dan Allah menciptakan langit dan bumi dengan tujuan yang
benar dan agar dibalasi tiap-tiap diri terhadap apa yang
dikerjakannya, dan mereka tidak akan dirugikan.
(Surah al-Jathiyah ayat 21-22)

Kumpulan Manusia pada Hari al-Hisab. 2"
i Para Nabidan mereka yang menunaikan perintah Allah sepenuhnyaakan
masuk syurga tanpa al-Hisab.

ii. Orang orang yang musyrik akan masuk neraka tanpa al-Hisab.

2’2 Ahmad bin Sulaiman al-Kindi, Asyir bin Yusuf Kaskas(1998), al- ‘Agidah, j.1, Zanzibar: Istigama
Muslim community of Tanzania. h 139. )
Nar al-Din al-Salimi, (2003) masyariq fi anwar al-ugil, ¢. 2, Ruwi: maktabah al-Istigamah,
h.360.

Orang orang beriman yang mencampurkan amalan baik dan jahat, akan
dipersoal tentang amalan mereka.

Orang orang yang mati dalam keadaan melakukan dosan besar, maka
ulama’ berselisih pendapat tentang cara al-Hisab untuk mereka. Walau
bagaimanapun kebanyakan ulama’ berpendapat. Sesiapa yang mati
dengan dosa besar bersama mereka, akan diteliti dan diperhalusi dengan
hujjan sehingga mereka tidak mampu mempertahankan kejahatan
mereka. Firman Allah SW.T.;

Kami akan memasang timbangan yang tepat pada hari
kiamat, Maka tiadalah dirugikan seseorang barang
sedikitpun. dan jika (amalan itu) Hanya seberat biji sawipun
pasti kami mendatangkan (pahala)nya. dan cukuplah kami
sebagai pembuat perhitungan.

(Surah al-Ambiya’ ayat 47)

5.6 Al-Mizan

Al-Mizan berasal daripada kalimah Arab, daripada sudut bahasa bermaksud

keadilan dan pertengahan.?”® Perkataan al-Mizan diguna pakai sebagai alat

penimbang sesuatu benda.?’* Firman Allah S.W.T;

23 Op. chit. h 141
2% Nar al-Din al-Salimi, (2003) masyariq fi anwar al-ugil, c. 2, Ruwi: maktabah al-Istigamah,

h.141.

Timbangan pada hari itu ialah kebenaran (keadilan), Maka
barangsiapa berat timbangan kebaikannya, Maka mereka Itulah
orang-orang yang beruntung.

(surah al-A ‘araf ayat 8)

Dari sudut istilah terdapat perselisihan pendapat dalam kalangan ulama’. Al-
Asya ‘irah berpendapat, al-Mizan ialah dua tapak timbangan yang bersuara, dimana
amalan anak adam akan dibahagikan kepada dua bahgian,iaitu amalan baik dan
amalan buruk. Kedua-dua amalan ini akan diletakkan ditelapak timbangan. Sekiranya
kebaikan lebih berat dari kejahatan, maka akan diseur kepadanya oleh satu suara
supaya menuju ke syurga, begitulah sebaliknya. 2"°Al-Mu ‘tazilah berpendapat al-
Mizan adalah keadilah Allah S.W.T yang berupa dua telapak tangan yang bercahaya.
Tapak tangan itu akan bercahaya terang bagi mereka yang taat dan bertukar menjadi
gelap dan hitam bagi mereka yang melakukakn kemaksiatan keingkaran terhadap

Allah S.W.T.?"

Al-Ibadiyyah berpendapat al-Mizan pada hari kiamat adalah ibarat daripada
kebahagian yang dinikmati oleh segolongan manusia. Imam al-Jaitiili berkata “kami
berpendapat al-Mizan adalah timbangan amalan yang membezakan dan

memperincikan. Maka apabila berat timbangan kebenaran amalnya di dunia. Pada

27> < Abd al-Hayyi Muhammad Qabil(1995)al-lbadiyyah wa ara ‘whum al-Kalamiyyah.Kaherah;
Maktabah Nahdah al-Syirg. h.230
2’® 1bid h.232

hari kiamat, selamat dan berjayalah pemiliknya menikmati balasan Allah S.W.T.
Namun kiranya ringan timbangan amalnya di dunia, maka kebinasaanlah yang akan

menantinya di hari akhirat.?’”’

Ada juga pendapat dalam kalangan mereka iaitu, al-
Mizan adalah lidah dan dua tapak tangan dikira sebagai timbangan amalan, ini kerana
Allah S.W.T. menukarkan pahala dan dosa dalam bentuk jisim.?"® Bersandarkan

hadith Nabis.a.w.;
A Gl 1) yaall (8 GULES s 1) (D Gles Glalll e lidea llS
H.L'aj\ A u\a;.u £ J.a;j\}

Dua perkataan mudah disebut, keduanya amat disukai oleh Allah
S\W.T., kedua-duanya amat berat dalam timbangan: Sub/ana

Allah dan al-Aamdulillah.

5.7 Al-Sirat

Al-Sirar berasal daripada perkataan Arab, daripada sudut bahasa bermaksud
jalan.?”®Dari sudut istilah, bermaksud ugama Allah yang benar, atau satu jambatan
yang merentasi neraka Jahannam..”® Al-Sirar akan berlaku selepas daripada
peristiwa al-Hasyr dan al-Mizan . Manusia yang melintasi Al-Sirat berbeza keadaan
mereka. Perkara ini adalah disebabkan perbezaan darjat dan kedudukan amalan
mereka ketika di dunia. Diantara manusia yang melintas Al-Sira: akan membawa

cahaya yang menerangi titian Al-Siraz, ada dalam kalangan mereka yang melintas

2" Nar al-Din al-Salimi, (2003) masyariq fi anwar al-ugal, ¢. 2, Ruwi: maktabah al-Istigamah, h.141
%8 1bid h. 142
%% 1bid h. 143
%9 1bid h. 144

dengan pantas seperti kerdipan mata, adsa yang melintas dengan berlari, ada yang

berjalan kaki dan ada yang merangkak.?*

Al-1badiyyah berpendapat al-Sirar bermaksud jalan yang benar, iaitu agama
Islam sebagai mana diperintahkan kepada hambaNya untuk mengikuti jalan tersebut,
yang benar, adil, terperinci dan jauh daripada segala keinginan syahwat.”®* Firman

Allah SW.T;

€z

e OF Lj La>

Katakanlah: "Sesungguhnya Aku Telah ditunjuki oleh Tuhanku
kepada jalan yang lurus, (yaitu) agama yang benar, agama lbrahim
yang lurus, dan lbrahim itu bukanlah termasuk orang-orang
musyrik™.
(Surah al-An ‘am ayat 161)
Walaupun begitu para ulama’ al-lbadiyyah tidak menyangkal pendapat yang
mengatakan bahawa al-Sirat adalah satu jambatan yang merentasi neraka Jahannam.
Kata Imam al-Jaitiili “ adalah merupakan perkara yang mungkin untuk diterima akal
bahawasanya al-Sira: adalah sebuah jambatan yang merentasi neraka Jahannam,
kerana tiada gambaran yang sebenarnya dan syari’at pun tidak menafikannya.
Sesungguhnya Allah berkuasa menjadikan seekor burung terbang di udara, maka

Allah juga berkuasa memperjalankan manusia di atas titian al-Siraz. Hanya Allah

81 Abu al-‘Iz al-Hanafiy(1995)Syark ‘Agidah al-Tahawiyyah fi al- ‘Agidah al-Salafiyyah. Riyad:;
Matba’ah Jami’ah Imam Muhammad bin Sa’ud. h.269
282 Nar al-Din al-Salimi, (2003) masyariq fi anwar al-ugal, c. 2, Ruwi: maktabah al-Istigamah, h.144

S.W.T. yang mengetahuinya.”**Sebahagian dari mereka mentakwilkan al-Sirat,

sebagai jalan yang benar iaitu jalan Islam sebagaimana firman Allah SW.T;
12 maieadl Doall Gl
Tunjukilah kami jalan yang lurus,

(surah al-Fatihah ayat 6)

5.8 Al-Syafa‘ah

Al-Syafa ‘ah, berasal daripada kalimah Arab bermaksud meminta kepada
seseorang akan sesuatu.’®*Dari segi istilah Al-Syafa‘ah, bermaksud permintaan
seseorang kepada Allah S.W.T.untuk orang-orang yang beriman agar segera
dimasukkan ke dalam syurga atau diangkat kepada darjat yang lebih tinggi

dalamnya. Firman Allah SW.T

Mereka tidak berhak mendapat syafa'at kecuali orang yang
Telah mengadakan perjanjian di sisi Tuhan yang Maha
Pemurah

(surah Maryam ayat 87)

283 |pid h. 144

284 |bid h, 147

Pendapat lain, al-Syafa ‘ah, ialah satu kedudukan yang terpuji sebagaimana firman

Allah SW.T;

Dan pada sebahagian malam hari bersembahyang tahajudlah kamu
sebagai suatu ibadah tambahan bagimu; Mudah-mudahan Tuhan-
mu mengangkat kamu ke tempat yang Terpuiji.
(Surah al-Isra’ ayat 79)
Al-Syafa ‘ah hanya layak diperolehi oleh orang-orang yang beriman pada
Allah SW.T sahaja. Orang kafir dan musyrik yang telah ditentukan kedudukan
mereka di dalam neraka tidak layak untuk meminta Al-Syafa ‘ah. Perbezaan yang
ketara dalam kalangan ulama’ mazhab ialah siapa yang layak untuk memberi dan

memohon Al-Syafa ‘ah Allah SW.T.

Al-1badiyyah berpendapat al-Syafa ‘ah, bermaksud kedudukan terpuji yang
diperolehi daripada mereka yang terdahulu dan terkemudian sehingga tidak ditemui
sebelum beliau pemohon yang layak.?® Al-Syafa‘ah, adalah satu perkara yang
disepakati oleh al-lbadiyyah. Al-Syafa ‘ah, hanya untuk para nabi khususnya nabi
Muhammad s.a.w. dengan cara mereka datang kepada Baginda meminta agar
Baginda memohon kepada Allah S.W.T.?*® lanya berlaku ketika mana di hari al-
Mahshar apabila penantian yang terlalu lama melanda orang-orang yang beriman,

lalu orang-orang yang soleh akan pergi mencari Nabi Muhammad s.a.w. seorang

28 |bid h. 147
286 |pid h, 147

demi seorang , memohon kepada Baginda, lalu Baginda memohon kepada Allah

s.W.T, maka Allah memberi keizinan kepada mereka untuk tinggal dalam syurga.”®’

Begitu juga sebahagian daripada orang-orang yang beriman ketika hidup di
dunia, namun berlaku sedikit kepincangan dalam ketaatan mereka kepada Allah
disebabkan oleh saudara mara, kaum kerabat, anak-anak, jiran tetangga dan yang
seumpama dengannya. Mereka juga memohon al-Syafa ah agar diangkat kedudukan
mereka dalam syurga atau ditambah kebaikan kepada mereka dan diampunkan segala

dosa agar sempurna cahaya mereka melalui Nabi s.a.w.?® Firman Allah S.\W.T.;

Hai orang-orang yang beriman, bertaubatlah kepada Allah dengan
taubatan nasuhaa (taubat yang semurni-murninya). Mudah-
mudahan Rabbmu akan menutupi kesalahan-kesalahanmu dan
memasukkanmu ke dalam jannah yang mengalir di bawahnya
sungai-sungai, pada hari ketika Allah tidak menghinakan nabidan
orang-orang Mu min yang bersama Dia; sedang cahaya mereka

memancar di hadapan dan di sebelah kanan mereka, sambil mereka

27 |bid h. 148
288 |pid h. 148

mengatakan: "Ya Rabb kami, sempurnakanlah bagi kami cahaya
kami dan ampunilah Kami; Sesungguhnya Engkau Maha Kuasa
atas segala sesuatu.”

(Surah al-Tahrim ayat 8)

Al-Syafa ‘ah, hanya sekali sahaja, ianya berlaku sebelum segala amalan dihitung oleh

Allah S.W.T. ketika peristiwa al-Hisab.

Al-lbadiyyah turut berpendapat bahawa ahl al-Kaba'ir tidak akan
memperolehi al-Syafa ‘ak ini adalah disebabkan mereka melakukan dosa besar tanpa
sebarang rasa takut kepada Allah, tidak memelihara diri daripada perkara yang
diharamkan serta melanggar batas-batas syari’at. Bahkan mereka menghabiskan sisa
umur mereka dengan segala kemungkaran, sehingga mereka kembali kepada Allah
dalam keadaan tidak bertaubat. Maka orang-orang seperti ini tidak layak untuk

mendapat Al-Syafa ‘ah.?®°Firman Allah S.W.T.

Dan jagalah dirimu daripada (azab) hari (kiamat, yang pada hari
itu) seseorang tidak dapat membela orang lain, walau sedikitpun;
dan (begitu pula) tidak diterima syafa'atdan tebusan daripada
padanya, dan tidaklah mereka akan ditolong.

(Surah al-Bagarah ayat 48)

289 |bid h. 149

Sesungguhnya seseorang individu yang tidak diterima syafa’atnya
berdasarkan ayat ini adalah individu yang kekal dalam melakukan kemaksiatan serta
jenayah ketika hidup di muka bumi. Mereka mati bersama dengan kotoran dosa dan
kejahatan, muflis amalan yang baik. Bagaimana mungkin Al-Syafa‘ah, itu
diperolehi, sedangkan Allah menjanjikan Al-Syafa ‘ah, kepada orang orang yang

diredhaiNya. Firman Allah S.W.T.

< Pl

(B Oskpis

Allah mengetahui segala sesuatu yang dihadapan mereka (malaikat)
dan yang di belakang mereka, dan mereka tiada memberi syafaat
melainkan kepada orang yang diridhai Allah, dan mereka itu selalu
berhati-hati Karena takut kepada-Nya.

(Surah al-Anbiya’ ayat 28)

5.9 Al-Jannah /Syurga

Al-Jannah berasal daripada bahasa Arab, bermaksud taman yang dipenuhi
tumbuhan .>* Menurut istilah, al-Jannah bermaksud tempat tinggal yang dipenuhi
dengan kenikmatan, sebagai ganjaran bagi orang yang melakukan kebaikan®**Semua
mazhab akidah mengakui al-Jannah sebagai sebahagian dari perkara al-ghaibiyyat.

Namun mereka bersalahan pendapat tentang kewujudannya, adakah al-Jannah telah

20 |pid h. 155
21 |pid h. 155

dicipta oleh Allah S.W.T pada masa ini, atau al-jannah akan dicipta oleh Allah pada

hari akhirat nanti?

Menurut al-Mu tazilah, al-Jannah masih belum dijadikan lagi oleh Allah
S.W.T, ianya akan dijadikan pada hari akhirat nanti. Mereka berpendapat penciptaan
al-Jannah sebelum hari akhirat adalah perbuatan yang sia-sia. Tiada siapa yang
menghuni al-Jannah pada masa ini. Kerana al-Jannah akan dihuni oleh orang-orang

yang beriman selepas amalan mereka dihisab oleh Allah S.W.T 2%

Al-Asya ‘irah berpendapat al-Jannah telah diciptakan oleh Allah S.\W.T pada
masa ini. Mereka berhujjah dengan kisah NabiAdam a.s ketika berada dalam al-
Jannah dimana Allah S.W.T. melarang beliau dan isterinya daripada memakan buah

dari pohon al-Khuld. Begitu juga dengan firman Allah S.W.T;**?

Al SAsl ooy St 2 e 2 ey i 5 1 5,05
Dan bersegeralah kamu kepada ampunan dari Tuhanmu dan
kepada surga yang luasnya seluas langit dan bumi yang disediakan
untuk orang-orang yang bertakwa,

(surah ‘Ali ‘Imran ayat 133)

Al-lbadiyyah dalam masalah ini berpendapat bahawa al-Jannah telah

diwujudkan oleh Allah dan kekal hingga ke hari ini.”** Firman Allah S.W.T.;

292 < Abd al-Hayy Muhammad Qabil(1995), al-lbadiyyah wa ara’'uh al-Kalamiyyah. Kaherah;
Maktabah Nahdah al-Syirg.h 251
2% Mubarak Hasan Husin((1982) ‘Iim al-Tawhid fi Daw’I al-Nagliy wa al- ‘agliy.Syubra; Matba‘ah al-
Amanah. h.656
2% Nar al-Din al-Salimi, (2003) masyariq fi anwar al-ugil, c. 2, Ruwi: maktabah al-Istigamah,
h. 155

Dan bersegeralah kamu kepada ampunan daripada Tuhanmu dan
kepada surga yang luasnya seluas langit dan bumi yang disediakan
untuk orang-orang yang bertakwa,
(Surah Ali ‘Imran ayat 133)
Al-Jannah dan kenikmatan hidup dalamnya adalah kekal abadi berdasarkan firman

Allah SW.T.

>0

Katakanlah: "Apa (azab) yang demikian itukah yang baik, atau
surga yang kekal yang Telah dijanjikan kepada orang-orang yang
bertagwa?" dia menjadi balasan dan tempat kembali bagi
mereka?".

(Surah al-Furgan ayat 15)

5.9.2 Nama dan Sifat-sifat al-Jannah.

a) Jannah al- ‘4liyyah.

Disifatkan dengan ketinggian kerana kedudukannya yang teratas dan
kemuliaan mereka yang tinggal dalamnya. Perpindahan daripada dunia yang
mana nikmatnya hanya sementara dan terhad kepada syurga yang memberi
kenikamatan yang tidak terhingga serta kekal abadi dalamnya adalah merupakan

peningkatan dari rendah nikmat kepada tahap tertinggi. Begitu juga maksud

ketinggian al-Jannah, kerana ianya tidak diperolehi dengan harga yang murah
bahkan ianya memerlukan ketabahan dan kesabaran yang amat berat untuk

ditempuh sepanjang hidup di dunia. Firman Allah S.W.T.*®

8. Banyak muka pada hari itu berseri-seri, 9. Merasa senang
Karena usahanya, 10. Dalam syurga yang tinggi, 11. Tidak kamu
dengar dalamnya perkataan yang tidak berguna.12. Dalamnya ada
mata air yang mengalir. 13. Dalamnya ada takhta-takhta yang
ditinggikan, 14. Dan gelas-gelas yang terletak (di dekatnya), 15.
Dan bantal-bantal sandaran yang tersusun, 16. Dan permadani-
permadani yang terhampar.

(Surah al-Ghashiyah ayat 8-16)

b) Jannah al-‘Adnin.

Jannah al- ‘Adnin menunjukkan betapa nikmat terbesar berada di sana adalah
kehidupan yang kekal abadi. Kalimah al-‘Adnin sendiri bermaksud kekal, di
sinilah Allah S.W.T. menyempurnakan janjiNya, di mana orang orang yang
masuk kesyurga ini akan tinggal di sana akan menikmati kehidupan dan nikmat

yang kekal®®. Firman Allah S\W.T.;

2% |pid h, 157
2% |pid h, 157

Kecuali orang yang bertaubat, beriman dan beramal saleh, Maka
mereka itu akan masuk syurga dan tidak dianiaya (dirugikan)
sedikitpun, 61. Yaitu syurga 'Adn yang Telah dijanjikan oleh Tuhan
yang Maha Pemurah kepada hamba-hamba-Nya, sekalipun (syurga
itu) tidak nampak. Sesungguhnya janji Allah itu pasti akan ditepati.

(Surah Maryam ayat 60-61)

c) Jannah al-Na‘im

Jannah al-Na‘ im adalah syurga yang mana nikmat dalamnya tidak pernah
dilihat oleh mata, tidak pernah terdengar di telinga dan tidak pernah terlintas
langsung di sanubari manusia. Nikmat yang agong ini dikurniakan oleh Allah S.\W.T.
bagi orang orang yang bertagwa sebagai tanda kemuliaan dan keredhaan Allah
terhadap hambanya.?®” Al Quran banyak menyentuh tentang Jannah al-Na’im,

antaranya firman Allah SW.T.;

- 2

Dan jadikanlah Aku termasuk orang-orang yang
mempusakai surga yang penuh kenikmatan,

(Surah al-Syu ‘ara’ ayat 85)

27 |pid h, 157

Firman Allah SW.T.;

Sesungguhnya orang-orang yang beriman dan mengerjakan amal-
amal saleh, mereka diberi petunjuk oleh Tuhan mereka Karena
keimanannya, di bawah mereka mengalir sungai- sungai dalam
syurga yang penuh kenikmatan.
(Surah Yunus ayat 9)

Firman Allah SW.T;

. :@}U\whﬂjMu«MQ

Sesungguhnya bagi orang-orang yang bertakwa (disediakan)
syurga-syurga yang penuh kenikmatan di sisi Tuhannya.

(Surah al-Qalam ayat 34

d) Dar al-Salam

Kehidupan dunia yang melelahkan, kerenah manusia dan sebagainya
menuntut kesabaran yang tinggi. Hari kiamat, satu keadaan yang memberi ketakutan
yang amat di hati manusia. Maka Dar al-Salam adalah kurniaan Allah kepada para
Mu’min yang berjaya menempuhi karenah dunia, di mana keamanan , ketenangan
dan kebahagian dinikmati, tiada lagi kerisauan dan kepenatan®®. Firman Allah

SW.T,

28 |pid h, 157

Allah menyeru (manusia) ke darussalam (surga), dan menunjuki
orang yang dikehendaki-Nya kepada jalan yang lurus (Islam).

(Surah Yunus ayat 25)

Inilah sebahagian daripada nama-nama dan sifat al-Jannah, terdapat banyak
lagi nama-nama dinyatakan dalam al-Quran, seperti Dar al-Khuld, al-Firdaus, al-
Makwa dan sebagainya. Secara amnya syurga adalah tempat tinggal yang disediakan
oleh Allah S.W.T. kepada orang-orang mukmin yang melakukan amal soleh ketika
hidup di dunia, dalamya dipenuhi dengan segala kenikmatan yang tidak pernah

terlintas di hati manusia.

5.10 Al-Nar

Al-Nar daripada sudut bahasa adalah api, merupakan satu unsur tabi’i yang

299

memberi tindak balas seperti bercahaya, panas dan membakar.“™ Menurut istilah al-

30 Al-Nar adalah sebahagian

Nar adalah tempat azab seksaan di hari akhirat.
daripada ciptaan Allah S.W.T.. Kewujudannya pada masa ini merupakan salah satu
daripada perkara yang menjadi perbincangan dalam kalangan ulama’ beberapa

mazhab.

29 |pid h. 155

Menurut al-Muktazilah, al-Nar masih belum dijadikan lagi oleh Allah SW.T,
ianya akan dijadikan pada hari akhirat nanti. Mereka berpendapat penciptaan al-Nar
sebelum hari akhirat adalah perbuatan yang sia-sia. Tiada siapa yang menghuni al-

Nar pada masa ini. Kerana al-Jannah akan dihuni oleh orang-orang yang beriman

selepas amalan mereka dihisab oleh Allah S.W.T.%%

Al-Asya ‘irah berpendapat al-Nar telah diciptakan oleh Allah SW.T pada

masa ini. Mereka berhujjah dengan firman Allah S.W.T;

Dan peliharalah dirimu dari api neraka, yang disediakan

untuk orang-orang yang kafir.

(Surah 4li ‘Imran ayat 131)

Al-1badiyyah berpendapat , al-Nar telah diwujudkan oleh Allah dan kekal

hingga ke hari ini.*® Firman Allah S.W.T.;

Maka jika kamu tidak dapat membuat(nya) - dan pasti kamu tidak
akan dapat membuat(nya), peliharalah dirimu daripada neraka
yang bahan bakarnya manusia dan batu, yang disediakan bagi

orang-orang kafir.
(Surah al-Bagarah ayat 24.)

%01 < Abd al-Hayy Muhammad Qabil(1995), al-lbadiyyah wa ara uh al-Kalamiyyah. Kaherah;
Maktabah Nahdah al-Syirg.h.252 ]
%02 Nar al-Din al-Salimi, (2003) masyariq fi anwar al-ugil, c. 2, Ruwi: maktabah al-Istigamah,

h. 155

Al-Nar dan azab seksa dalamnya adalah kekal abadi. Firman Allah SW.T.;

Do &

Maka Sesungguhnya kami akan merasakan azab yang keras kepada
orang-orang kafir dan kami akan memberi balasan kepada mereka
dengan seburuk-buruk pembalasan bagi apa yang Telah mereka

kerjakan.

(Surah al-fusilat ayat 28)

5.10.1 Nama-nama dan Sifat-sifat Al-Nar.

a) Al-Nar al-Jahannam
Al-Nar al-Jahannam adalah satu nama yang mendatangkan rasa gerun dan
takut di hati manusia dengan kengerian azab dalamnya. la mengandungi orang-
orang musyrik dan pelaku pelaku dosa yang menjadi bahan bakarnya.la
memiliki cairan emas dan perak. Satu keadaan yang menggetarkan sesiapa yang
mendengarnya.’® Firman Allah S.W.T.;

o FE

Dan pada hari itu diperlihatkan neraka jahannam; dan pada hari
itu ingatlah manusia, akan tetapi tidak berguna lagi mengingat itu
baginya.

(Surah al-Fajr ayat 23)

303 |pid h. 159

b) Al-Nar al-Saqgar
Al-Nar al-Sagar adalah nama bagi bagi neraka yang tidak mampu di
gambarkan oleh akal manusia, di mana mereka yang dicampakkan kedalam Al-

Nar Sagar akan hancur segala tulang-tulangnya. Firman Allah s.w.t

A L

(Ingatlah) pada hari mereka diseret ke neraka atas muka mereka.
(Dikatakan kepada mereka): "Rasakanlah sentuhan api neraka!"

(Surah al-Qamar ayat 48)

c) Al-Nar al-Jahim
Al-Nar al-Jahim adalah merupakan nyalaan api yang besar dan menjulang
tinggi, menggoncang jiwa yang melihat, merentap jantung orang yang engkar.
Penjaganya dinamakan malaikat Dhabaniah, akan mengheret penghuninya

dengan keras dan bengis. Firman Allah SW.T.;

Dan Sesungguhnya orang-orang yang durhaka benar-benar berada
dalam neraka.
(Surah al-Infizar ayat 14)

Firman Allah SW.T.;

Peganglah dia Kemudian seretlah dia ke tengah-tengah neraka.
(Surah al-Dukhan ayat 47)

d)  Al-Nar al-Hawiyah

Al-Nar al-Hawiyah merupakan satu jurang yang amat dalam sehingga tiada

seorang pun dapat keluar apabila dicampak kedalamnya. Apinya yang amat
menakutkan.*** Firman Allah s.w.t ;

8.Dan adapun orang-orang yang ringan timbangan
(kebaikan)nya, 9. Maka tempat kembalinya adalah neraka
Hawiyah. 10. Tahukah kamu apakah neraka Hawiyah itu? 11.
(yaitu) api yang sangat panas.

(Surah al-Qari ‘ah ayat 8-11)

Inilah sebahagian daripada nama-nama dan sifat neraka, terbapat banyak lagi
nama-nama dinyatakan dalam al-Quran, seperti al-Khuzamah, al-Lazza, al-Sa’iir dan
sebagainya yang mana dalamnya terdapat cairan daripada besi serta cangkuk yang
menyentap kembali orang yang ingin keluar daripadapadanya. Secara amnya neraka
adalah tempat tinggal yang disediakan oleh Allah S.W.T. kepada orang-orang
Mu’min yang melakukan kejahatan dan kekufuran ketika hidup di dunia, dalamya
dipenuhi dengan segala azab dan penyikasaan yang mengerikan sehingga tidak

pernah terlintas di hati manusia.

%% 1bid h. 160

5.11 Kesimpulan

Persoalan al-ghaybiyyat yang penulis ketengahkan dalam kajian ini adalah
berdasarkan kerangka pemikiran al-lbadiyyah. Kajian ini dimulakan menerusi
kronologi perjalan seorang manusia selepas kehidupan mereka di dunia. Perjalanan
ini dimulai dengan kematian, dimana kematian bukanlah pengakhiran sebuah
kehidupan, bahkan ianya permulaan kepada kehidupan yang kekal abadi. Maka
kematian haruslah difahami sebagai perpindahan manusia dari kehidupan dunia
kepada kehidupan alam barzakh. Manusia akan kekal disini sehinggalah berlakunya
hari kebangkitan. Penulis juga membincangkan dalam kontek ini, adakah

kebangkitan akan berlaku secara ruh dan jasad atau ruh sahaja.

Persoalan azab dan nikmat kubur dibincangkan dalam topik ini kerana ianya
juga merupakan sebahagian dari persoalan al-ghaybiyyat. Begitu juga pendapat
dalam kalangan mazhab akidah selain dari al-lbadiyyah. Dalam kontek ini al-
Ibadiyyah menegaskan berlakunya azab dan nikmat kubur berdasrkan dalil-dalil- dari

al-Quran dan al-Hadith.

Berhubung dengan persoalan hari akhirat, terdapat beberapa perbezaan
pendapat antara al-Asya ‘irah dan al-lbadiyyah. Namun begitu kebanyakan perbezaan
ini hanyalah dari sudut istilah bahasa dan kaedah atau cara bagaimana perjalanan
hari akhirat itu berlaku. Seperti persoalan al-mizan, al-hisab, al-sirat dan keadaan
manusia pada hari akhirat termaksuklah persoalan al-syafa ‘ah. Walaubagaimanapun

secara umumnya semua mazhab bersepakat bahawa persoalan al-ghayb merupakan

sebahagian dari akidah Islamiyyah dan persoalan utama dalam ilmu kalam. Namun
begitu terdapat juga perbezaan pendapat dalam kalangan mereka tentang kewujudan

syurga dan neraka pada masa sekarang.

6.0 Penutup

Melalui kajian ini penulis telah membentangkan secara jelas tentang mazhab
al-lbadiyyah dan pemikiran mereka dalam Ilmu Kalam. Bermula dengan
memperkenalkan sejarah kemunculan al-Ibadiyyah sehinggalah kepada prinsip-
prinsip yang menjadi teras akidah mereka. Mazhab al-lIbadiyyah merupakan salah
sebuah mazhab Islam yang pertama dalam sejarah umat Islam. Jabir bin Zaid yang
lahir antara tahun 18-22H, merupakan pengasas sebenar mazhab ini. Al-lbadiyyah
tidak ada sebarang kaitan dengan al-Khawarij melainkan hubungan yang bersifat
umum. Sebagaimana hubungannya dengan mazhab-mazhab yang lain, kadang-
kadang terdapat kesamaan dalam sesuatu pendapat dan perbezaan dalam pendapat

yang lain.

Dalam bab yang pertama penulis menerangkan secara jelas dan kristis tentang
sejarah kemunculannya. Mazhab al-Ibadiyyah yang telah muncul pada akhir kurun
pertama hijrah merupakan salah sebuah mazhab yang paling awal muncul dengan
prinsip-prinsip akidah Islam. Mazhab ini juga memiliki susur galur yang amat kuat
dalam sejarah Islam. Perkara ini dapat dimengertikan dengan mudah ketika
membandingkan sejarah pengasas mazhab ini. Individu seperti ‘Abd-Allah bin Ibad,

Jabir bin Zaid merupakan golongan tabi‘in. Mazhab ini telah dinisbahkan kepada

‘Abd-Allah bin Ibad sebagaimana yang telah dijelaskan, merupakan seorang
daripada kalangan tabi‘in yang mempunyai keistimewaan dalam sejarah Islam.
Namun begitu para penganut mazhab ini sendiri telah menisbahkan mazhab ini
kepada Jabir bin Zaid, seorang ulama’ yang alim, amat dikenali dan masyhur. Bagi

mereka nama al-lIbadiyyah diberikan oleh al-khawarij, musuh mereka.

Pada asalnya ‘Abd-Allah bin Ibad merupakan salah seorang daripada individu
yang terlibat dalam pergolakan yang dahsyat antara ‘Ali dan Mu‘awiyah hingga
membawa peperangan. Beliau kemudiannya bertindak meninggalkan pergolakan
tersebut dengan menyertai gerakan yang dipimpin oleh ‘Abd-Allah bin Wahb al-
Rasibi, gerakan yang menentang keputusan al-Takkim yang dilihat oleh mereka
sebagai menyeleweng daripada al-Qur’an dan al-Sunnah. Gerakan ini dinamakan
sebagai al-Mukakkimah. Namun begitu musuh mereka telah menggelarkan mereka
dengan nama al-Khawarij. Setelah gerakan ini dipatahkan oleh ‘Ali r.a. dalam
perang al-Nakrawan beliau bersama-sama beberapa orang yang terselamat telah
melarikan diri ke Basrah bersama Abi Bilal al-Mardas yang juga terselamat dalam
peristiwa al-Nairawan, mereka telah mengatur gerakan secara sulit mengajak
manusia kembali kepada al-Qur’an dan al-Sunnah. Gerakan ini pada awalnya
tertumpu kepada kumpulan al-Muhakkimah yang terselamat dalam peperangan al-
Nairawan. Usaha murni yang mereka lakukan telah berjaya menarik ramai pengikut

al-Muhakkimah kembali kepada kefahaman sebenar tentang Islam.

Basrah pada waktu itu merupakan kota ilmu telah memperlihatkan kelahiran

ulama’ dalam berbagai-bagai bidang dan cabang ilmu, diantaranya ialah Jabir bin

Zaid al-Azidi. Abi Bilal bersama ‘Abd-Allah bin Ibad juga tidak melepaskan peluang
menuntut ilmu dengan beliau. Kelaziman mereka mengunjungi Jabir bin Zaid
mewujudkan hubungan yang baik, antara mereka saling bertukar pandangan dan
perbincangan. Sehingga Jabir sanggup pergi bersama Abi Bilal menemui A’isyah
ra. untuk menyatakan pendirian mereka terhadap Umm al-Mu’minin tentang
keterlibatan beliau dalam perang al-Jamal, lalu menyarankan ‘A’isyah r.a. agar

segera bertaubat kepada Allah S.W.T.3%

Jabir bin Zaid dilihat sebagai penasihat Abi Bilal dan ‘Abd-Allah bin Ibad.
Hampir segala tindakan yang bakal dilaksanakan, pendapat Jabir menjadi keutamaan
kepada mereka. Namun begitu gerakan sulit ini dapat dihidu oleh pemerintah Bani
Umayyah pada waktu itu. Abi Bilal antara individu yang paling dikehendaki oleh
pemimpin kerajaan Bani Umayyah. Abi Bilal cuba menyembunyikan diri daripada
ditemui oleh tentera Hajjaj, ketika beliau cuba melarikan diri bersama-sama beberapa

orang sahabatnya, beliau telah ditangkap di perkampungan Asak dan dibunuh.

Peristiwa yang menimpa Abi Bilal telah menimbulkan kemarahan dalam
kalangan sahabatnya, lalu mereka menyeru kepada semua pengikut al- Muhakkimah
agar segera menzahirkan diri dan menentang kerajaan Bani Umyyah. Namun seruan
ini tidak mendapat sokongan yang padu daripada pengikut al-Muhakkimah, kerana
sudah ada dalam kalangan mereka yang tidak lagi berpegang dengan prinsip-prinsip
al-Muhakkimah sebagaimana ketika perang al-Nahrawan. Di sinilah berlakunya

perpecahan al-Muhakkimah. Nafi’ bin Azraq, Najdah bin ‘Amir al- Hanafi, Ziyad

%05 Ziyanah bint Khalfan al-Harithiyyah (2006)..al- Imam Jabir bin Zaid maktabah al-Jil al-Wa’iid
Masqgat, c.1, h184

bin al-Asfar dan ‘Abd al-Karim Ajrad yang mengetuai beberapa kumpulan al-
Muhakkimah telah menyahut seruan ini, bersama-sama pengikut mereka telah keluar
meninggalkan Basrah menuju ke wilayah lain. Ini kerana menurut mereka tidak
harus tinggal dalam satu wilayah bersama orang-orang yang tidak sefahaman dengan
mereka. Bahkan mereka harus diperangi. Namun begitu Jabir bin Zaid dan ‘Abd-
Allah bin Ibad tetap tinggal di Basrah bersama pengikutnya dan sesiapa yang
menyokongnya. Sehingga mereka digelar sebagai al-Qa‘idah oleh kumpulan Nafi’
dan lainnya. Pada waktu yang sama juga ‘Abd-Allah bin Ibad telah mengadakan
hubungan yang baik dengan pemerintah Bani Umayyah dengan mengutus surat
kepada Khalifah ‘Abd al-Malik bin Marwan, menyatakan beliau dan pengikutnya
bukanlah sebahagian daripada al-Muhakkimah. Bahkan Jabir sendiri memiliki
hubungan yang baik dengan panglima al-Hajjaj bin Yusoff. Bermula dari sinilah

munculnya al-Ibadiyyah.

Melalui bab yang kedua penulis membentangkan persoalan yang utama dan
merupakan perkara dasar bagi mazhab al-lIbadiyyah, iaitu persoalan al-Jumlah.
Persoalan ini merupakan titik permulaan perkembangan ‘ilm al-Kalm. Bagi mereka,
seseorang individu itu tidak dikira sebagai muslim, melainkan setelah dia
mengucapkan ungkapan al-Jumlah. Al-Jumlah adalah lafaz dua kalimah syahadah
bagi al-Asya‘irah. prinsip-prinsip yang dipegang oleh mazhab al-lIbadiyyah. Dalam
konteks ini, Konsep Ketuhanan, Kenabian dan al-Ghaybiyyat merupakan manifestasi
dari ungkapan al-Jumlah. Dalam konsep Ketuhanan al-lIbadiyyah membuktikan
kewujudan Allah SW.T. melalui metode akal. Mereka mendatang premis-premis

yang membentuk kebarangkalian jawapan yang boleh diyakini oleh akal. Keadaan ini

menunjukkan seolah-olah ada kesamaan antara al-Ibadiyyah dan ahli falsafah atau
golongan rasionalis. Bagi ahli falsafah, pembuktian kewujudan Allah bertitik tolak
daripada persoalan syak, sehingga ditemui jawapan yang membina keyakinan akidah.
al-Asya ‘irah pula memulai pembuktian mereka melalui kejituan akidah yang ditanam
dalam hati, lalu membina dalil yang membawa keyakinan terhadap akidah tersebut.
Bagi al-Ibadiyyah, pembuktian kewujudan Allah s.w.t lebih mudah difahami dengan
kaedah akal. Namun mereka tetap menerima pembuktian kewujudan Allah melalui
hujah al-Quran dan ajaran para rasul yang diutus oleh Allah SW.T. Mereka juga
bersependapat dengan al-Asya ‘irah tentang kebaharuan ‘alam sebagai pembuktian

kewujudan Allah.

Al-lbadiyyah juga bersependapat dengan al-Asya ‘irah dalam menetapkan
semua sifat dan nama yang layak bagi Allah SW.T.. Namun mereka tidak
membezakan Dhat dan Sifat. Bagi mereka keadan Dhat itu sendiri menjadikanNya
berkuasa, mengetahui, mendengar, melihat dan begitulah seterusnya dengan sifat
sifat yang lain. Begitu juga dengan nama-nama Allah al-Asma’ al-Husna, bukanlah
semata mata 99 nama yang disebut dalam al-Qur‘an dan al-Sunnah. Al-lIbadiyyah
bersependapat dengan Muktazilah, menafikan bahawasanya Allah boleh dilihat sama
ada di dunia atau di akhirat. Penafian ini adalah berdasarkan dalil bahawa perbuatan
melihat sebagaimana yang difahami oleh mereka memerlukan beberapa syarat.
Berdasarkan syarat-syarat yang dikemukakan, jelas kepada kita bahawa melihat
hanya berlaku kepada apa-apa yang dinamakan jisim dan ‘arad, sedangkan Allah

S.W.T. bukanlah Dhat yang berjisim.

Dalam bab yang ketiga Sebahagian ulama’ lbadiyyah berpendapat para nabi
juga diperintahkan untuk meyampaikan wahyu Allah S.W.T. kepada manusia. Ini
adalah berdasarkan rasional “jika seorang Mu’min diperintahkan untuk
menyampaikan ajaran rasul kepada manusia lain, apatah lagi jika seseorang itu
adalah nabiyang dipilih oleh Allah SW.T. untuk menerima wahyuNya”. Mereka
juga berpendapat bahawa sifat wajib bagi rasul itu ada tujuh perkara begitu juga sifat

mustahil bagi rasul.

Al-lbadiyyah menetapkan kewajiban beriman dengan perkara-perkara al-
ghaybiyyat yang telah didatangkan oleh al-Qur‘an dan al-Hadith, seperti persoalan
dua malaikat dalam al-Qabr, azab dan nikmat al-Qabr, al-Hisab, al-Sira: dan
sebagainya. Mereka mentakwilkan beberapa perkara tentang al-ghaybiyyat seperti,
al-Mizan yang ditakwilkan sebagai keadilan dan al-Siras sebagai jalan Islam atau
agama. al-lbadiyyah juga berpendapat bahawa al-Syafa’ah khusus untuk orang
Mu’min sahaja. la berlaku dengan cara, mereka mendatangi Nabis.a.w dan memohon
baginda agar Allah memudahkan keadaan mereka di Hari Akhirat. Al-Syafaah hanya
boleh dilakukan oleh Rasul s.a.w. sekali sahaja, dan ia berlaku sebelum segala
amalan dihitung oleh Allah S\W.T. Pendapat ini berbeza dengan Ahl al-Sunnah wa
al-Jama‘ah yang berpendapat bahawa al-Syafa‘ah pada hari Akhirat untuk pelaku
maksiat dalam kalangan orang -orang Islam dan bukannya khusus kepada nabi

sahaja.

Demikianlah beberapa rumusan penting yang dapat dibuat berkaitan dengan

kajian ini. Sebagai penutup pengkaji berpendapat, mazhab al-lIbadiyyah adalah

merupakan sebuah mazhab dalam Islam yang memiliki prinsip-prinsip akidah yang
berteraskan al-Qur‘an dan al-Sunnah. Walaupun terdapat sedikit perbezaan dalam
beberapa perkara dengan Ahl al-Sunnah wa al-Jama ‘ah, namun perbezaan tersebut

tidak harus dijadikan sebagai titik perbalahan umat Islam.

